
Ky është numri i nëntë i Raportit të Stabilitetit Financiar, një dokument 
i Bankës së Shqipërisë që publikohet dy herë në vit. Qëllimi i raportit 
është identifikimi dhe vlerësimi i rreziqeve me të cilat ndeshet sistemi 
financiar dhe infrastruktura e tij, për t’i dhënë autoriteteve publike 
mundësinë që të identifikojnë masat përkatëse për korrigjimet e 
nevojshme. Në hyrje të dokumentit është vendosur Deklarata e Stabilitetit 
Financiar, publikimi i së cilës çdo gjashtë muaj është një kërkesë ligjore. 

Për hartimin e raportit, janë shfrytëzuar të dhëna që disponohen në 
Bankën e Shqipërisë, është shkëmbyer informacion me autoritete të tjera 
që mbikëqyrin veprimtarinë e tregut financiar, si edhe janë shfrytëzuar 
informacione dhe analiza të institucioneve të vendit dhe të atyre financiare 
ndërkombëtare, publike dhe private. Të dhënat dhe analizat e paraqitura 
përfshijnë kryesisht zhvillimet gjatë gjashtëmujorit të dytë të vitit 2012. 
Nëse nuk përcaktohet ndryshe në raport, pritjet për zhvillimet e ardhshme 
ekonomike dhe financiare shtrihen, sipas rastit, deri në fund të vitit 2013.  

Qëndrueshmëria e sistemit financiar është vlerësuar në bazë të ecurisë 
dhe rreziqeve që krijohen nga ndërveprimi i tij me mjedisin e përgjithshëm 
ekonomik, të brendshëm dhe të jashtëm, si edhe nga vetë veprimtaria e 
tij. Për të vlerësuar rreziqet që vijnë për shkak të ndërveprimit me mjedisin 
rrethues, janë analizuar përmbledhtazi zhvillimet më të fundit në tregjet 
financiare ndërkombëtare dhe në ekonomitë e zhvilluara e ato të rajonit, si 
dhe është bërë një vlerësim mbi ndikimin e tyre në sistemin financiar të vendit 
dhe sektorin bankar. Ndër treguesit e brendshëm, janë vlerësuar zhvillimet e 
përgjithshme dhe pritshmëritë për rritjen ekonomike, bilancin tregtar, nivelin e 
përgjithshëm të çmimeve, kursin e këmbimit dhe treguesit fiskalë. Gjithashtu, 
nëpërmjet një analize të situatës së punëzënies dhe të ecurisë së të ardhurave, 
është vlerësuar gjendja financiare e bizneseve dhe e individëve, dhe ndikimi 
mbi aftësinë paguese të kredimarrësve të sektorit bankar. 

HYRJE

Në fund të muajit dhjetor 2012, bankat e sektorit bankar shqiptar ndahen 
sipas madhësisë së aktivitetit të tyre në: 

a)  banka të Grupit 1 (secila nga 0-2% të totalit të aktiveve të sektorit): 
Banka e Bashkuar e Shqipërisë, Veneto Banka, Banka Ndërkombëtare 
Tregtare, Banka e Parë e Investimeve, Banka e Kreditit të Shqipërisë; 

b) banka të Grupit 2 (secila nga 2-7% të totalit të aktiveve të sektorit): 
Banka Procredit, Banka Credit Agricole, Banka Kombëtare e Greqisë, Banka 
Societe Generale - Albania, Banka Alfa – Shqipëri, Banka Union; 

c) banka të Grupit 3 (secila mbi 7% të totalit të aktiveve të sektorit): 
Banka Raiffeisen, Banka Credins, Banka Kombëtare Tregtare, Banka Intesa 
Sanpaolo –Shqipëri, Banka Tirana. 

Në fund të muajit dhjetor 2012, sipas origjinës së kapitalit, bankat e sektorit 
bankar shqiptar grupoheshin si në vijim: 

a) me kapital të huaj1: Banka Raiffeisen (Austri); Banka Intesa Sanpaolo 
– Shqipëri, Veneto Banka (Itali); Banka Alfa-Shqipëri, Banka Tirana, 
Banka Kombëtare e Greqisë (Greqi); Banka Kombëtare Tregtare (Turqi); 
Banka Societe Generale, Banka Credit Agricole (Francë); Banka Procredit 
(Gjermani); Banka e Parë e Investimeve (Bullgari); Banka Ndërkombëtare 
Tregtare (Malajzi); Banka e Bashkuar e Shqipërisë (Arabia Saudite); Banka e 
Kreditit të Shqipërisë (Kuvajt);

b) me kapital shqiptar: Banka Credins, Banka Union. 

Në fund të muajit dhjetor 2012, shtrirje të rrjetit të degëve jashtë vendit 
evidenton Banka Kombëtare Tregtare, në Prizren, Kosovë. 

1 Sipas origjinës së kapitalit, kur kapitali i huaj përbën më shumë se 50% të madhësisë së 
kapitalit të paguar të bankës.

Në mbështetje të kërkesës së nenit 69 të ligjit nr. 8269, datë 23.12.1997 
“Për Bankën e Shqipërisë”, i ndryshuar, dhe të nenit 8 të ligjit nr. 9962, datë 
18.12.2006 “Për bankat në Republikën e Shqipërisë”, i ndryshuar, për të 
informuar Kuvendin e Republikës së Shqipërisë dhe Këshillin e Ministrave, si 
edhe për të tërhequr vëmendjen e institucioneve financiare dhe të publikut 
mbi gjendjen e sistemit financiar në vend dhe rreziqet potenciale që mund të 
kërcënojnë qëndrueshmërinë e tij, Banka e Shqipërisë publikon këtë deklaratë 
periodike. Kjo deklaratë është pjesë përbërëse e Raportit të Stabilitetit Financiar 
për të njëjtën periudhë.

Gjatë periudhës, gjendja dhe ecuria e sektorit bankar dhe e sistemit financiar 
u paraqitën të qëndrueshme. Sektori bankar përmirësoi më tej rezultatin 
financiar, treguesit e kapitalizimit dhe të likuiditetit. Por vëllimi i aktivitetit u 
zgjerua me ritme më të ulëta, në kushtet e rritjes më të ngadaltë të depozitave 
dhe uljes së ndjeshme të ritmeve të kreditimit. Kuadri makroekonomik ka qenë 
i qëndrueshëm, megjithë ngadalësimin e mëtejshëm të rritjes ekonomike. 
Ai është karakterizuar nga një luhatshmëri e ulët në kursin e këmbimit, 
presione të dobëta inflacioniste, dhe rënie e kostos së huamarrjes të qeverisë 
pavarësisht rritjes së deficitit buxhetor dhe të borxhit publik. Tregjet financiare 
kanë vepruar në përputhje me prirjen e tyre në vitet e fundit, karakterizuar 
nga rritja e vëllimit të veprimtarisë dhe e numrit të transaksioneve. Për sektorin 
bankar, rreziku i kreditit përfaqëson sfidën më të rëndësishme të veprimtarisë. 
Ekspozimi i tij ndaj rreziqeve të tregut dhe të likuiditetit mbetet i kufizuar. 

Në vijim paraqitet në mënyrë të përmbledhur analiza e zhvillimeve në 
mjedisin ekonomik rrethues, të brendshëm dhe të jashtëm, si edhe në vetë 
sistemin financiar. 

Pavarësisht përmirësimit të funksionimit të tregjeve financiare botërore, 
zhvillimet ekonomike mbeten të paqëndrueshme. Vendet e zhvilluara kanë 
shënuar tkurrje të rritjes ekonomike, ndërsa vendet në zhvillim vijojnë të 
kontribuojnë pozitivisht në rritjen ekonomike. Ngadalësimi i rritjes ekonomike, 
në SHBA dhe në Evropë, ka qenë më i theksuar në tremujorin e fundit të vitit 
2012. Edhe në vendet e rajonit të Evropës Juglindore, pjesa e fundit e vitit 
të kaluar u karakterizua nga ngadalësim i mëtejshëm i rritjes ekonomike ose 
tkurrje e saj në vende të ndryshme. Presionet inflacioniste mbeten të dobëta 
në kushtet e qëndrueshmërisë së hendekut të prodhimit, rritjes së papunësisë 
dhe uljes së çmimit të naftës e të produkteve ushqimore. Politikat monetare 
mbeten thellësisht lehtësuese, ndërsa veprimet e qeverive, veçanërisht në 
Evropë, po synojnë konsolidimin fiskal, përmirësimin e klimës së biznesit 
dhe liberalizimin e tregut të punës, me efekt kryesisht afatmesëm. Situata në 

DEKLARATA E STABILITETIT FINANCIAR PËR 

tregjet financiare, paraqitet më e stabilizuar veçanërisht pas veprimeve të 
ndërmarra nga Banka Qendrore Evropiane. Megjithatë, kërkesa për kredi, 
veçanërisht në Eurozonë dhe në rajonin e Evropës Qendrore e Juglindore, 
vijon të mbetet e dobët në kushtet e perceptimit të rrezikut të kreditit dhe 
nevojës për ristrukturimin (shëndoshjen) e mëtejshëm të bilanceve të bankave 
dhe të institucioneve të tjera të kreditit. Tregjet e kapitalit, veçanërisht ato në 
SHBA, kanë njohur rritje, për shkak të përmirësimit të besimit të investitorëve 
në vijim të treguesve më optimistë për rritjen ekonomike. 

Zhvillimet ekonomike në vend kanë qenë të ngjashme me periudhën e 
kaluar, duke u karakterizuar nga një ritëm më i ngadaltë i rritjes ekonomike. 
Vlerësohet se në tremujorin e katërt të vitit 2012, ekonomia shqiptare u 
rrit mesatarisht me 1.6%. Konsumi dhe investimet private vijojnë të jenë të 
dobëta, ndërkohë që norma e papunësisë mbetet e qëndrueshme. Sektorët 
e ekonomisë që kanë dhënë kontribut pozitiv në rritjen ekonomike ishin 
industria, bujqësia dhe shërbimet, ndërsa ata që dhanë kontribut negativ ishin 
sektorët e transportit dhe të ndërtimit. Gjatë periudhës, kërkesa e jashtme 
dha një kontribut pozitiv në rritjen ekonomike, duke sjellë ulje të deficitit të 
llogarisë korrente dhe të asaj tregtare, si në vlerë absolute ashtu edhe në 
raport me prodhimin e brendshëm bruto. Sidoqoftë, zhvillimet ekonomike u 
reflektuan në një rënie vjetore të të ardhurave fiskale, diktuar kryesisht nga 
rënia e të ardhurave tatimore. Në fund të vitit 2012, deficiti fiskal vlerësohet 
në 3.4% të PBB-së. Në fund të periudhës, Kuvendi miratoi kërkesën e qeverisë 
për rritje të nivelit të raportit të borxhit publik ndaj PBB-së mbi vlerën 60%, 
e motivuar me nevojën për të rritur kontributin e stimulit fiskal në rritjen 
ekonomike. Kohëzgjatja mesatare e borxhit vijoi të rritet për shkak të rritjes më 
të shpejtë të vlerës së emetimeve të borxhit me afat maturimi më të gjatë se 12 
muaj. Gjatë periudhës, në kushtet e presioneve të ulëta inflacioniste, Banka e 
Shqipërisë ndoqi një politikë monetare lehtësuese duke ulur disa herë normën 
e interesit të transaksioneve të riblerjes me afat maturimi njëjavor. Ky qëndrim 
i politikës monetare synon krijimin e kushteve më të mira për mbështetjen e 
konsumit dhe të investimeve private përmes uljes së kostove të financimit në 
monedhën kombëtare. 

Gjatë periudhës, pozicioni financiar dhe ndjeshmëria ndaj rreziqeve e 
individëve dhe bizneseve nuk ka patur ndryshime thelbësore. Pozicioni kreditor 
i individëve është thelluar, kryesisht prej rritjes së ndjeshme të depozitave në 
valutë. Cilësia e kredisë për individët ka ardhur në rënie, pothuaj për të gjithë 
përbërësit e saj. Ekspozimi i individëve ndaj ndryshimeve të pafavorshme 
në kursin e këmbimit dhe në normën e interesit nuk paraqet ndryshime 
thelbësore në krahasim me periudhën e mëparshme. Tek bizneset, pozicioni 
debitor ka rënë gjatë periudhës për shkak të rritjes së kredisë në masë më 
të vogël se depozitat. Pozicioni debitor ndikohet kryesisht nga veprimtaria 
në valutë. Raporti i kredive me probleme tek bizneset është rritur për shkak 
të ngadalësimit të ndjeshëm të kreditimit, ndonëse ritmi i rritjes së stokut të 
kredisë me probleme është ulur. Ekspozimi i bizneseve ndaj ndryshimeve të 
pafavorshme në kursin e këmbimit dhe në normën e interesit, ndonëse mbetet 
në nivele të larta, është zvogëluar disi gjatë periudhës.

Tregjet financiare në vend kanë ndjekur përgjithësisht prirjen e tyre të 
viteve të fundit. Për aktivet jofinanciare, veçohet rënia e njëkohshme dhe 
me ritme të ngjashme e indeksit të çmimit të banesave dhe e atij të qirasë. 
Kjo ecuri ka ndodhur në kushtet kur rritja e kostos relative të pagesës së 
kredisë për pasuri të paluajtshme, ka qenë më e ulët në tremujorin e fundit 
të vitit. Të kombinuara, këto informacione sugjerojnë për vijimin e prirjes 
rënëse të çmimit të banesave, në mënyrë më të qëndrueshme. Në tregun e 
emetimit të titujve të borxhit të qeverisë, është konstatuar rritja e preferencës 
së pjesëmarrësve për emetimet e borxhit me afat maturimi mbi 12 muaj. 
Normat e interesit kanë ardhur në rënie, duke reflektuar uljen e normës bazë 
të interesit nga Banka e Shqipërisë, si edhe gjendjen e bollshme të likuiditetit 
për shkak edhe të ngadalësimit të ndjeshëm të kredisë për sektorin privat. Në 
tregun sekondar të titujve të borxhit, vëllimet e tregtimit mbeten të ulëta dhe 
të përqendruara vetëm tek bonot e thesarit. Në tregun ndërbankar, vëllimi 
i aktivitetit është rritur ndjeshëm. Transaksionet me afat maturimi njëditor 
zënë peshën kryesore në numrin e transaksioneve, por rritja më e ndjeshme 
ka ndodhur në transaksionet me afat maturimi njëjavor. Normat e interesit 
në transaksionet ndërbankare kanë reflektuar ecurinë e normës bazë të 
interesit. Në tregun e këmbimeve valutore, leku është paraqitur relativisht i 
qëndrueshëm në këmbimin me euron dhe me dollarin amerikan.

Infrastruktura teknike që mbështet veprimtarinë e sektorit bankar, vlerësohet 
të ketë funksionuar sipas parametrave të parashikuar. Sistemet e pagesave 
janë një pjesë e rëndësishme në strukturën e një sistemi financiar, duke 
qenë kanalet nëpërmjet të cilave mundësohet transferimi i fondeve ndërmjet 
bankave, institucioneve të tjera financiare dhe klientëve. Si rrjedhojë, operimi 
i qëndrueshëm dhe eficient i tyre kontribuon në mënyrë të rëndësishme në 
ruajtjen e stabilitetit financiar. Gjatë periudhës, sistemet e pagesave AIPS 
dhe AECH, kanë punuar në përputhje me kushtet teknike për të plotësuar 
nevojat e sektorit bankar në shlyerjen e transaksioneve të pagesave në 
monedhën kombëtare. Në sistemin e transaksioneve me vlerë të madhe, 
AIPS, është konstatuar një rritje e vëllimit dhe vlerës së transaksioneve, duke 
u shoqëruar pothuaj me një dyfishim të vlerës për transaksion. Në sistemin e 
transaksioneve me vlerë të vogël, AECH, numri i transaksioneve dhe vlera e 
tyre kanë shënuar rënie. Në të dy sistemet, transaksionet në emër të klientëve 
të bankave zënë peshën kryesore në numrin dhe në vlerën e transaksioneve. 
Sipas bankave, veprimet që kryejnë 4 bankat më të mëdha në këto sisteme, 
përfaqësojnë rreth 2/3 e numrit dhe të vlerës së transaksioneve të procesuara. 
Për shkak të rëndësisë që kanë këto sisteme, Banka e Shqipërisë mbetet e 
angazhuar të kryejë të gjitha përmirësimet e nevojshme në kuadrin rregullativ 
dhe infrastrukturën teknologjike mbështetëse, që ecuria e tyre t’i paraprijë 
nevojave të operatorëve për një veprimtari pagesash të sigurt dhe eficiente.

Gjatë periudhës, sektori bankar përmirësoi më tej rezultatin financiar, 
treguesit e kapitalizimit dhe të likuiditetit. Por vëllimi i aktivitetit u zgjerua 
me ritme më të ulëta, në kushtet e rritjes më të ngadaltë të depozitave dhe 
uljes së ndjeshme të ritmeve të kreditimit. Niveli i ndërmjetësimit financiar në 

Shqipëri, i llogaritur si raport i aktiveve të sistemit financiar2 ndaj Prodhimit të 
Brendshëm Bruto (PBB) vlerësohet në nivelin 93.9% në fund të vitit 2012, nga 
92.8% në gjysmën e parë të vitit 2012 dhe 89.5% një vit më parë. Vëllimi 
i aktiveve të institucioneve financiare u rrit me rreth 2.9% krahasuar me një 
gjashtëmujor më parë dhe rreth 7.3% krahasuar me një vit më parë. Sektori 
bankar mbetet segmenti kryesor i ndërmjetësimit financiar, aktivet e të cilit 
përfaqësojnë rreth 93.6% të totalit të aktiveve të sistemit financiar në tërësi 
dhe rreth 87.9% të PBB-së.

Në sektorin bankar, totali i aktiveve të sektorit u ngjit në 1,187.98 miliardë 
lekë, duke shënuar një rritje prej 6.1% prej një viti më parë, por duke u 
tkurrur me 0.1% në tremujorin e fundit. Ritmi i rritjes vjetore të kredisë është 
ngadalësuar ndjeshëm duke zbritur në 2%. Për shkak të tkurrjes së kredisë në 
valutë, kontributin e vetëm në rritjen e kredisë e ka dhënë kredia në lekë, e 
cila është rritur me 12.8%. Ngadalësimi i treguesve të sektorit bankar ka qenë 
më i dukshëm gjatë tremujorit të fundit të vitit 2012, kur rritja ekonomike është 
ngadalësuar në raport me periudhën e mëparshme. Në fund të vitit, raporti i 
kredive me depozitat shënoi vlerën 58.6%. Gjatë vitit, rritja e stokut të kredisë 
shënoi 11.8 miliardë lekë, krahasuar me 75.2 miliardë lekë në vitin 2011. 
Pavarësisht rritjes së ulët të stokut të kredisë, kredia e re e sektorit bankar 
gjatë vitit 2012 ka qenë në nivele të krahasueshme me një vit më parë. Ndaj, 
ndikimi në ecurinë e stokut të kredisë ka ardhur nga rritja e arkëtimeve të 
kredisë, të cilat gjatë vitit 2012 kanë qenë në nivele më të larta. Raporti i 
kredive me probleme ndaj totalit të kredisë ka shënuar vlerën 22.5%, duke 
rënë në tremujorin e fundit me 0.24 pikë përqindje por duke u rritur me 3.72 
pikë përqindje në krahasim me fundin e vitit të kaluar. Për kredinë në lekë, 
raporti shënoi vlerën 18.5%, me një rritje prej 1.6 pikë përqindje prej dhjetorit 
2011, dhe një përmirësim prej 0.9 pikë përqindje prej shtatorit 2012. Për 
kredinë në valutë, raporti shënoi vlerën 24.7%, me një rritje prej 5.0 pikë 
përqindje prej fundit të vitit të kaluar dhe një rritje prej 0.3 pikë përqindje në 
tremujorin e fundit të vitit 2012. Depozitat shënuan vlerën 991.6 miliardë 
lekë, duke u rritur gjatë vitit me 7.3%. Rritja për depozitat në valutë ishte më 
e lartë se ajo për depozitat në lekë.

Në nivel sektori, vërehet një rezultat financiar pozitiv, me një fitim neto të 
akumuluar prej 3.8 miliardë lekësh. Në rezultatin financiar, “të ardhurat neto 
nga interesat” arritën vlerën 39.8 miliardë lekë, duke qenë 0.3% më të larta 
se një vit më parë. Ndërkohë, provigjionet për humbjet nga kreditë janë rritur 
me rreth 19 miliardë lekë, rreth 12% më të ulëta se një vit më parë. Gjatë vitit, 
kapitali i paguar u rrit me rreth 9.5 miliardë lekë (rreth 2/3 e kësaj rritjeje u 
kryen në gjashtëmujorin e parë të vitit). Kapitali rregullator u ngjit në nivelin 
104.1 miliardë lekë, me një rritje prej 5.7% dhe aktivet me rrezik u ngjitën 
në nivelin 643.7 miliardë lekë, me një rritje vjetore vetëm 1.7%. Si rezultat, 
norma e mjaftueshmërisë së kapitalit u ngjit në 16.2%. 

2 Sistemi financiar përbëhet nga bankat, institucionet financiare jobanka, shoqëritë e kursim-
kreditit (SHkk), shoqëritë e sigurimit, fondet e pensioneve private suplementare, si dhe fonde 
të investimit. Në analizën e këtij kapitulli, aktiviteti i jobankave, shoqërive të sigurimit, si dhe 
fondeve të pensionit mbështetet në të dhënat e tremujorit të tretë, si më të fundit të raportuara 
pranë Bankës së Shqipërisë.

Rreziqet për sistemin financiar burojnë nga ndërveprimi i tij me mjedisin 
ekonomik rrethues dhe nga vetë veprimtaria e tij. 

Në lidhje me ndikimin prej zhvillimeve makroekonomike, vlerësohet se 
kontributi i stimulit fiskal në rritjen ekonomike do të ishte më i ndjeshëm 
nëse do të shoqërohej me përmirësimin e besimit të agjentëve ekonomikë 
në qëndrueshmërinë e treguesve fiskalë në afat të mesëm. Rritja e deficitit 
buxhetor dhe e nivelit të borxhit publik, pritet të shoqërohet me një stimul më 
të madh fiskal në veprimtarinë ekonomike në vend. Orientimi i shpenzimeve 
drejt atyre kapitale, duke përfshirë edhe ato në formën e shlyerjes së detyrimeve 
ekzistuese ndaj subjekteve të sektorit privat, do të ishte i rëndësishëm për 
përmirësimin e gjendjes financiare të këtyre subjekteve dhe të subjekteve të 
tjera të lidhura me to në marrëdhëniet e biznesit. Kjo sjellje do të përmirësonte 
aftësinë paguese të tyre dhe do të shoqërohej me përmirësimin e cilësisë së 
borxhit që këto subjekte kanë ndaj sektorit bankar. Nga ana tjetër, vështirësitë 
me të cilat përballet ekonomia e vendit, por edhe ajo ndërkombëtare, 
përcaktohen në një masë të konsiderueshme nga perceptimi i agjentëve 
ekonomikë për situatën ekonomike. Një perceptim negativ i zgjatur në kohë, 
kthehet në një mungesë besimi për zhvillime të ardhshme optimiste dhe dikton 
agjentët ekonomikë në ndërmarrjen e veprimeve që synojnë të kufizojnë 
dëmin në performancën e tyre financiare. Në një kuadër më të përgjithshëm, 
këto veprime të ndërmarra në nivel individual, përforcojnë ciklin ngadalësues 
të zhvillimeve ekonomike, duke sjellë pasoja negative në një kontekst më 
të gjerë. Për këto arsye, Banka e Shqipërisë vlerëson se objektivi i politikës 
fiskale për nxitjen e rritjes ekonomike, duhet të shoqërohet me objektivin 
e përmirësimit të besimit të agjentëve ekonomikë në qëndrueshmërinë e 
treguesve fiskalë. Kjo do të kërkonte vendosjen në afat të shkurtër të një rregulli 
fiskal të qëndrueshëm, që të përcaktonte kufijtë maksimalë të borxhit publik 
në afat të mesëm dhe të mundësonte rikthimin e këtij treguesi në një prirje të 
qëndrueshme rënëse. Banka e Shqipërisë ka bërë propozimet përkatëse për 
këtë qëllim dhe është e gatshme të kontribuojë në këtë proces për mënyrën 
e ndërtimit dhe të funksionimit të këtij rregulli. Banka e Shqipërisë vlerëson 
pozitivisht politikën e Ministrisë së Financave për shtimin e emetimit të titujve të 
borxhit me afat maturimi mbi 12 muaj. Zgjatja e kohës mesatare të maturimit 
të borxhit ul rrezikun e riinvestimit në titujt e borxhit si edhe luhatshmërinë në 
koston e tij. Për këtë arsye, kjo politikë duhet të vazhdojë duke konsideruar me 
kujdes situatën e likuiditetit në tregun ndërbankar dhe kërkesën e investitorëve 
të tjerë. Monitorimi me kujdes i ecurisë së detyrimeve në valutë, është një 
tjetër element i rëndësishëm në politikën fiskale. Përcaktimi i veprimeve për 
sigurimin, në kohë dhe me kosto të pranueshme, të burimeve në valutë për 
përballimin e këtyre detyrimeve, kontribuon në shmangien e pasigurive në 
treg dhe në nxitjen e stabilitetit financiar.

Në veprimtarinë e sistemit financiar, rreziku i drejtpërdrejtë dhe ai i tërthortë 
i kreditit përfaqësojnë rreziqet kryesore, veçanërisht për sektorin bankar. Rënia 
e cilësisë së kredisë gjatë vitit të kaluar, u shoqërua me ngadalësim të ndjeshëm 
të ritmit të kredidhënies. Këto janë dy prirje që përforcojnë njëra-tjetrën, ndaj 
Banka e Shqipërisë e konsideroi të rëndësishme të ndërmarrë disa masa për 
të nxitur bankat drejt kreditimit dhe angazhimit në ristrukturime më të hershme 

të kredisë. Më konkretisht, për të nxitur kredidhënien, ndryshimet rregullative 
parashikojnë: 

a) heqjen e kërkesave për kapital për rritjen vjetore të stokut të kredisë 
për ekonominë, nëse ajo është midis 4%-10%;

b) rritjen e kërkesave për kapital për shtesën e investimeve të sektorit 
bankar me institucionet financiare jorezidente;

c) uljen e përgjithshme me 5 pikë përqindje të kërkesës rregullative për 
nivelin e raportit minimal të likuiditetit në total, për lekun dhe për valutën, në 
krahasim me nivelin ekzistues sipas profilit të rrezikut të bankave. 

Për të adresuar dukurinë e rritjes së kredive me probleme, ndryshimet 
rregullative mundësojnë:

a) ristrukturimin e kredisë që në fazën kur ajo kategorizohet si kredi e 
rregullt por kredimarrësi nis të shfaqë problemet e para në pagesën e kredisë. 
Qëllimi është që, me kushtet e reja të kredisë pas ristrukturimit, të ruhet 
aftësia paguese e kredimarrësit dhe cilësia e kredisë. Kjo kredi do të vijojë të 
klasifikohet si kredi e rregullt (në dy klasat e para të kategorizimit) por do të 
kërkojë një normë provigjionimi më të lartë, prej 10%. 

b) uljen nga 9 muaj (ose derisa kredimarrësi të ketë paguar tre këste të 
kredisë) në 6 muaj të afatit të qëndrimit të kredisë së ristrukturuar në të njëjtën 
kategori, për të nxitur interesin e bankave drejt procesit të ristrukturimit.

Ndryshimi i kërkesave për kapital lidhur me rritjen vjetore të stokut të kredisë 
dhe të fluksit të investimeve të sektorit bankar me subjektet jorezidente, janë 
me natyrë kundërciklike, të përkohshme dhe do të shtrijnë efektin e tyre për 
periudhën 2013-2014. Nëse Banka e Shqipërisë nuk vendos ndryshe me një 
vendim të posaçëm, këto ndryshime do të shfuqizohen me përfundimin e 
periudhës së sipërpërmendur, dhe bankat duhet të sigurojnë përputhshmërinë 
me kërkesat e kuadrit rregullativ ekzistues deri në qershor 2015. Ky mekanizëm 
vlerësohet i rëndësishëm për të ruajtur tek bankat kërkesën për një kreditim të 
kujdesshëm dhe veprimtari të mirëkapitalizuar.

këto masa vijnë në vijim të propozimeve ligjore për ndryshimet në kodin civil dhe 
në kodin e procedurës civile, që synojnë të përmirësojnë procesin e ekzekutimit të 
kolateralit të kredisë. Banka e Shqipërisë vlerëson se miratimi i këtyre ndryshimeve 
në një kohë të shkurtër në Kuvendin e Shqipërisë, do të përfaqësonte një kontribut 
të rëndësishëm për trajtimin dhe lehtësimin e gjendjes së kredive me probleme të 
sektorit bankar, duke mbështetur rimëkëmbjen e kreditimit.

Banka e Shqipërisë ka si objektiv qendror ruajtjen e qëndrueshmërisë 
së sektorit bankar. Për këtë arsye, sjellja e bankave nën efektin e këtyre 
ndryshimeve do të mbikëqyret në mënyrë të posaçme dhe të vazhdueshme, 
për të vlerësuar ndikimin e këtyre masave në treguesit e veprimtarisë bankare 
dhe për të identifikuar nevojën për veprime të tjera.

prania e stokut të lartë të kredive me probleme në bilancin e bankave, 
rrit koston e veprimtarisë së bankave dhe kërkon një përdorim të shtuar e 
joeficient të kapaciteteve të tyre. Si rezultat, shërbimet bankare priren të jenë 
më të shtrenjta për konsumatorin. Në thelb, masat e mësipërme synojnë të 
ngadalësojnë rritjen e mëtejshme të kredive me probleme në raport me totalin 
e kredisë. Në këtë kuadër, është e rëndësishme të vlerësohen edhe veprimet 
e nevojshme shtesë për trajtimin e stokut ekzistues të kredive me probleme. 

Sektori bankar paraqitet relativisht i mbrojtur ndaj rrezikut të drejtpërdrejtë 
prej lëvizjeve të pafavorshme në kursin e këmbimit dhe në normën e interesit, 
por ndjeshmëria është rritur. Pozicioni i hapur në valutë i sektorit bankar është 
brenda niveleve historike dhe vlerat e aktiveve e të detyrimeve të ndjeshme 
ndaj normës së interesit janë të krahasueshme. Megjithatë, sektori bankar 
paraqitet i ndjeshëm ndaj ndikimit që japin mbi klientët e tij, lëvizjet në kursin 
e këmbimit dhe në normën e interesit. Një nënçmim i ndjeshëm i kursit të 
këmbimit ose një rritje e tillë e normës së interesit, mund të dëmtojë aftësinë 
paguese të klientëve të sektorit bankar, veçanërisht të sektorit të biznesit. 
Kanali kryesor i transmetimit të këtij rreziku përfaqësohet nga kredia në valutë 
kur burimi kryesor i shlyerjes së saj është në monedhën vendase, dhe nga 
kredia me normë të ndryshueshme interesi. 

Rreziku i likuiditetit për sektorin bankar, vlerësohet gjithashtu në nivele të 
moderuara. Si edhe më parë, depozitat përbëjnë burimin kryesor të financimit 
për sektorin bankar dhe ato janë rritur me ritme të mira, ndonëse më të 
ngadalësuara, edhe gjatë periudhës së kaluar. Huamarrja nga jorezidentët 
ka ardhur në rënie dhe mbetet në nivele të kontrolluara. Aktivet likuide të 
sektorit, në lekë dhe në valutat kryesore, janë dukshëm mbi nivelet minimale 
që kërkohen nga kuadri rregullativ. Raporti “kredi/depozita”, për shkak edhe 
të ngadalësimit të kreditimit, është në nivele optimale. 

treguesit e kapitalizimit të veprimtarisë janë aktualisht në nivele të mira, 
por bankat duhet të vlerësojnë me kujdes nevojat e tyre për kapital shtesë 
në të ardhmen. Gjatë kësaj periudhe, kontributin kryesor në këtë ecuri, e ka 
dhënë ngadalësimi i rritjes së aktiveve të peshuara me koeficientët e rrezikut. 
Pavarësisht gjenerimit të një rezultati financiar pozitiv, aftësia e sektorit 
bankar për të gjeneruar të ardhura të mjaftueshme për të mbështetur rritjen e 
kapitalit dhe zhvillimin e veprimtarisë me burime të brendshme, është ende e 
paqëndrueshme. Nga ana tjetër, mbulimi me kapital i kredisë me probleme 
neto është ulur. Për këto arsye, si edhe më parë, vlerësimi i kujdesshëm dhe 
proaktiv i nevojave për kapital shtesë në përputhje me profilin e rrezikut të 
veprimtarisë mbetet një domosdoshmëri për bankat. Kur del e nevojshme në 
bazë të këtij vlerësimi, bankat duhet të veprojnë për fuqizimin e gjendjes së 
tyre të kapitalit, fillimisht përmes kufizimit të shpërndarjes së fitimit e më pas 
përmes injektimit të kapitalit shtesë. 

Ushtrimi i provës së rezistencës mund t’iu shërbejë bankave si instrument 
për të mbështetur vlerësimin e nevojave të mundshme për kapital shtesë. 
Banka e Shqipërisë realizon rregullisht ushtrimet e provës së rezistencës, për të 
vlerësuar ndjeshmërinë e treguesve kryesorë të kapitalizimit të sektorit bankar 

ndaj lëvizjeve në treguesit makroekonomikë. Skenarët, bazë dhe të rrezikut, 
përfshijnë supozime lidhur me lëvizje të normës së rritjes së PBB-së, të nivelit të 
kursit të këmbimit dhe të normës së interesit, si edhe të nivelit të kreditimit, dhe 
shtrihen për një periudhë dyvjeçare, deri në fund të vitit 2014. Rezultatet e 
ushtrimit tregojnë që në tërësi, sektori bankar paraqitet i qëndrueshëm në rast 
të realizimit të supozimeve për treguesit përkatës. Niveli i kapitalizimit për të 
gjithë sektorin mbetet mbi nivelin minimal të kërkuar në rastin e skenarit bazë. 
Në rastin e skenarëve më të rënduar që përfshijnë supozimet përkatëse për 
uljen e normës së rritjes së PBB-së, uljen e nivelit të kreditimit dhe nënçmimin 
e kursit të këmbimit, banka të veçanta mund të kenë nevojë për kapital shtesë.

Aktiviteti ekonomik botëror ka vazhduar të rimëkëmbet gradualisht gjatë 
gjashtëmujorit të dytë të vitit 2012, por me ritme më të ngadalta se në pjesën 
e parë të vitit, duke reflektuar kryesisht dobësimin ekonomik të Eurozonës 
dhe pasojat e tij në pjesën tjetër të botës. Veprimet politike të ndërmarra nga 
autoritetet si përgjigje ndaj përkeqësimit të perspektivës makroekonomike 
dhe veçanërisht masat e marra nga Banka Qendrore Evropiane, patën efekt 
pozitiv në tregjet financiare. Besueshmëria e investitorëve u rrit dhe kushtet e 
tregtimit u përmirësuan në pothuaj gjithë segmentet e tregut. 

Rritja e ekonomisë botërore gjatë gjysmës së dytë të vitit 2012, ka qenë 
pozitive por me ritme më të ngadalësuara se në gjysmën e parë të tij. Ngërçi 
ekonomik ishte më i theksuar në vendet e zhvilluara, veçanërisht në Eurozonë, 
për shkak të dobësimit të konsumit të brendshëm dhe të investimeve, në kushtet 
e papunësisë së lartë, rënies së kreditimit dhe zbatimit të reformave të forta 
fiskale. Ekonomitë në zhvillim kryesuan rritjen ekonomike në këtë periudhë, 
megjithatë ritmi i tyre u kushtëzua nga rënia e kërkesës së jashtme dhe zbatimi 
i politikave shtrënguese të nisura gjatë vitit të kaluar. Aktiviteti tregtar botëror 
u dobësua kryesisht si pasojë e rënies së kërkesës për eksporte nga ekonomitë 
e zhvilluara. Presionet inflacioniste në shkallë globale janë lehtësuar në muajt 
e fundit të vitit 2012, pas një periudhe rritjeje në tremujorin e tretë kryesisht 
për shkak të zhvillimeve në sektorin energjetik. 

Pavarësisht zhvillimeve në sektorin real, ecuria e tregjeve financiare globale 
ka qenë përgjithësisht pozitive në dy tremujorët e fundit të vitit 2012, duke 
reflektuar efektet e nismave politike kryesisht në Eurozonë dhe në Shtetet 
e Bashkuara të Amerikës (SHBA). Veprimet e Bankës Qendrore Evropiane 
(BQE) si: lehtësimi i mëtejshëm i politikës monetare3, angazhimi për blerjen 
e një vlere të pakufizuar obligacionesh shtetërore në tregjet sekondare4, 
ristrukturimi i sektorit bankar në Spanjë, rinovimi i huasë financiare për 
Greqinë etj., ndikuan pozitivisht besimin e investitorëve në tregjet financiare. 
Normat e kthimit të kërkuara për titujt shtetërorë në Eurozonë shënuan rënie 
dhe kushtet e tregtimit, në pothuaj të gjitha segmentet e tregut financiar, u 
përmirësuan. 

Nisur nga zhvillimet më të fundit të treguesve makroekonomikë, aktiviteti 
global pritet të rigjallërohet gradualisht në fund të vitit 2013 dhe të forcojë 

3 Në korrik 2012, Banka qendrore Evropiane njoftoi uljen e normës së fondeve në nivelin 
0.75%. 

4 Në shtator 2012, Banka qendrore Evropiane njoftoi iniciativën për të blerë tituj shtetërorë 
të vendeve të prekura nga kriza e borxhit në tregun sekondar, përmes një programi të ri, 
omt (outright monetary transaction). qëllimi i kësaj iniciative ishte ruajtja e transmisionit 
të politikës monetare dhe shmangia e pasigurive për të ardhmen e monedhës së përbashkët.

1. ZHVILLIMET NDËRKOMBËTARE

këtë prirje gjatë vitit të ardhshëm5, i mbështetur nga përmirësimi i kushteve 
financiare dhe politikat monetare akomoduese në shumicën e ekonomive 
të zhvilluara dhe atyre në zhvillim. Gjithsesi, një sërë rreziqesh si: zbatimi i 
ngadaltë i reformave strukturore në Eurozonë, dobësimi i mëtejshëm i tregtisë 
globale, konfliktet gjeopolitike dhe paqëndrueshmëria makroekonomike në 
vendet e zhvilluara; vazhdojnë të jenë të pranishme. Këta faktorë mund të 
ndikojnë negativisht ndjesinë në tregjet financiare dhe të lëndëve të para, 
duke vonuar procesin e rimëkëmbjes së ekonomisë globale. 

Aktiviteti ekonomik në Shtetet e Bashkuara të Amerikës u ngadalësua në 
tremujorin e fundit të vitit 2012 krahasuar me ecurinë optimiste në tremujorin 
e tretë, si rezultat i rënies së shpenzimeve qeveritare, rënies së inventarëve 
dhe ngadalësimit të eksporteve në kushtet e dobësimit të tregtisë globale. 
Nga ana tjetër, rritja ekonomike u mbështet nga rritja e shpenzimeve 
konsumatore dhe e investimeve private. Ngadalësimi i ekonomisë amerikane 
pritet të vazhdojë dhe gjatë vitit 2013. Kushtet në tregun e punës kanë dhënë 
shenja përmirësimi, ndërsa aktiviteti në tregun e banesave ka vazhduar të 
rikuperohet gradualisht. Presionet inflacioniste kanë qenë të ulëta gjatë 
gjithë gjashtëmujorit, ndihmuar edhe nga rënia e çmimit të naftës në muajt 
e fundit të vitit. Pavarësisht shenjave pozitive, një sërë dobësish vazhdojnë 
të jenë të pranishme, duke përfshirë këtu: dobësinë strukturore të tregut të 
punës, presionet për uljen e levës financiare dhe veçanërisht paqartësinë 
lidhur me politikat fiskale për vitin 2013. Në këto kushte, politika monetare e 
Rezervës Federale ka qenë në mbështetje të rritjes ekonomike, duke mbajtur 
të pandryshuara normat e interesit për huadhënien e fondeve në nivelin 0%-
0.25%. 

Në Eurozonë, rënia ekonomike është thelluar më tej gjatë gjysmës së dytë 
të vitit 2012, për shkak të rënies së konsumit dhe të kërkesës së brendshme, 
e kombinuar dhe me dobësimin e kërkesës së jashtme. Aktiviteti i dobët 
ekonomik dhe rënia e çmimeve në sektorin e energjisë, e kanë mbajtur 
inflacionin në nivele të ulëta. Kushtet në tregun e punës kanë vazhduar të 
përkeqësohen në nivel rajoni, por me diferenca të theksuara midis vendeve. 
Procesi i konsolidimit fiskal ka shënuar një progres të dukshëm gjatë gjithë 
vitit 2012, duke rezultuar në një rënie të deficitit në 3.5% të PBB-së (nga 4.2% 
në vitin 2011) dhe reduktim të borxhit në nivelin 90% të PBB-së. Në sektorin 
bankar, kreditimi ndaj sektorit privat ka vazhduar të ulet, duke reflektuar 
rrezikun e lartë të kreditit dhe procesin e përshtatjes së bilanceve për sektorin 
financiar dhe jofinanciar. Treguesit për tremujorin e fundit të vitit konfirmojnë 
dobësimin e mëtejshëm të kërkesës për kredi dhe efektin e rrezikut të kreditit 
në shtrëngimin e kushteve të kreditimit. Në të njëjtën kohë, vihet re një efekt 
pozitiv i masave të marra nga Eurosistemi në situatën e përgjithshme të 
likuiditetit dhe të financimit të sektorit bankar, si dhe një përmirësim i dukshëm 
i ndjesisë ekonomike në tregjet financiare evropiane. 

Përsa i përket vitit në vazhdim, dobësia ekonomike e Eurozonës pritet 
të vazhdojë dhe në gjysmën e parë të 2013-ës dhe të fillojë një rikuperim 

5 FmN parashikon një rritje mesatare të prodhimit botëror prej 3.5% në vitin 2013 dhe 4.1% 
në 2014-ën. 

gradual gjatë fundit të vitit. Kushtet në tregun e punës do të vazhdojnë të 
jenë të shtrënguara dhe parashikimet mbi papunësinë janë në rritje, por me 
një ritëm më të ngadalësuar. Presionet inflacioniste pritet të mbeten të ulëta, 
me norma të inflacionit nën 2%. Ndërkohë, rreziqet kryesore që kërcënojnë 
perspektivën ekonomike të Eurozonës mbeten: rënia e kërkesës së brendshme 
dhe eksporteve nën nivelet e pritura, si dhe rreziku i rikthimit të krizës së 
borxhit në rastin e moszbatimit në kohë të reformave strukturore në sektorin 
fiskal dhe atë financiar.

tabela 1.1 Disa tregues kryesorë makroekonomikë për SHBA-në dhe Eurozonën.

Ndryshimi i PBB-së 
(% vjetore) Inflacioni (% vjetore) Papunësia (% vjetore) Borxhi bruto i qeverisë (% 

PBB-së)

 2012* T3’12 T4’12 Mes. 
2012

Sht’12/
Sht’11

Dhj’12/
Dh’11 2012 Sht.’12 Dhj.’12 2011 T2’12 T3’12

SHBA 2.2 2.6 1.7 2.1 2.0 1.7 8.1 7.8 7.8 86.0 88.2 88.7
Eurozonë -0.6 -0.6 -0.9 2.5 2.6 2.2 11.4 11.6 11.7 87.3 89.9 90.0
Gjermani 0.7 0.9 0.4 2.1 2.1 2.0 5.5 5.4 5.3 80.5 82.4 81.7
Francë : -2.4 -2.7 3.3 3.4 2.6 10.6 10.9 11.3 120.7 126.0 127.3
Itali -6.4 -6.7 -6.0 1.0 0.3 0.3 : 26.2  27.0* 170.6 149.2 152.6
Greqi -1.4 -1.6 -1.8 2.4 3.5 3.0 25.0 25.7 26.1 69.3 76.0 77.4
Spanjë 2.2 2.6 1.7 2.1 2.0 1.7 8.1 7.8 7.8 86.0 88.2 88.7

Burimi: BqE, Eurostat, FmN. 
*parashikime të FmN-së, tetor 2012.

Ecuria ekonomike e rajonit të Evropës Lindore është ngadalësuar në gjysmën 
e dytë të vitit, por me diferenca të dukshme midis vendeve. Vendet e mëdha si 
Rumania, Republika Çeke dhe Polonia kanë vazhduar të ndikohen negativisht 
nga rënia e kërkesës së jashtme dhe moderimi i kërkesës së brendshme, 
ndërkohë që rritja e kreditimit ka mbetur e ndrydhur dhe kushtet në tregun e 
punës të vështira. 

Në Evropën Juglindore, pavarësisht diferencave, aktiviteti ekonomik 
përgjithësisht është ngadalësuar gjatë tremujorit të tretë të vitit 2012. Rritja 
ekonomike e Turqisë prej 1.6% rezultoi më e ulët nga sa pritej. Aktiviteti u 
ngadalësua dhe në Kosovë, Mal të Zi dhe Bosnjë-Hercegovinë, ndërkohë 
që në Kroaci dhe Serbi ekonomia vijoi të tkurrej. Në tregun e punës, kushtet 
u përmirësuan disi në Turqi, Mal të Zi dhe IRJ të Maqedonisë, ku normat 
e papunësisë regjistruan rënie krahasuar me një vit më parë. Ndërkohë 
papunësia vazhdon të mbetet problematike veçanërisht në pjesën më të 
madhe të vendeve të këtij rajoni. Presionet inflacioniste janë rritur në disa 
prej vendeve gjatë vitit 2012, të nxitura kryesisht nga faktorë të brendshëm, 
si politikat e taksave doganore. Në sektorin bankar, rritja e kreditimit është 
ngadalësuar më tej në dy tremujorët e fundit të vitit 2012 dhe në disa raste 
(si për shembull, në Kroaci, Mal të Zi) ka shënuar rënie. Ndërkohë, cilësia 
e portofolit të kredive është përkeqësuar pothuaj në të gjitha vendet e këtij 
rajoni. 

tabela 1.2 Disa tregues kryesorë makroekonomikë për Evropën Lindore qendrore 
dhe juglindore.

Evropa 
Lindore 
Qendrore

Rritja e PBB-së( %vjetore) Inflacioni (% vjetore) Papunësia (% vjetore) Borxhi sovran (% PBB-së)

2012* T3’ 12 T4’12 Mes. 
2012

Sht’12/
Sht’11

Dhj’12/
Dh’11 2012 Shtat’12 Dhj.’12 2011 T2’12 T3’12

Hungari -1.0 -1.7 -2.8 5.7 6.4 5.1 10.9* 10.8 10.9 81.4 78.9 78.6
Poloni 2.0 1.8 : 3.7 3.8 2.2 10.2 10.3 10.6 56.4 57.0 55.9
Rumani 0.9 -0.3 0.1 3.4 5.4 4.6 7.0 7.0 6.5 33.4 35.6 35.2
Evropa Juglindore (Rajoni i Ballkanit) 2012 T3’12 T4’12 2012 T3’12 T4’12 2011* T3’12 T4’12
Serbi  -1.9p -2.5 -1.5 7.3p 10.3 12.2 26.4p 22.4 22.4 48.7 55.1 59.2
Kosovë 3.7p : : 0.6* 3.2 2.5 : : : : : :
IRJM 0.8p 0.2 : 3.3p 3.8 4.9 30.8p 30.6 : 27.7 : :
Mal i Zi 0.2p 0.0 : 3.9p 4.4 : 13.5p 12.2 13.5 46.8 : ;
Turqi 3.0p 1.6 : 8.9p 9.0 6.8 7.5p 8.8 : 39.2 : :

Burimi: BqE, Eurostat, FmN; Ecofin.
* parashikime të FmN-së, tetor 2012; 
p- parashikime të Ecofin, Nëntor 2012.

1.1 ZHVILLIMET KRYESORE NË TREGJET FINANCIARE DHE TË 
LËNDËVE TË PARA

Zhvillimet në tregjet financiare ndërkombëtare kanë vazhduar të reflektojnë 
perceptimet e investitorëve lidhur me ecurinë e krizës së borxhit në Eurozonë 
gjatë gjysmës së dytë të vitit. Gjithsesi, masat politike të marra nga autoritetet 
në Evropë dhe në SHBA, ulën ndjeshëm tensionet në tregje, veçanërisht në 
tremujorin e fundit të vitit, duke sjellë rritje të besimit të investitorëve dhe 
përmirësim të kushteve të tregtimit pothuaj në të gjitha segmentet e tregut. 

Kështu, tregjet evropiane të parasë janë karakterizuar nga norma interesi 
në rënie dhe luhatshmëri e ulët, si rezultat i politikës akomoduese dhe 
mbështetjes së vazhdueshme me likuiditet nga BQE. Aktiviteti në tregun 
ndërbankar gjithashtu është rritur ndjeshëm, dhe fragmentimi është zbutur disi 
pas shtatorit 2012, duke pasqyruar rënien e rrezikut të kreditit. Edhe në tregjet 
amerikane të parasë, likuiditeti ka qenë i mjaftueshëm dhe normat e interesit 
të ulëta, veçanërisht pas njoftimit të Rezervës Federale për të mbajtur normën 
e fondeve në nivelin 0%-0.25% deri në mes të vitit 2015, dhe iniciativës për 
të blerë letra derivative hipotekare, deri në 40 miliardë dollarë në muaj. 

Në tregjet e borxhit sovran në Eurozonë, tensionet u lehtësuan pas realizimit 
të marrëveshjes për borxhin e Greqisë, progresit për ristrukturimin e sektorit 
bankar në Spanjë, dhe veçanërisht pas shpalljes nga BQE, në shtator 2012, 
të angazhimit për të blerë tituj të borxhit të vendeve problematike në tregun 
sekondar, pasi ato të kërkojnë zyrtarisht ndihmën e Bashkimit Evropian. Këto 
ngjarje zbutën perceptimin e rreziqeve për Eurozonën, duke sjellë rënie të 
përgjithshme të normave të kthimit të kërkuar për borxhin sovran të vendeve 
anëtare. Në SHBA, normat e kthimit për titujt shtetërorë afatgjatë kanë qenë 
përgjithësisht të stabilizuara, por me një prirje rritëse në fund të vitit si rezultat 
i rritjes së besimit nga investitorët për ecurinë e ekonomisë dhe zhvendosjen e 
fondeve drejt tregjeve më fitimprurëse. 

Aktiviteti në tregjet e kapitalit ka vazhduar të përmirësohet në gjashtëmujorin 
e dytë të vitit, pavarësisht pasigurisë lidhur me perspektivën ekonomike 
globale. Për shkak të pritjeve më optimiste, çmimet në tregjet e aksioneve u 
rritën në përgjithësi, dhe veçanërisht në tregjet amerikane. Kushtet e tregtimit u 
përmirësuan dhe në tregjet e kreditit, ku rritja e besueshmërisë së investitorëve 
solli rritje të kërkesës për tituj më fitimprurës, veçanërisht për obligacionet e 
korporatave, si në tregjet evropiane dhe në ato amerikane. 

Në tregjet e monedhave, që nga fundi i muajit korrik 2012 e në vazhdim, 
euro ka patur prirje të vlerësohet ndaj dollarit amerikan dhe jenit japonez, 
duke reflektuar kryesisht perceptimet e tregut lidhur me agresivitetin e stimulit 
monetar të zbatuar në këto tregje.

Në tregjet e lëndëve të para, çmimi i naftës bruto erdhi në rritje duke shënuar 
vlerën 116 dollarë/fuçi6 në shtator 2012. E njëjta prirje rritëse karakterizoi 
dhe tregjet e lëndëve të para joenergji, ku dominoi rritja e produkteve 
bujqësore. Në tremujorin e fundit të vitit 2012, dobësimi i aktivitetit ekonomik 
global ushtroi presion për rënien e çmimit të naftës dhe luhatjen e tij në kufijtë 
107-112 dollarë/ fuçi7. Edhe çmimet e produkteve bujqësore pësuan rënie, 
si rezultat i tepricës së ofertës në kushtet e dobësimit të kërkesës. Për vitin 
në vazhdim, kërkesa globale për naftë parashikohet të mbetet e ndrydhur, 
ndërkohë që nivelet e prodhimit kanë vazhduar të mbeten të larta, gjë që 
pritet të rezultojë në një rënie të lehtë të çmimeve në periudhën afatmesme. 

Grupet e Mëdha Globale Komplekse Bankare (GMGKB) kanë vepruar në një 
mjedis të vështirë ekonomik, të karakterizuar nga rënia e të ardhurave për shkak 
të papunësisë së lartë, niveli i ulët i normave të interesit dhe qëndrueshmëria 
e kredive me probleme, si edhe dobësia e tregut të pasurive të paluajtshme, 
veçanërisht në SHBA dhe në Mbretërinë e Bashkuar. Performanca financiare 

6 Në datë 5 shtator 2012 (Buletini mujor i BqE - janar 2013).
7 Në periudhën dhjetor 2012- janar 2013.

Burimi: BQE, Eurostat.

Grafik 1.1.1. Ecuria e normave të interesit në tregjet kryesore të 
parasë dhe të obligacioneve shtetërore 10-vjeçare. 

-

1.00 

2.00 

3.00 

4.00 

5.00 

6.00 

7.00 

Jan 08
Pril 08
Kor 08
Tet 08
Jan 09
Pril 09
Kor 09
Tet 09
Jan 10
Pril 10
Kor 10
Tet 10
Jan 11
Pril 11
Korr 11
Tet 11
Jan 12
Pril 12
Kor 12
Tet 12

EONIA Euribor 1-mujor
Euribor 3-mujor Libor 3-mujor (Dollarë amerikanë)

Libor 3-mujor (Jen japonez)
Libor 3-mujor (Paund britanik)-

0.0

1.0

2.0

3.0

4.0

5.0

Jan 08
Pril 08
Kor 08
Tet 08
Jan 09
Pril 09
Kor 09
Tet 09
Jan 10
Pril 10
Kor 10
Tet 10
Jan 11
Pril 11
Kor 11
Tet 11
Jan 12
Prill 12
Kor 12
Tet 12

Eurozonë
SHBA
Japoni



Raporti i Stabilitetit Financiar për gjashtëmujorin e dytë të vitit 2012 Raporti i Stabilitetit Financiar për gjashtëmujorin e dytë të vitit 2012

22 Banka e Shqipërisë Banka e Shqipërisë 23

e tyre u dobësua gjatë tremujorit të dytë dhe të tretë të vitit 20128, si rezultat 
i përkeqësimit të gjithë burimeve të mëdha të fitimit. Komisionet përgjithësisht 
mbetën burimi kryesor i të ardhurave, ndërkohë që të ardhurat nga interesat 
vazhduan të bien. Treguesit e kapitalit u përmirësuan në fillim të vitit 2012, 
kryesisht si rezultat i rritjes së fitimit të pashpërndarë dhe mbeten përgjithësisht 
në të njëjtat nivele gjatë vazhdimit të vitit. Gjithsesi performanca financiare 
e grupeve të mëdha globale bankare, gjatë kësaj periudhe, ishte më e mirë 
se ajo e Grupeve të Mëdha Komplekse Bankare Evropiane (GMKBE). Këto të 
fundit u ndikuan negativisht nga rritja e provigjioneve dhe humbjet nga aktivet 
me probleme. Pavarësisht mjedisit jofavorizues, me rënie të nivelit të kreditimit 
dhe të normave të interesit, të ardhurat nga interesat dhe komisionet mbetën 
përgjithësisht të stabilizuara. Fitimet e tyre pritet të rezultojnë të ulëta dhe 
për 3-mujorin e fundit të vitit 2012, si rezultat i kombinimit të zhvillimeve të 
reja ekonomike dhe rregullatore, dhe përpjekjes për të përshtatur modelet 
e biznesit me realitetin e ri ekonomik. Pozicioni i kapitalit në shumicën e 
bankave të mëdha evropiane u përmirësua ndjeshëm si përgjigje ndaj 
ushtrimit të provës së rezistencës nga Autoriteti Bankar Evropian dhe në 
vijim të progresit në procesin e zbatimit të standardit “Basel III”. Pavarësisht 
përmirësimit të ndjesisë ekonomike të tregjeve financiare ndaj bankave 
evropiane, pas masave të reja të BQE-së, situata mbetet gjithsesi delikate. 
Bankat e Eurozonës vazhdojnë të përballen me një sërë sfidash në periudhën 
afatshkurtër dhe afatmesme që do të ndikojnë në rezultatin e tyre financiar 
në afat të shkurtër. Këto sfida lidhen me nevojën për të përshtatur modelet 
e biznesit, për të përmirësuar qëndrueshmërinë e burimeve të financimit dhe 
për të përmirësuar cilësinë e aktiveve. Përballimi i tyre bëhet më i vështirë në 
kushtet e rritjes së dobët ekonomike. 

Grupet bankare të Eurozonës, që veprojnë në Shqipëri, kanë shfaqur prirje 
të ndryshme të aktivitetit. Grupet bankare greke, kanë regjistruar rënie të 
kreditimit dhe të depozitave, dhe rënie të rezultatit financiar neto, ndonëse 
kanë ulur ndjeshëm kostot e veprimtarisë. Grupet bankare me origjinë nga 
vendet e tjera të Eurozonës, ndonëse kanë shënuar zgjerim të moderuar të 
veprimtarisë, janë përballur gjithashtu me rënie të fitimeve.

8 Raporti i Stabilitetit Financiar të BqE-së, dhjetor 2012.

Hapësirë informuese 1. Zhvillimet për grupet bankare që operojnë në Shqipëri.

Në tabelën e mëposhtme paraqiten në mënyrë të përmbledhur treguesit kryesorë të 
pasqyrave financiare të grupeve bankare të cilat operojnë në Shqipëri. Në krahasim 
me fundin e vitit të kaluar apo me të njëjtën periudhë të një viti më parë, këta tregues 
paraqesin ndryshime të vëllimit të depozitave të klientëve dhe të kredive, si edhe të 
nivelit të fitimit, pavarësisht shpenzimeve të reduktuara. Norma e mjaftueshmërisë 
së kapitalit paraqitet në nivele të kënaqshme për këto grupe, pa shfaqur nevojën për 
shtesë të kapitalit ekzistues, sipas përcaktimeve në detyrimet ligjore. totali i aktiveve 
të secilës bankë në vendin tonë ndaj totalit të aktiveve të grupit bankar zotërues ka 
patur ndryshime të lehta në krahasim me periudhat e mëparshme.

tabelë 1.3. të dhëna financiare mbi grupet e huaja bankare të pranishme në Shqipëri.

Raiffeisen Bank 
InternationalI1

Intesa San 
PaoloII

2

Alpha 
BankIII

3

Piraeus 
Bank*IV

4

National 
Bank of 
GreeceV

5

Societe 
GeneraleVI

6

Credit 
AgricoleVII

7

Totali i aktiveve 136.1 673.5 58.4 75.3 104.8 1250.7 2008.2
Ndryshim vjetorVIII

8 -7.4% 5.3% -1.3% -2% 6% 6.8%
Vëllimi i kredive të klientëve 83.3 376.6 45.1 42 70.5 350.2 734.9
Ndryshim vjetor 2.2% -0.1% -9.3% -3% -5% -8%
Vëllimi i depozitave të klientëve 66.3 377.4 28.4 33.3 58.7 337.2 639
Ndryshim vjetor -0.7% 5.6% -3.2% -1% -1% -4.2%
Norma e kredive me probleme 9.8% 22.8% 18% 18.3% - 8.1%
Provigjione 1 4.7 4.6 4.6 2.5 2.8
Fitimi neto 0.73 1.6 -1.1 -0.6 -2.1 0.8 -0.5
Ndryshimi vjetor -25% -67.5%
Të ardhurat operative 5.1 17.9 1.5 1.1 3.4 2.7 6
Ndryshimi vjetor -6.1% 6.5% -34.2% -23% -35.9% -25.4%
Të ardhurat neto nga interesi, 
ndryshim vjetor -5.3% -3.6% -21.7% - -12% - -

Të ardhurat neto nga 
komisionet, ndryshim vjetor 1.8% -0.3% -7.3% - 0% - -

Shpenzimet operative,
ndryshim vjetor 4.6% -2.5% 7.5% - -8% -3.5% 0.1%

Kosto të stafit, ndryshim vjetor 4.3% -1.5% 2% - -14% - -
Rezultati neto operativ, 
ndryshim vjetor -20.3% 17.3% - - - -

Marzhi neto nga interesat 2.4% - 2.4% - 3.7% - -
Norma e mjaftueshmërisë së 
kapitalit 10.7% 11.2% 9.5% 12.5% 8.8% 12.5% 11.8%

Totali i aktiveve të bankës në 
Shqipëri ndaj totalit të grupit 1.65% 0.13% 0.92% 0.88% 0.25% 0.03% 0.01%

të dhënat paraqiten në miliardë euro.
*të dhënat për tremujorin e tretë të vitit 2012.
I Raporti vjetor 2012, uRL: http://investor.rbinternational.com/fileadmin/ir/2012_Fy/2013-

04-10_2012_Annual_Report_RBI.pdf
II Rezultatet financiare për vitin 2012, njoftim për shtyp, uRL: http://www.group.

intesasanpaolo.com/scriptIsir0/si09/contentData/view/20130312_RisultatiFy12_
uk.pdf?id=cNt-04-00000000FF11B&ct=application/pdf

III Rezultatet financiare për vitin 2012, njoftim për shtyp, uRL:
 http://www.alpha.gr/files/deltia_typou/Deltio_typou_20130327En.pdf
Iv pasqyrat financiare për tremujorin e tretë 2012, uRL: 
 http://www.piraeusbank.gr/Documents/internet/Group_presentations/2012/9m_

Results_presentation_en.pdf
v Rezultatet financiare për vitin 2012, uRL:
 http://www.nbg.gr/wps/wcm/connect/ebe1c4aa-84d8-43f8-82cd-a4bf73026f65/

combined+q42012+presentation_FINAL.pdf?moD=AjpERES&coNvERt_
to=url&cAcHEID=ebe1c4aa-84d8-43f8-82cd-a4bf73026f65

vI Informacioni financiar për vitin 2012, uRL: 
 http://www.investor.socgen.com/phoenix.zhtml?c=69575&p=irol-results
vII Rezultatet financiare për vitin 2012, njoftim për shtyp, uRL: www.credit-agricole.com/

en/content/download/30520/924604/version/43/file/press_release_vA_q4-12.pdf
vIII Ndryshim nëntëmujor për treguesit e bilancit në rastin e të dhënave për tremujorin e tretë 

2012.

2.1 SEKTORI I EKONOMISË REALE

Në tremujorin e katërt të vitit 2012, ekonomia vendase u zgjerua me 1.7% 
në terma vjetorë. Kontribut pozitiv në rritjen ekonomike ka ofruar sektori i 
industrisë me 7.8%, sektori i bujqësisë me 6.1% dhe ai i shërbimeve me 
4%. Në sektorin e shërbimeve, rritja më e lartë është shënuar nga postë-
komunikacioni me 24%, ndjekur nga shërbimet e tjera me 7.8%. Ndërkohë, 
transporti dhe sektori i ndërtimit kanë vijuar të tkurren në këtë periudhë, 
përkatësisht me 8.4% dhe 15.4% në terma vjetorë. Tregtia ka pësuar gjithashtu 
një tkurrje prej 1.7% në terma vjetorë. 

 Bazuar në treguesit e tërthortë, gjatë gjashtëmujorit të dytë të vitit 2012, 
konsumi dhe investimet private në vend mbetën në nivele të ulëta. Ngadalësimi 
i kreditimit dhe i stimulit fiskal, ndikuan në dobësinë e kërkesës së brendshme 
dhe të asaj agregate pavarësisht përmirësimit të eksporteve neto. Kërkesa e 
huaj mbetet sidoqoftë e paqëndrueshme në kushtet e performancës së dobët 
ekonomike në vendet partnere në tregti. Gjatë periudhës, politika monetare 
e ndjekur nga Banka e Shqipërisë ishte dukshëm lehtësuese, duke synuar të 
nxisë konsumin dhe investimet në vend.

Në fund të tremujorit të katërt 2012, paga mesatare në ekonomi shënoi 
një tkurrje prej 6.5% në terma realë. Në këtë mënyrë, presioni për rënie të të 
ardhurave të disponueshme ka qenë më i lartë. Kjo situatë është reflektuar 
edhe në treguesin e besimit konsumator9, i cili është përkeqësuar në tremujorin 
e fundit të vitit.

Zhvillimet në konsum kanë reflektuar edhe lëvizjet në tregun e punës. 
Norma e papunësisë shënoi një nivel prej 13.26% në fund të vitit 2012, duke 
u ngushtuar me vetëm 0.03 pikë përqindje në terma vjetorë. Në sektorin 
privat jobujqësor është shënuar një rritje e numrit të të punësuarve me 6.7% 
në terma vjetorë. Ndërkohë, numri i të punësuarve në sektorin shtetëror dhe 
në sektorin privat bujqësor ka patur një rënie prej përkatësisht 0.6% dhe 4.2%. 
Pritshmëritë10 për zhvillimet në tregun e punës për periudhën pasardhëse nuk 
vlerësohen pozitive për sektorin e industrisë dhe atë të ndërtimit, por shfaqen 
më optimiste për sektorin e shërbimeve. 

9 treguesi i Besimit konsumator ka rënë me 3.1 pikë përqindje në tremujorin e katërt të vitit 
2012.

10 Sipas Indeksit të Besimit të Bizneseve për tremujorin e katërt 2012, treguesi i pritshmërive 
për punësimin ka një vlerë prej -2.3 për industrinë, -6.5 për ndërtimin dhe 4.6 për sektorin e 
shërbimeve.

2. ZHVILLIMET MAKROEKONOMIKE NË SHQIPËRI 
GJATË GJASHTËMUJORIT TË DYTË TË VITIT 2012

Të dhënat fiskale për fundin e vitit 2012 tregojnë për një rënie të totalit të 
të ardhurave me 0.03% në terma vjetorë, duke shënuar vlerën 330.4 miliardë 
lekë. Edhe shpenzimet kanë rënë në një masë të ngjashme, duke shënuar 
vlerën 376.2 miliardë lekë. Ecuria e të ardhurave të përgjithshme është diktuar 
nga performanca më e dobët e të ardhurave tatimore, për shkak të peshës së 
tyre më të lartë në buxhet, ndonëse të ardhurat jotatimore janë rritur në terma 
vjetorë. Totali i shpenzimeve ka reflektuar uljen e ndjeshme të shpenzimeve 
kapitale, megjithë rritjen e shpenzimeve korrente në këtë periudhë. Deficiti 
buxhetor rezultoi në një nivel prej 45.9 miliardë lekësh në fund të vitit 2012, 
ose 3.4% e PBB11-së. Ky deficit është financuar nga burime të brendshme në 
masën 57.8% dhe nga burime të jashtme për 42.2% të tij. Për sa i përket 
borxhit publik, stoku i tij shënoi një vlerë prej 828 miliardë lekësh në fund 
të vitit 2012. Kohëzgjatja mesatare e tij është rritur në krahasim me fundin 
e vitit paraardhës, duke arritur në 386 ditë deri në maturim në fund të kësaj 
periudhe. Rreth 56.8% e stokut të borxhit përbëhet nga stoku i borxhit të 
brendshëm. 

Ecuria e normës së inflacionit gjatë gjashtëmujorit të dytë të vitit 2012 
reflektoi presionet e ulëta inflacioniste duke rezultuar brenda zonës së synuar 
dhe nën objektivin pikësor të Bankës së Shqipërisë. Norma mesatare e 
inflacionit për këtë periudhë rezultoi 2.5% ose 0.6 pikë përqindje më e lartë 
se në gjashtëmujorin e parë të vitit. 

Në fund të tremujorit të katërt 2012, deficiti i llogarisë korrente u ngushtua 
me 13.8% në terma vjetorë, duke shënuar vlerën 1.02 miliardë euro. Dërgesat 
e emigrantëve janë përmirësuar disi në tremujorin e fundit të vitit 2012 duke 
shënuar një rritje vjetore prej 1.6%. Deficiti tregtar pati një vlerë prej 1.99 
miliardë eurosh në fund të kësaj periudhe, duke rënë me 10.8% në krahasim 
me të njëjtën periudhë të një viti më parë. Rënia e tij reflekton një rritje vjetore 
të eksporteve me 8.5% dhe një rënie të importeve me 3.4%. Për të njëjtën 
periudhë, llogaria financiare dhe kapitale regjistroi vlerën 867.3 milionë 
euro, me një zvogëlim prej 11.3% në terma vjetorë. Investimet e huaja direkte 
kanë mbetur në nivele thuajse të njëjta me një vit më parë, me një vlerë 
prej 744.9 milionë eurosh. Investimet e portofolit dhe investimet e tjera janë 
ngushtuar në këtë periudhë. Aktiviteti i dobët ekonomik në Eurozonë e në 
rajon, do të mbajë në nivele të ulëta kërkesën e jashtme për produkte të 
operatorëve ekonomikë në vend, si edhe do të ruajë presionin mbi dërgesat e 
emigrantëve. Nga ana tjetër, presionet inflacioniste nga mallrat e importuara 
do të vijojnë të jenë të ulëta.

2.2 TREGU I BANESAVE

Gjatë gjashtëmujorit të dytë të vitit, zhvillimet në tregun e pasurive të 
paluajtshme shfaqin ndryshime të moderuara krahasuar me periudhën 
paraardhëse. Në këtë periudhë, indeksi i çmimit të banesave ka shfaqur një 
rënie më të theksuar se ai i qirasë. Kredia për blerje pasurie të paluajtshme 
ka pësuar një rritje të lehtë. Cilësia e portofolit të kredisë për blerje pasurish 
11 ky raport bazohet në vlerësime të pBB-së për vitin 2012.

të paluajtshme është përmirësuar në fund të këtij gjashtëmujori, ndërkohë që 
kostoja relative e blerjes së pasurive të paluajtshme ka shënuar rritje për këtë 
periudhë.

2.2.1 ZHVILLIMET NË TREGUN E BANESAVE

Në gjashtëmujorin e dytë të vitit 2012, indeksi i çmimit të banesave12 ka 
pësuar një rënie mesatare vjetore prej 10%, ndërsa ai i qirasë ka rënë me 
7.3%. Në fund të vitit 2012, raporti ndërmjet indeksit të çmimit të banesave 
dhe atij të qirasë shënoi një vlerë prej 2.03, me një ndryshim të lehtë me 
vlerën e këtij raporti në fund të vitit 2011, prej 1.96 njësi.

Tremujori i katërt i vitit 2012 shënoi një rritje të tepricës së kredisë për blerje 
pasurie të paluajtshme me 1.61% ndaj një viti më parë, pas një zgjerimi me 
1.96% në tremujorin e tretë të vitit. Në fund të tremujorit të katërt 2012, norma 
e ponderuar e interesit për kredi për blerje pasurie të paluajtshme ka shfaqur 
një rritje prej 0.52 pikësh përqindje në terma vjetorë. Kostoja13 relative e 
pagesës së kredisë për blerje pasurie të paluajtshme ka shënuar gjithashtu një 
rritje në tremujorin e fundit të vitit me 2.58 pikë përqindje në terma vjetorë, 
por kjo ka qenë më e ulët se rritja prej 4.86 pikësh përqindje në tremujorin 
e tretë të vitit. Në kushtet kur norma mesatare e interesit të kredisë për blerje 
pasurish të patundshme është rritur vetëm me 0.52 pikë përqindje gjatë vitit 
2012, rënia e treguesit të kostos relative reflekton kryesisht zvogëlimin më 
të madh të normës së rritjes së çmimit të banesave gjatë vitit të kaluar, ku 
kontributin kryesor e jep tremujori i fundit. Nëse kjo ecuri do të përsëritet 
në vitin 2013, ky do të jetë një tregues i hyrjes së tregut të banesave në një 
proces më të qëndrueshëm të korrektimit (rënies) të çmimit të banesave. 

12 Indeksi i çmimit të banesave dhe ai i qirasë i referohen vetëm kryeqytetit.
13 kostoja relative e pagesës për blerje pasurie të paluajtshme është matur si diferenca midis 

normës së interesit të kredisë për pasuri të paluajtshme dhe normës mesatare të rritjes së 
çmimit të banesave për katër tremujorët e kaluar. Në rast se kjo diferencë vjen në rritje, atëherë 
kostoja relative vlerësohet në rritje dhe anasjelltas. 

Burimi: Banka e Shqipërisë. 

Grafik 2.2.1.1. Zhvillimet në tregun e banesave.

Pavarësisht standardeve të shtrënguara të kreditimit14 nga ana e 
huadhënësve, kredia për blerje pronash të patundshme ka pësuar një 
përmirësim gjatë tremujorit të tretë dhe të katërt në terma vjetorë dhe tremujorë. 
Kërkesa për mbulim me kolateral të kredisë në raport me madhësinë e saj është 
rritur për bizneset dhe individët. Bankat gjithashtu raportojnë që standardet 
e kredisë për blerje banese kanë mbetur të pandryshuara për individët dhe 
sugjerojnë për një lehtësim të tyre në tremujorin e parë të vitit 2013.

Lidhur me cilësinë e portofolit të kredisë për pasuri të paluajtshme, vërehet 
një përmirësim i tij në gjashtëmujorin e dytë të vitit 2012. Kështu, raporti 
i kredive me probleme për blerje pasurie të patundshme ndaj tepricës së 
kredisë për këtë qëllim është 12.88%, krahasuar me 13.9% në fund të muajit 
qershor 2012. Në këtë nivel, ky tregues është më i lartë por pranë vlerës së 
treguesit për fundin e vitit 2011, prej 12.55%. Cilësia e kësaj pjese të kredisë, 
mbetet gjithsesi më e mirë se cilësia e portofolit total të kredisë, ku objekti i 
kredisë dhe lloji i kolateralit diktojnë një sjellje të kujdesshme si nga bankat 
ashtu edhe nga kredimarrësit.

2.3 POZICIONI FINANCIAR DHE EKSPOZIMI NDAJ 
RREZIQEVE I INDIVIDËVE DHE BIZNESEVE

Gjendja financiare e individëve/familjeve ruan të njëjtat karakteristika dhe 
prirje si në periudhën e mëparshme. Në gjysmën e dytë të vitit 2012, individët 
kanë vijuar prirjen e tyre për kursim por me ritëm më të ngadalësuar se në 
gjysmën e parë të tij. Duke qenë se kreditimi për individët është rritur me 
një vlerë shumë të vogël, pozicioni kreditor i tyre është zgjeruar më tej gjatë 
periudhës. Pozicioni i ndjeshëm debitor i bizneseve, veçanërisht në valutë, 
është rritur gjatë periudhës, por me një ritëm të ulët për shkak të ngadalësimit 
të ndjeshëm të kreditimit nga ana e sektorit bankar. Cilësia e kredisë për 
individët dhe bizneset ka vazhduar të bjerë gjatë gjysmës së dytë të vitit 2012. 
Individët dhe bizneset, ndonëse në mënyra të ndryshme, mbeten të ekspozuar 
ndaj rrezikut të tërthortë të kreditit që mund të vijë për shkak të lëvizjeve të 
pafavorshme të kursit të këmbimit ose të normës së interesit. 

INDIvIDët

Në fund të vitit 2012, pozicioni financiar kreditor15 i individëve shënoi 
vlerën 674.23 miliardë lekë, rreth 20.94 miliardë më shumë se në fund të 
qershorit 2012 dhe rreth 58.82 miliardë lekë më shumë se në dhjetor 2011. 

Në krahasim me një vit më parë, depozitat e individëve në sistemin financiar 
janë rritur me 59.69 miliardë lekë, ndërsa kreditimi ka shënuar një rritje të 

14 Bazuar në vrojtimin e Aktivitetit kreditues për tremujorin e katërt të vitit 2012, Banka e 
Shqipërisë.

15 pozicioni financiar i individëve vlerësohet si diferenca midis depozitave të individëve dhe 
kredive të individëve në sistem. Në rast se kjo diferencë është pozitive, atëherë individët janë 
“kreditorë” ndaj sistemit financiar. 

lehtë me 0.8 miliardë lekë. Gjatë periudhës, depozitat e individëve në banka 
u rritën me 22.2 miliardë lekë, më ulët se rritja prej 37.5 miliardë lekësh në 
gjashtëmujorin e parë. Kreditimi i individëve u rrit me 1.27 miliardë lekë, 
pas një tkurrjeje prej 0.41 miliardë lekësh në periudhën paraardhëse. Sipas 
valutës, individët janë kreditorë në masën 356.62 miliardë lekë në monedhën 
vendase dhe 317.62 miliardë lekë në monedhë të huaj. Pozicioni kreditor në 
lekë është zgjeruar me rreth 18.3 miliardë lekë krahasuar me një vit më parë 
(dhjetor 2011), kryesisht për shkak të rritjes më të shpejtë të depozitave në 
lekë krahasuar me rritjen e kredisë. Për të njëjtën periudhë, pozicioni kreditor 
në valutë është zgjeruar me 40.8 miliardë lekë, që ka ardhur si rezultat i rritjes 
së depozitave në valutë ndërkohë që kredia në valutë është tkurrur. 

2.3.1 RREZIKU I KREDISË

Në fund të vitit, teprica e kredisë16 për individë në sektorin bankar ka 
shënuar një rritje të lehtë prej 0.46% në terma vjetorë dhe një rritje prej 
1.01% krahasuar me fundin e qershorit 2012. Sipas afatit, në gjashtëmujorin 
e dytë të vitit kredia afatshkurtër për individë është rritur me ritme të larta, 
duke shënuar një rritje vjetore prej 26%. Kredia afatmesme është tkurrur 
me 5.96% në terma vjetorë. Gjithashtu, është tkurrur edhe kredia afatgjatë 
ndonëse me ritme më të moderuara. Struktura e kredisë për individë sipas 
afatit të maturimit mbetet e ngjashme me periudhën paraardhëse, ku kredia 
afatshkurtër zë 7.7% të tepricës së kredisë për individët, kredia afatmesme zë 
13.3% dhe ajo afatgjatë 79%. Edhe struktura e kredisë sipas monedhës ka 
mbetur thuajse e njëjtë, sipas të cilës kredia në valutë zë 55.3%, ndërsa ajo 
në lekë 44.7%. Në fund të gjashtëmujorit të dytë, kredia për individë në lekë 
është rritur me 3.3%, ndërsa ajo në valutë është tkurrur me 1.72%.

16  Në llogaritje përfshihen vetëm rezidentët.

*Në grafikun majtas paraqitet ecuria e 
depozitave të individëve, kredisë së individëve dhe pozicionit kreditor që matet si diferencë midis depozitave 
dhe kredisë. Në grafikun djathtas, pozicioni financiar i individëve është paraqitur për lekun dhe valutën. 

Burimi: Banka e Shqipërisë. 

Grafik 2.3.1 Pozicioni financiar i individëve ndaj sistemit financiar*.

Cilësia e tepricës së kredisë është përkeqësuar për portofolin e individëve. 
Në fund të gjashtëmujorit të dytë 2012, raporti “kredi me probleme për 
individët / totali i kredisë për individë” shënoi vlerën 16.9%, duke u rritur me 
0.5 pikë përqindje në krahasim me fundin e gjashtëmujorit të parë dhe me 
1.6 pikë përqindje në krahasim me fundin e vitit 2011. 

2.3.2. RREZIKU I TËRTHORTË I KREDITIT PËR SHKAK TË KURSIT TË 
KËMBIMIT

Në dhjetor 2012, raporti “kredi e pambuluar nga rreziku i kursit të këmbimit 
për individët / kredia totale për individë” u rrit në nivelin 39.0% krahasuar me 
37.7% në fund të gjashtëmujorit të parë të vitit, por rezultoi më i ulët krahasuar 
me të njëjtën periudhë të një viti më parë, kur ky raport ishte 40.4%. 

*Në grafikun djathtas, 
paraqitet norma vjetore e rritjes së stokut të kredive me probleme, të tepricës së kredisë së individëve 
(në përqindje) në aksin e majtë dhe raporti i kredive me probleme në përqindje në aksin e djathtë.

Burimi: Banka e Shqipërisë.

Grafik 2.3.1.1 Ecuria e kredisë për individët*.

Grafik 2.3.2.1. Ekspozimi i individëve ndaj rrezikut të tërthortë të kreditit 
për shkak të kursit të këmbimit*.

Rreth 85.1% e kredisë së pambuluar nga rreziku i kursit të këmbimit 
përbëhet nga “kredia për blerje shtëpie” dhe ky raport është rritur krahasuar 
me nivelin prej 83.7% të rezultuar një vit më parë. 

Cilësia e portofolit të kredisë së pambuluar nga rreziku i kursit të këmbimit 
për individët në fund të vitit 2012, është përkeqësuar më shpejt se cilësia e 
portofolit të kredisë në valutë dhe e portofolit total të kredisë, por ky ritëm 
duket se është ngadalësuar në gjysmën e dytë të vitit 2012. Në dhjetor 2012, 
pjesa problematike e kredive të pambuluara nga rreziku i tërthortë i kreditit 
për shkak të kursit të këmbimit për individët, është rritur në 19.0%, nga 17.7% 
që rezultonte në dhjetor 2011, por është ulur pak krahasuar me vlerën 19.7% 
të qershorit 2012. Në të njëjtën kohë, treguesit e cilësisë për portofolin e 
kredisë për individë në valutë dhe për portofolin total të kredisë për individë, 
në fund të vitit 2012, kanë arritur respektivisht në nivelet 18.08% dhe 16.94% 
(Grafiku 2.3.2.2 -majtas). 

Në fund të vitit 2012, treguesi “hua për blerje banese/për individ” ka rënë 
në nivelin 2.36 milionë lekë nga 2.38 milionë lekë në mes të vitit (qershor 
2012), duke arritur pothuaj në një nivel me një vit më parë (Grafik 2.3.2.2- 
djathtas). 

Raporti i kredive me probleme tek kredia për individë për blerje banese e 
pambuluar ndaj rrezikut të kursit, rezultoi 18.6%, duke u përmirësuar me 1.3 
pikë përqindje krahasuar me qershorin 2012, por duke u përkeqësuar me 
1.1 pikë përqindje krahasuar me një vit më parë. 

Pavarësisht se pjesa më e madhe e kredisë së pambuluar nga rreziku i 
kursit të këmbimit është e mbrojtur me kolateral, përkeqësimi i cilësisë së saj 
përbën një problem që duhet monitoruar me kujdes, për të njohur shkaqet 
dhe për të vlerësuar pritshmëritë për ecurinë në të ardhmen. 

Burimi: Banka e Shqipërisë. 

Grafik 2.3.2.2. Cilësia e kredisë së individëve.

-

5.00 

10.00 

15.00 

20.00 

25.00 

3M
3:09

3M
4:09

3M
1:10

3M
2:10

3M
3:10

3M
4:10

3M
1:11

3M
2:11

3M
3:11

3M
4:11

3M
1:12

3M
2:12

3M
3:12

3M
4:12

Raporti i kredive me probleme ndaj 
   tepricës së kredisë për individë 

Kredia e pambuluar nga rreziku i kursit të këmbimit
Kredia totale

Kredi në valutë

0

500

1,000

1,500

2,000

2,500

3,000

3
M

3
:0

9

3
M

4
:0

9

3
M

1
:1

0

3
M

2
:1

0

3
M

3
:1

0

3
M

4
:1

0

3
M

1
:1

1

3
M

2
:1

1

3
M

3
:1

1

3
M

4
:1

1

3
M

1
:1

2

3
M

2
:1

2

3
M

3
:1

2

3
M

4
:1

2

m
ijë

 le
kë

Vlera mesatare e kredisë për huamarrës

Kredia në valutë
Kredi në valutë për blerje banese



Raporti i Stabilitetit Financiar për gjashtëmujorin e dytë të vitit 2012 Raporti i Stabilitetit Financiar për gjashtëmujorin e dytë të vitit 2012

30 Banka e Shqipërisë Banka e Shqipërisë 31

2.3.3 RREZIKU I TËRTHORTË I KREDITIT PËR SHKAK TË NORMËS SË 
INTERESIT

Në fund të gjashtëmujorit të dytë të vitit 2012, ekspozimi i individëve ndaj 
rrezikut të tërthortë të kreditit për shkak të lëvizjeve të pafavorshme në normën 
e interesit ka mbetur në të njëjtat nivele me fundin e gjashtëmujorit të parë. 
Për individët, raporti i kredisë me normë të ndryshueshme interesi ndaj totalit 
të tepricës së kredisë ishte 23.4%, duke rënë me 0.4 pikë përqindje krahasuar 
me fundin e vitit të mëparshëm. Për periudhën, normat e interesit të kredisë 
për individë në lekë dhe në valutë kanë rënë në krahasim me fundin e një 
viti më parë. Për kredinë e re për individë, normat e interesit ranë me 0.47 
pikë përqindje për kredinë në lekë, me 1.34 pikë përqindje për atë në dollarë 
amerikanë dhe me 0.44 pikë përqindje për euron.

Për periudhën pasardhëse, pritet që politika monetare lehtësuese të ndikojë 
në rënien e normave të interesit të kredive në monedhën vendase, ndërkohë 
që politikat akomoduese në Eurozonë dhe ecuria e normave të interesit në 
tregjet ndërkombëtare do të mbështesin ruajtjen e niveleve aktuale të normave 
të interesit të kredisë për valutat kryesore në të ardhmen e parashikueshme. 

BIZNESEt

Në dhjetor 2012, pozicioni debitor i bizneseve17 ndaj sistemit financiar në 
vend shënoi vlerën 288.4 miliardë lekë, duke u ngushtuar me 8.5 miliardë 
lekë krahasuar me fundin e qershorit 2012, por duke u zgjeruar me 7.4 
miliardë lekë krahasuar me një vit më parë. Zhvillimi i pozicionit debitor gjatë 
gjysmës së dytë të vitit ka qenë rezultat i rënies së kredisë për bizneset me 
2.74 miliardë lekë, ndërkohë që depozitat janë rritur me 5.31 miliardë lekë. 

17 pozicioni financiar i bizneseve vlerësohet si diferenca midis depozitave të bizneseve dhe 
kredive të bizneseve në sistem. Në kushtet kur kjo diferencë është negative, atëherë bizneset 
janë debitorë të sistemit. 

Burimi: Banka e Shqipërisë. 

Grafik 2.3.3.1. Ekspozimi i individëve ndaj rrezikut të tërthortë të kredisë 
për shkak të normës së interesit.

Sipas valutës, bizneset janë debitorë në masën 86.14 miliardë lekë në 
monedhën vendase dhe 202.32 miliardë lekë në monedhë të huaj. Gjatë 
periudhës, pozicioni debitor në monedhë vendase është zgjeruar me 1.42 
miliardë lekë ndaj qershorit 2012, dhe me 9.79 miliardë lekë krahasuar me 
një vit më parë. Pozicioni debitor në valutë të huaj ka shfaqur tendencën e 
kundërt, duke u ngushtuar me 9.47 miliardë lekë krahasuar me qershorin 
2012 dhe me 2.39 miliardë lekë krahasuar me një vit më parë. 

2.3.4 RREZIKU I KREDISË

Kreditimi i bizneseve është ngadalësuar ndjeshëm përgjatë gjithë 
gjashtëmujorit të dytë të vitit 2012. Në muajin dhjetor 2012, kredia për 
biznese u zgjerua me vetëm 1.8% në terma vjetorë, kundrejt 11.9% në fund të 
gjashtëmujorit të parë të vitit dhe 15.6% në fund të vitit 2011. Sipas strukturës 
së kreditimit sipas madhësisë së bizneseve, vërehet një rënie e peshës së 
kredisë së akorduar biznesit të vogël dhe të mesëm dhe një rritje e peshës 
së kreditimit të biznesit të madh, i cili zë 63.7% të portofolit të kredisë për 
bizneset ose 1.7 pikë përqindje më tepër se në fund të gjashtëmujorit të parë 
të vitit 2012. Biznesi i madh ka ulur lehtësisht nivelin e kredisë afatshkurtër 
dhe afatmesme, duke rritur disi nivelin e kredisë afatgjatë krahasuar me 
gjashtëmujorin paraardhës dhe me fundin e një viti më parë. Biznesi i mesëm 
ka shfaqur të njëjtën prirje ndërsa biznesi i vogël, në ndryshim nga biznesi i 
mesëm dhe biznesi i madh, është fokusuar në rritjen e peshës së kreditimit 
afatmesëm.

*Në grafikun majtas paraqitet ecuria e 
depozitave të bizneseve, kredisë së bizneseve dhe pozicionit debitor që matet si diferencë midis depozitave 
dhe kredisë. Në grafikun djathtas, pozicioni financiar i bizneseve është paraqitur për lekun dhe valutën. 

Burimi: Banka e Shqipërisë. 

Grafik 2.3.3.2. Pozicioni financiar i bizneseve*.

Gjatë periudhës, stoku i kredisë me probleme tek 
biznesi ka vijuar të tkurret, duke ndjekur këtë prirje 
që prej tremujorit të katërt të vitit 2011. Megjithatë, 
për shkak të ngadalësimit të ndjeshëm të kreditimit, 
raporti i kredive me probleme është rritur në vlerën 
24.5% në dhjetor 2012, krahasuar me 22.8% në 
qershor 2012 dhe 20.0% në të njëjtën periudhë të 
një viti më parë. 

2.3.5 RREZIKU I TËRTHORTË I KREDITIT PËR 
SHKAK TË KURSIT TË KËMBIMIT

Gjithashtu, stoku i kredisë në valutë ndaj tepricës 
së kredisë për bizneset, ka vijuar rënien duke 
shënuar nivelin 67.0% në fund të vitit 2012. Në 
qershor 2012 ky tregues ishte 70.4%, ndërsa në 
fund të vitit 2011 ishte 71.4%. Ekspozimi i bizneseve 
ndaj luhatjeve të kursit të këmbimit ka vazhduar të bjerë gjatë gjysmës së dytë 
të vitit 2012, duke vijuar rënien e nisur gjatë gjysmës së parë të tij. Raporti 
“kredia e pambuluar nga rreziku i kursit të këmbimit / teprica totale e kredisë”, 
ra në nivelin 28.4% në dhjetor 2012. Ky raport ishte në nivelin 30.0% në 
qershor 2012 dhe 37.2% në dhjetor 2011 (grafiku 2.3.5.1- majtas).

Burimi: Banka e Shqipërisë. 

Grafik 2.3.4.1. Struktura e kredisë sipas afatit të maturimit për bizneset.

Grafik 2.3.4.2 Cilësia e portofolit të bizneseve*.

*Në grafik paraqitet norma vjetore e rritjes së stokut të kredive me 
probleme, të tepricës së kredisë së bizneseve (në përqindje) në aksin 
majtas dhe raporti i kredive me probleme (në përqindje) në aksin djathtas.

Burimi: Banka e Shqipërisë.

Teprica e kredisë për biznese e pambuluar nga rreziku i kursit të këmbimit 
është tkurrur gjatë gjithë vitit 201218 me 21.4% (grafiku 2.3.5.1- majtas). Në 
fund të vitit 2012, 46.3% e kredisë së pambuluar nga rreziku i tërthortë i kreditit 
për shkak të kursit të këmbimit për bizneset, përbëhet nga kredia “për tregti”, 
26.6% përbëhet nga kredia “për zhvillim biznesi” dhe 10.4% përbëhet nga 
kredia “për zhvillimin e pasurisë të paluajtshme” (grafiku 2.3.5.1-djathtas). 

Cilësia e portofolit për “kredinë e bizneseve të pambuluar nga lëvizjet 
e kursit të këmbimit”, ka vazhduar të përkeqësohet gjatë gjithë vitit 2012, 
ku pesha e kredisë me probleme ka arritur në nivelin 27.2% në dhjetor 
2012, krahasuar me 25.2% në qershor 2012 dhe 19.4% në dhjetor 2011. 

18 Në dhjetor 2011, teprica e kredisë së pambuluar nga rreziku i kursit të këmbimit për bizneset 
rezultoi 155.03 milionë lekë dhe në dhjetor 2012, kjo tepricë ra në 121.85 milionë lekë. 

.

Burimi: Banka e Shqipërisë. 

Grafik 2.3.5.1. Ekspozimi i bizneseve ndaj rrezikut të tërthortë për 
shkak të kursit të këmbimit.

Përkeqësimi i cilësisë të këtij portofoli në fund të vitit 2012 ka qenë më i lartë 
se përkeqësimi i kredisë totale të bizneseve, ku pesha e kredive me probleme 
ka rezultuar 24.5% dhe se e kredisë në valutë të bizneseve, ku kreditë me 
probleme kanë arritur në 26.7% (Grafiku 2.3.5.2-majtas).

Sipas objektit të kredisë, kredia “për tregti” ka rezultuar me probleme në masën 
20.4% nga 19.1% në qershor 2012 dhe 14.1% në dhjetor 2011. Për kredinë 
për “zhvillim biznesi”, ky tregues është ngjitur në nivelin 37.9% nga 35.8% në 
qershor dhe 27.2% në fund të vitit të kaluar. Përkeqësimi ka qenë më i theksuar 
për kredinë e bizneseve me qëllim “zhvillimin e pasurisë së paluajtshme”, ku 
raporti i kredisë me probleme është ngjitur në nivelin 47.1% nga 37.6% në 
qershor 2011 dhe 33.0% një vit më parë. Në ecurinë e këtyre treguesve, krahas 
rritjes së stokut të kredive me probleme, ka ndikuar edhe tkurrja e kredisë së 
pambuluar nga rreziku i kursit të këmbimit krahasuar me një vit më parë. 

2.3.6 RREZIKU I TËRTHORTË I KREDITIT PËR SHKAK TË NORMËS SË INTERESIT 

Në gjashtëmujorin e dytë të vitit 2012, ekspozimi i bizneseve ndaj rrezikut të 
tërthortë të kredisë për shkak të normës së interesit ka ardhur në rënie. Raporti 
i kredisë me normë të ndryshueshme interesi ndaj tepricës së kredisë për 
biznese shënoi një vlerë prej 63% kundrejt 63.8% në fund të gjashtëmujorit të 
parë të vitit 2012. Sidoqoftë, ndonëse në rënie, kjo normë mbetet mbi vlerën 
mesatare afatgjatë të këtij raporti.

Normat e interesit të kredisë së re për bizneset janë paraqitur më të larta 
për monedhën vendase dhe dollarin amerikan, ndërkohë që janë ulur disi për 
monedhën euro. Normat e interesit për kredinë e re për bizneset janë rritur me 
0.85 pikë përqindje dhe me 0.42 pikë përqindje, përkatësisht për lekun dhe 
dollarin amerikan, ndërkohë që janë ulur me 0.22 pikë përqindje për euron. 
Luhatja e këtyre normave ka reflektuar ecurinë e normave bazë të interesit sipas 
monedhave dhe vendimmarrjen e bankave në përcaktimin e marzheve të tyre.

Burimi: Banka e Shqipërisë. 

Grafik 2.3.6.1 Ekspozimi i bizneseve ndaj rrezikut të tërthortë të kredisë 
për shkak të normës së interesit.

0.0

10.0

20.0

30.0

40.0

50.0

60.0

70.0

3M
1:08

3M
2:08

3M
3:08

3M
4:08

3M
1:09

3M
2:09

3M
3:09

3M
4:09

3M
1:10

3M
2:10

3M
3:10

3M
4:10

3M
1:11

3M
2:11

3M
3:11

3M
4:11

3M
1:12

3M
2:12

3M
3:12

3M
4:12

Raporti i kredisë me normë të ndryshueshme interesi ndaj tepricës 
totale të kredisë për biznese

Mesatare afatgjatë

-

2.0 

4.0 

6.0 

8.0 

10.0 

12.0 

14.0 

Jan 10
M

ar 10
M

aj 10
Kor 10
Sht 10
N

en 10
Jan 11
M

ar  11
M

aj  11
Kor 11
Sht  11
N

en  11
Jan 12
M

ar 12
M

aj 12
Kor 12
Sht  12
N

en  12

Normat e interesit të kredisë së re për biznese

Lek
Usd
Euro



Raporti i Stabilitetit Financiar për gjashtëmujorin e dytë të vitit 2012 Raporti i Stabilitetit Financiar për gjashtëmujorin e dytë të vitit 2012

36 Banka e Shqipërisë Banka e Shqipërisë 37

Hapësirë informuese 2. vrojtimi mbi situatën financiare të familjeve dhe bizneseve.

për të mbështetur vlerësimin mbi gjendjen financiare të familjeve dhe të bizneseve, 
Banka e Shqipërisë kryen çdo gjashtë muaj një vrojtim të posaçëm. vrojtimi i fundit 
u krye në periudhën nëntor-dhjetor 2012, duke patur në fokus zhvillimet në gjysmën 
e dytë të vitit. 

II.1. VROJTIMI MBI SITUATËN FINANCIARE DHE 
HUAMARRJEN E INDIVIDËVEI

•	 Situata	financiare
Sipas rezultateve të vrojtimit, burimet kryesore të të ardhurave të familjeve të 
vrojtuara vazhdojnë të mbeten: të ardhurat nga vetëpunësimi, pensioni dhe puna 
në sektorin privat, përkatësisht për 26%, 28% dhe 25% të totalit të personave që 
sigurojnë të ardhura. pesha e “emigracionit” si burim të ardhurash, në gjashtëmujorin 
e dytë 2012, ka mbetur në të njëjtin nivel si dhe gjashtëmujorin e kaluar. Duke u 
fokusuar vetëm tek “totali i të punësuarve”, rezulton se 41% janë të vetëpunësuar, 
39% janë të punësuar në sektorin privat dhe 18% në sektorin shtetëror. pesha e 
“të vetëpunësuarve” në raport me totalin e të punësuarve, është rritur krahasuar 
me gjashtëmujorin e parë të vitit 2012, ndërsa pesha e “të punësuarve në sektorin 
shtetëror” ka rënë. 

•	 Huamarrja
Në totalin e familjeve të intervistuara, rreth 33% e kampionit (401 familje) pohojnë 
se kanë (në momentin e intervistimit) një hua të papaguar, çka përbën një rritje me 
rreth 2 pikë përqindje krahasuar me gjashtëmujorin e kaluar. Në 45% të rasteve, 
familjet huamarrëse deklarojnë se e kanë siguruar huanë/huatë nga burime 
formale, si “banka” (39%) dhe “institucione të tjera financiare jobanka” (6%). kjo 
përbën një rritje me 2 pikë përqindje krahasuar me 6-mujorin e kaluar. Në 54% të 

rasteve, familjet huamarrëse deklarojnë se u janë drejtuar 
burimeve informale si “persona fizikë” (41%) dhe “hua 
nga dyqanet” (13%). Nga 401 familje huamarrëse, rreth 
7% e tyre kanë më shumë se një hua të marrë nga burime 
të ndryshme, kryesisht bankë dhe person fizik. 

qëllimet kryesore të marrjes së huasë nga familjet 
mbeten: “blerja/riparimi i një prone të paluajtshme” 
në 33% të rasteve, “konsumi” në 32% të rasteve dhe 
“zhvillimi i biznesit” në 15% të rasteve. Numri i rasteve që 
deklarojnë se kanë marrë hua me qëllim blerje/riparim 
të një prone, ka shënuar rënie me rreth 3 pikë përqindje 
krahasuar me gjashtëmujorin e parë 2012, një prirje e 
nisur që në periudhën e mëparshme. Numri i rasteve ku 
deklarohet se huaja është marrë për “konsum” është 
rritur me 4 pikë përqindje krahasuar me gjashtëmujorin 
e kaluar. Euroizimi i huamarrjes së familjeve vazhdon të 
jetë i ulët (92% e rasteve është në lekë), kryesisht për 
shkak të huamarrjes së lartë nga persona fizikë. koha e 
mbetur për shlyerjen e stokut të huasë në momentin e 
intervistimit, është kryesisht “deri në 12 muaj” në 41% të 
rasteve dhe “1-3 vjet” në 34% të rasteve. 

Grafik 2.1.1 Shpërndarja e familjeve huamarrëse 
sipas qëllimit dhe burimit të huamarrjes 

(6-mujori II, 2012).

Burimi: Banka e Shqipërisë, Departamenti i Stabilitetit Financiar.

•	 ngarkeSa	në	borxH	e	familjeve
Rreth 26% e familjeve huamarrëse (të përgjigjura), deklarojnë përkeqësim të aftësisë 
së tyre paguese gjatë periudhës, kryesisht për shkak të rënies së të ardhurave, rritjes 
së shpenzimeve të domosdoshme ose si kombinim i të dyjave. për të përballuar 
vështirësitë financiare lidhur me detyrimet e huasë së marrë, nga përgjigjet rezulton 
se në 51% të rasteve familjet ulin shpenzimet e tyre, në 24% të rasteve kërkojnë një 
punë të dytë dhe vetëm në 12% të rasteve kërkojnë lehtësim të kushteve të huasë.  

Në këtë vrojtim, rreth 70% e familjeve huamarrëse nuk presin ndryshim të aftësisë së 
tyre paguese në 6 muajt e ardhshëm, ndërsa 24% e tyre presin përkeqësim dhe 5% 
presin përmirësim. krahasuar me rezultatet e vrojtimit të kaluar, pesha e familjeve 
që nuk presin ndryshime të aftësisë paguese është rritur me 5 pikë përqindje, 
ndërsa e familjeve që presin rënie është ulur me 2 pikë përqindje. përsa i përket 
mundësisë së marrjes së një huaje të re në gjashtëmujorin e ardhshëm, rreth 57% 
e të përgjigjurveII e kanë përjashtuar si mundësi. 

II.2. VROJTIMI MBI SITUATËN FINANCIARE DHE 
HUAMARRJEN E BIZNESEVE

•	 Situata	financiare
për të analizuar gjendjen financiare dhe të huamarrjes në vend, është vrojtuar një 
kampion prej 727 ndërmarrjesh të shpërndara gjeografikisht në të gjithë vendin. Në 
gjashtëmujorin e dytë të vitit 2012, prirja e dobët në favor të zgjerimit të veprimtarisë 
apo të rritjes së investimeve ka vijuar. Balanca neto prej 1.7% e ndërmarrjeve që 
deklarojnë zgjerim/rritje e dëshmon këtë, duke shfaqur gjithashtu një rënie prej 2.4 
pikësh përqindje krahasuar me periudhën paraardhëse. Nga ndërmarrjet aktive 
në këtë vrojtim, 53.6% (ose 43.6% e kampionit total, 317 ndërmarrje) pohojnë që 
kanë një hua për të paguar aktualisht, rezultat i cili tregon një rënie prej 2.8 pikësh 
përqindje krahasuar me përqindjen e ndërmarrjeve huamarrëse në gjashtëmujorin 
e mëparshëm. 

•	 Huamarrja
Huamarrja si burim më vete apo i kombinuar është përdorur nga 65.9% e 
ndërmarrjeve të përgjigjura (211 të tilla) në këtë vrojtim, duke u rritur me 5.9 pikë 
përqindje në këtë gjashtëmujor. Ndërkohë, veprimtaria e biznesit është financuar 

Burimi: Banka e Shqipërisë, Departamenti i Stabilitetit Financiar. 

Grafik 2.1.2. Rezultatet e përgjigjeve të familjeve mbi: pritshmërinë e aftësisë

vetëm nga shitjet për 27.2% të ndërmarrjeve. Rreth 71% e ndërmarrjeve deklarojnë 
se shesin më shumë se 80% të produkteve të tyre brenda vendit. Rreth 25% e 
ndërmarrjeve deklarojnë një rezultat financiar negativ nga veprimtaria e tyre. 
veprimtaria e ndërmarrjeve është realizuar “kryesisht në lekë” për 80.3% të tyre 
dhe “vetëm në lekë” për 15.4% të tyre. 

Huaja është përfituar në lekë nga 49.3% e ndërmarrjeve, në euro për 36.1% e tyre 
dhe në dollarë amerikanë për 2.1% e tyre. Rreth 29% e ndërmarrjeve pohojnë se e 
kanë përfituar huanë gjatë vitit të fundit, ndërsa 48.2% e tyre e kanë përfituar atë prej 
një periudhe 1-5 vjeçare. për 60.1% të ndërmarrjeve, koha e mbetur për shlyerjen e 
plotë të vlerës së huasë është 1-5 vjet, për 16.9% të ndërmarrjeve ky afat është deri 
në 12 muaj dhe për 23.1% të tyre ky afat është mbi 5 vjet. Huaja ka pasur si qëllim 
përdorimi kryesisht përballimin e shpenzimeve korrente për 37.3% të ndërmarrjeve, 
si edhe kryerjen e një investimi afatgjatë për 30.2% të ndërmarrjeve, ndonëse numri 
i ndërmarrjeve të cilat kanë marrë hua për këtë qëllim ka vijuar prirjen e mëparshme 
rënëse. pasuritë e paluajtshme janë përdorur si kolateral për përfitimin e huasë nga 
63.7% e ndërmarrjeve, duke rënë në krahasim me gjashtëmujorin paraardhës, por 
kjo formë kolaterali është përdorur edhe nga ndërmarrjet të cilat kanë kombinuar disa 
forma kolateralizimi, përqindja e të cilave ka rezultuar në rritje për këtë gjashtëmujor.

•	 ngarkeSa	e	borxHit	të	bizneSeve
për më tepër se gjysmën e ndërmarrjeve, huaja shlyhet nëpërmjet pagesave 
me shuma të barabarta, me frekuencë mujore dhe me një normë interesi të 
pandryshueshme deri në fund të afatit të maturimit. vlera e përgjithshme e huasë 
në raport me kapitalin e ndërmarrjes ka qenë afërsisht sa gjysma e tij për 74.7% 
të ndërmarrjeve, 4.2 pikë përqindje më tepër se në gjashtëmujorin e parë të vitit 
2012. Në raport me nivelin e të ardhurave, 68.6% e ndërmarrjeve tregojnë që në 
gjashtë muajt e kaluar kanë shpenzuar për huanë deri në 20% të të ardhurave të 
tyre, ndërsa 27.1% e ndërmarrjeve pohojnë se shpenzimi për huanë e tyre zë 20-50% 

të të ardhurave të tyre. Rritja e shpenzimit për pagesën e 
huasë paraqitet e ngadalësuar në krahasim me periudhat 
e mëparshme, e shprehur në një balancë neto pozitive 
prej 10.7% në fund të gjashtëmujorit të dytë 2012.

pagesa totale e këstit të huasë pritet të mbetet thuajse e 
pandryshuar për gjashtëmujorin e parë të vitit 2013, e 
shprehur nga balanca neto prej 0.65% të ndërmarrjeve 
që presin një pagesë më të lartë në këtë gjashtëmujor, 
ndonëse për sektorë të ndryshëm këto rezultate janë 
të ndryshme. për sa i përket nevojës për huamarrje 
në gjashtëmujorin e ardhshëm, 83.8% e ndërmarrjeve 
shprehen se nuk e planifikojnë diçka të tillë. marrëdhënia 
me bankat është vlerësuar “e domosdoshme” për 47.8% 
të ndërmarrjeve, me një rritje prej 2.8 pikësh përqindje 
në krahasim me gjashtëmujorin paraardhës dhe “e 
rëndësishme” për 48.5% të tyre. Ndërkohë, 52% e 
ndërmarrjeve e kanë konsideruar “normal” procesin 
e marrjes së një huaje nga bankat, 37% e tyre si “të 
vështirë” dhe 6.6% e tyre e kanë konsideruar “shumë 
të vështirë” këtë proces.

I vrojtohet një kampion prej 1210 familjesh të shpërndara në 16 rrethe të ndryshme 
të vendit. Në vrojtimin e fundit (6-mujori II 2012), janë përgjigjur 98% e familjeve të 
intervistuara (1184 familje).

II kjo pyetje i drejtohet të gjithë kampionit të familjeve (1210 familje) dhe janë përgjigjur 
91% e tyre (1102 familje).

Grafik 2.2.1 Ndryshimi i shpenzimit për pagesën e 
huasë.

Burimi: Banka e Shqipërisë, Departamenti i Stabilitetit Financiar.

Gjatë gjysmës së dytë të vitit 2012, në tregun primar të titujve të borxhit të 
qeverisë, pjesëmarrësit kanë shfaqur një preferencë më të lartë për instrumentet 
me maturitet afatgjatë duke kontribuar kështu në rënien e normës mesatare të 
interesit të borxhit të emetuar në letra me vlerë. 

Në tregun sekondar të tregtimit të titujve të borxhit të qeverisë, gjatë 
periudhës vëllimi i aktivitetit ka ruajtur prirjen e tij më afatgjatë. Në këtë 
treg vijon të mbizotërojë shitblerja e bonove të thesarit në masën 52.1% të 
transaksioneve. 

Në tregun ndërbankar, vëllimi i aktivitetit është rritur, duke i shërbyer më 
mirë nevojave të bankave për likuiditet afatshkurtër. Në tregun e këmbimeve 
valutore, monedha vendase ka shfaqur qëndrueshmëri në tregtimin me 
valutat kryesore. Në fakt, ecuria e kursit të këmbimit të lekut, vlerësohet më 
e qëndrueshme se ajo e monedhave të tjera të rajonit të Evropës Lindore që 
zbatojnë një regjim të lirë të kursit të këmbimit.

Një analizë më e detajuar e ecurisë së tregjeve individuale paraqitet në 
vijim.

3.1 TREGU PRIMAR I TITUJVE TË BORxHIT

Vëllimi i letrave me vlerë të borxhit të qeverisë të emetuar gjatë gjysmës së 
dytë të vitit 2012, ka rënë në 196.6 miliardë lekë nga 231.4 miliardë lekë që 
rezultonte një gjashtëmujor më parë. Financimi i qeverisë është mundësuar 
me instrumente afatgjata, ku emetimi i obligacioneve është rritur me 4.6 
pikë përqindje dhe zë 22.4% të vlerës totale të borxhit. Normat e interesit të 
kërkuara nga investitorët në titujt e borxhit kanë rënë, duke reflektuar rënien 
e normës bazë të interesit dhe situatën e bollshme të likuiditetit për shkak 
edhe të ngadalësimit të kreditimit për sektorin privat. Gjatë periudhës, norma 
mesatare e interesit të borxhit të emetuar ka shënuar rënie me 0.34 pikë 
përqindje, në nivelin 6.95%.

3. TREGJET FINANCIARE

Gjatë periudhës, në ankandet e bonove të 
thesarit u emetuan 152.6 miliardë lekë, nga 190.2 
miliardë lekë në fund të gjashtëmujorit të kaluar 
dhe 158.4 miliardë lekë në fund të vitit 2011. 

Tek bonot e thesarit, interesi i pjesëmarrësve 
në ankande ka qenë më i madh për ato me afat 
maturimi 12 muaj. Gjatë periudhës janë organizuar 
edhe ankande të jashtëzakonshme, përfshi emetimin 
për herë të parë të bonos së thesarit me afat 
maturimi 9 muaj. Gjithashtu, është organizuar edhe 
një ankand për emetimin e një bonoje thesari me 
afat 12 muaj në euro, ku kërkesa e pjesëmarrësve 
tejkaloi ndjeshëm vlerën e emetuar.

 
Për bonot e thesarit, në fund të periudhës, norma 

mesatare e interesit rezultoi 6.4% ose 0.5 pikë 
përqindje më e ulët se në fundin e gjashtëmujorit të 
parë të vitit 2012, 0.6 pikë përqindje më e ulët se 
një vit më parë dhe 0.3 pikë përqindje më e ulët se 
mesatarja 4-vjeçare.

Emetimet e borxhit në formën e obligacioneve 
kanë shënuar një rritje të lehtë krahasuar me një 
periudhë më parë, duke u ngjitur në fund të vitit 
2012 në 44 miliardë lekë nga 41.2 miliardë lekë. 
Kjo rritje është e ndjeshme krahasuar me një vit më 
parë kur vlera e këtyre emetimeve ishte 27.2 miliardë 
lekë. Gjatë periudhës, rritja është përfaqësuar nga 
emetimi i titujve me afat maturimi 5-vjeçar (për të 
dyja kategoritë e normës së interesit, fikse dhe të 
ndryshueshme) me 5.5 miliardë lekë ose 31.6%. 

Grafik 3.1.1. Ecuria e normës mesatare të interesit të 
borxhit të emetuar në letra me vlerë, në përqindje.

Burimi: Banka e Shqipërisë.    

Grafik 3.1.2. Vëllimi dhe norma mesatare 

Grafik 3.1.3. Ecuria e ankandeve të bonove të thesarit gjatë vitit 2012.

Pavarësisht rënies së emetimeve për obligacionet 2 
dhe 3-vjeçare, për të gjitha kategoritë e emetimeve 
evidentohet rënie e normës së kërkuar të kthimit në 
nivelin mesatar prej 8.7%, nga 9.1% që shënonte 
një gjashtëmujor më parë. Norma e interesit për 
këto instrumente, në raport me mesataren 4-vjeçare 
qëndron 0.9 pikë përqindje më e ulët. 

Në vijim pasqyrohet ecuria e normave të interesit 
sipas strukturës së maturimit të letrave me vlerë të 
borxhit të qeverisë. 

Grafik 3.1.4. Vëllimi dhe norma mesatare e ponde-
ruar e kthimit të obligacioneve në tregun primar.

Burimi: Banka e Shqipërisë. 

Grafik 3.1.5 Ecuria e ankandeve të obligacioneve gjatë vitit 2012.

Grafik 3.1.6 Normat mesatare të interesit të borxhit në tregun primar.

3.2 TREGU SEKONDAR I TITUJVE TË BORxHIT

Vëllimi i transaksioneve të bonove të thesarit 
regjistroi në vlerë nominale një shifër prej 4.9 miliardë 
lekësh, duke rënë kështu me rreth 13.5 miliardë lekë 
ose 73.2% krahasuar me një gjashtëmujor më parë. 
Pas një aktivizimi të konsiderueshëm të tregtimit të 
titujve në tregun sekondar gjatë gjysmës së parë 
të vitit 2012 për shkak të lëvizjeve strukturore të 
likuiditetit dhe hyrjes në treg të operatorëve të rinj 
financiarë jobankarë, tregu është rikthyer pranë 
vlerës mesatare të tregtimit të dy viteve të fundit. Në 
treg vijon të mbizotërojë tregtimi i bonove me afat 
maturimi 12 muaj.

3.3 TREGU NDËRBANKAR

Gjatë gjysmës së dytë të vitit 2012, vëllimi i aktivitetit 
në tregun ndërbankar është rritur. Transaksionet 
mbizotërohen nga ato me maturitet 1-ditor, 
megjithatë vërehet një rritje e konsiderueshme e 
transaksioneve javore dhe atyre deri në një muaj 
(respektivisht me 81.1 miliardë lekë ose 95.4% dhe 
5 miliardë lekë ose 63.7%). 

Ecuria e normës mesatare të ponderuar të 
interesit në tregun ndërbankar, ka vijuar të qëndrojë 
poshtë normës bazë19 të interesit, me një devijim 
më të vogël krahasuar me gjashtëmujorin e kaluar 
dhe duke e mbyllur vitin me një trajektore rënëse. 
Në fund të vitit, ajo shënonte 3.93% nga 4.16% një 
periudhë më parë. E njëjta prirje është transmetuar 
edhe në ecurinë e normave të interesit të kredive dhe 
të depozitave të reja në monedhën vendase (trajtuar 
më gjerë në paragrafët përkatës të kredisë dhe 
depozitave). Përsa i përket normës së interesit sipas 
afatit të maturimit të transaksionit, rënia e normave 
ka qenë e dukshme tek transaksionet javore, 
ndërkohë që interesi ditor shfaq luhatshmërinë më 
të lartë nga norma bazë. 

19  veprimet lehtësuese të politikës monetare kanë vijuar edhe gjatë gjashtëmujorit, duke e ulur 
me 0.25 pikë përqindje normën repo në 4% në korrik 2012, dhe duke e mbajtur të pandryshuar 
në 5 muajt në vijim.

Grafik 3.2.1. Vëllimi i tregtimit të bonove në tregun 
sekondar. 

Burimi: Banka e Shqipërisë. 

Grafik 3.3.1. Vëllimi dhe normat e interesit në tregun 
ndërbankar.

3.4 TREGU I KËMBIMEVE VALUTORE

Në tregun e këmbimeve valutore, leku është 
shfaqur përgjithësisht i qëndrueshëm në shkëmbimin 
me valutat kryesore. Krahasuar me të njëjtën 
periudhë të një viti më parë, monedha vendase 
është nënçmuar ndaj monedhës evropiane me rreth 
1.03% dhe me rreth 1.42% ndaj dollarit amerikan. 
Ndërkohë, kursi mesatar lek/euro gjatë periudhës 
rezulton 138.81 nga 139.27 një gjashtëmujor më 
parë, ndërsa ai lek/usd rezulton 109 nga 107.36 
një gjashtëmujor më parë.

Treguesit matës të ndryshimeve në kursin e 
këmbimit - kursi nominal efektiv i këmbimit (NEER) 
shfaqet më i qëndrueshëm edhe për shkak të rënies 
së rreziqeve në tregjet ndërkombëtare, ndërkohë 
që ecuria e indeksit të lekut të korrektuar me 
çmimet e konsumit (kursi real efektiv i këmbimit - 
REER), tregon për një forcim prej vetëm 0.3% gjatë 
gjashtëmujorit, duke mos ndikuar shumë pozitën 
konkurruese apo të fuqisë blerëse me jashtë.

Grafik 3.3.2. Diferenca e normave sipas maturitetit 
në tregun ndërbankar nga norma bazë.

Burimi: Banka e Shqipërisë. 

Grafik 3.4.1. Ecuria e kursit të këmbimit për tre 
monedhat kryesore.

Burimi: Banka e Shqipërisë. 

Grafik 3.4.2. Treguesit e kursit nominal efektiv 
(NEER) dhe të kursit real efektiv (REER).

Burimi: Banka e Shqipërisë. 

Sistemet AIpS dhe AEcH (infrastruktura bazë e pagesave në lekë) kanë 
vepruar në kushte normale dhe sipas parametrave të përcaktuar teknikë, 
duke reflektuar kështu qëndrueshmëri të infrastrukturës bazë të pagesave 
kombëtare në lekë.

Sistemet e pagesave janë një pjesë e rëndësishme në strukturën e një sistemi 
financiar, duke qenë kanalet nëpërmjet të cilave mundësohet transferimi i 
fondeve ndërmjet bankave, institucioneve të tjera financiare dhe klientëve. Si 
rrjedhojë, funksionimi i qëndrueshëm dhe eficient i tyre kontribuon në mënyrë 
të rëndësishme në ruajtjen e stabilitetit financiar. 

Në vijim, pasqyrohen disa tregues për vëllimin e transaksioneve në sistemet 
AIpS dhe AEcH.

SIStEmI AIpS

tabelë 4.1 Ecuria e sistemit AIpS. 
Sistemi AIPS Korrik - Dhjetor 2011 Korrik - Dhjetor 2012
Numri i transaksioneve 38,224 39,840
Vlera e transaksioneve (miliardë lekë) 2,211.83 4,072.76
Vlera mesatare për transaksion (milionë lekë) 57.87 102.23

Burimi: Banka e Shqipërisë.

Pas një rritjeje të numrit të transaksioneve, vlera e transaksioneve totale 
në sistemin AIPS është pothuaj dyfishuar kundrejt së njëjtës periudhë të vitit 
të kaluar dhe e njëjta ecuri pasqyrohet edhe për vlerën mesatare të çdo 
transaksioni.

Gjatë gjithë vitit, rritja në vëllimin e transaksioneve të procesuara i detyrohet 
kryesisht “Transfertave ndërbankare” dhe “Instrumenteve financiare të BSh-
së”, ndërkohë që përsa i përket vlerës, të gjitha llojet e transaksioneve kanë 
patur rritje në krahasim me të njëjtën periudhë të vitit të kaluar.

Përgjatë gjithë vitit 2012, “Pagesat për klientë” kanë vijuar të zënë peshën 
kryesore të numrit të transaksioneve me rreth 63.6% ndaj totalit të tyre. 

Megjithëse “Instrumentet financiare të BSh-së” është lloji i transaksionit që 
zë vetëm 5% të numrit të transaksioneve në sistemin AIPS, vlera e tij përfaqëson 
56% të vëllimit të transaksioneve.

4. ZHVILLIMET NË SISTEMET E PAGESAVE

SIStEmI AEcH

Në sistemin AECH procesohen dhe klerohen pagesat e klientëve të bankave 
me vlerë nën 1.5 milionë lekë. Gjatë gjashtëmujorit të dytë 2012, në sistemin 
AECH u procesuan rreth 178 mijë urdhërpagesa, me një vlerë mesatare për 
transaksion të shlyer prej 200 mijë lekësh.

tabelë 4.2 Ecuria e aktivitetit të sistemit AEcH.
Sistemi AECH Korrik - Dhjetor 2011 Korrik - Dhjetor 2012
Numri i transaksioneve 204,866 177,931
Vlera e transaksioneve (milionë lekë) 35,474.50 34,733.46
Vlera mesatare e transaksionit (milionë lekë) 0.17 0.20

Burimi: Banka e Shqipërisë.

Ulja në numrin e transaksioneve në sistemin AECH vjen si rezultat i uljes së 
numrit të pagesave të procesuara nga Ministria e Financave, duke qenë se 
kjo e fundit zë peshën më të madhe në procesimin e pagesave në këtë sistem. 
Por pavarësisht kësaj uljeje, Ministria e Financave vazhdon të jetë kontribuesi 
kryesor në procesimin e pagesave me vlerë të vogël, përkatësisht me 66% në 
numër dhe me 58% në vlerë.

Për sa i takon rolit të bankave, të dhënat tregojnë se 4 bankat më aktive në 
sistem zënë rreth 60% të numrit të transaksioneve dhe 66.4% të vlerës së tyre.

tabelë 4.3 treguesi i përqendrimit për sistemin AEcH.
Sistemi AECH Numri i transaksioneve Vlera e transaksioneve (në miliardë lekë)
4 banka* 68,061 17.13
Pesha ndaj totalit (%) 59.75 66.35
Totali 361,552 66.99

* Nuk përfshihet Banka e Shqipërisë dhe ministria e Financave.
Burimi: Banka e Shqipërisë.

Përsa u përket instrumenteve të pagesave, transfertat e kreditit mbizotërojnë 
në totalin e pagesave, por pesha e tyre është në rënie në favor të pagesave 
elektronike, pagesave me kartë bankare, debitimit direkt dhe home banking.

tabelë 4.4 pesha e pagesave të klientëve sipas instrumentit të pagesës. 
6m II 2011 6m II 2012

Numri Vlera Numri Vlera
Transferta kreditimi të iniciuara nga klientët 78.10% 95.36% 75.42% 95.38%
1-transfertë krediti në formë letër 75.73% 92.69% 72.59% 92.19%
2-transfertë krediti në formë jo-letër 2.37% 2.67% 2.83% 3.19%
Pagesa të kryera nga klientët me kartë 10.05% 0.29% 13.35% 0.37%
Debitim direkt 11.10% 2.15% 10.50% 2.06%
Çeqe 0.75% 2.20% 0.73% 2.19%

Burimi: Banka e Shqipërisë (Raportimet nga bankat sipas “metodologjisë për raportimin e 
instrumenteve të pagesave”).

Ecuria e sistemit financiar paraqitet e qëndrueshme. Sektori bankar paraqitet 
i mirëkapitalizuar, likuid dhe me rritje të treguesve të fitimit, ndonëse gjatë 
periudhës u evidentua një ritëm më i ulët i rritjes së nivelit të aktiveve krahasuar 
me një vit më parë. Ritmi vjetor i rritjes së depozitave dhe të kredisë ka rënë, 
madje për kredinë ai ka rënë në nivelet më të ulëta historike. Institucionet 
financiare jobanka, shoqëritë e kursim-kreditit, shoqëritë e sigurimit, shoqëritë 
e pensioneve private suplementare dhe fondi i investimeve, kanë zgjeruar më 
tej aktivitetin e tyre. Krahas zhvillimeve pozitive në sistemin financiar, cilësia 
e kredisë vijon të paraqesë problemin kryesor për institucionet që kryejnë 
aktivitet kreditues në vend.

Niveli i ndërmjetësimit financiar në Shqipëri, i llogaritur si raport i aktiveve 
të sistemit financiar20 ndaj Prodhimit të Brendshëm Bruto (PBB) vlerësohet në 
nivelin 93.9% në fund të vitit 2012, nga 92.8% në gjysmën e parë të vitit 
2012 dhe 89.5% një vit më parë. Vëllimi i aktiveve të institucioneve financiare 
u rrit me rreth 2.9% krahasuar me një gjashtëmujor më parë dhe rreth 7.3% 
krahasuar me një vit më parë. Sektori bankar mbetet segmenti kryesor i 
ndërmjetësimit financiar, aktivet e të cilit përfaqësojnë rreth 93.6% të totalit të 
aktiveve të sistemit financiar në tërësi dhe rreth 87.9% të PBB-së.

tabelë 5.1 pesha e segmenteve të sistemit financiar ndaj pBB-së në vite (në përqindje).
Autoriteti licencues dhe 
mbikëqyrës Sistemi financiar 2007 2008 2009 2010 2011 2012

Banka e Shqipërisë

Sistemi bankar 75.9 76.7 77.5 80.9 84.7 87.9
Institucione 
jobanka 1.5 1.7 2.2 2.7 2.5 2.6

SHKK-të dhe 
unionet e tyre 0.6 0.7 0.8 0.8 0.7 0.78

Autoriteti i Mbikëqyrjes 
Financiare

Shoqëri sigurimi 1.4 1.4 1.5 1.4 1.5 1.5
Fonde pensioni - - 0.01 0.01 0.01 0.02
Fonde investimi 1.1

Burimi: Banka e Shqipërisë, Autoriteti i mbikëqyrjes Financiare.

Sektori financiar jobankar, vijon të pasqyrojë një peshë totale të vogël ndaj 
tërësisë së sistemit financiar. Totali i aktiveve të sektorit financiar jobankar 
përfaqëson rreth 6.4% të sistemit financiar, duke shënuar rritje të peshës 
referuar fundit të vitit 2011 kur rezultonte 5.3%. Kjo rritje është pasojë e 
shtimit të numrit të institucioneve financiare jobanka. Në fund të vitit 2012, 
pesha e aktivitetit të sektorit financiar jobankar ndaj PBB-së ishte rreth 6%. 

20 Sistemi financiar përbëhet nga bankat, institucionet financiare jobanka, shoqëritë e kursim-
kreditit (SHkk), shoqëritë e sigurimit, fondet e pensioneve private suplementare, si dhe fonde 
të investimit. Në analizën e këtij kapitulli, aktiviteti i jobankave, shoqërive të sigurimit, si dhe 
fondeve të pensionit mbështetet në të dhënat e tremujorit të tretë, si më të fundit të raportuara 
pranë Bankës së Shqipërisë.

5. ECURIA E SISTEMIT FINANCIAR

Burimi:Banka e Shqipërisë, Autoriteti i Mbikëqyrjes Financiare. 

Grafik 5.1 Pesha e subjekteve të sistemit financiar ndaj totalit të aktiveve të 
sistemit financiar në tërësi, në përqindje.

Hapësirë informuese 3. Sektori financiar jobankar.

Aktiviteti i institucioneve financiare jobankaI

Institucionet financiare jobankare licencohen dhe mbikëqyren nga Banka e 
Shqipërisë. tremujori i tretë i vitit 2012, njohu zhvillime pozitive në aktivitetin e 
jobankave ku u evidentua shtim i numrit të institucioneveII (aktualisht numërohen 
21 të tilla), çka ndikoi në zgjerimin e aktiveve referuar një viti më parë. konkretisht, 
aktivet e institucioneve financiare jobanka rezultuan 34.6 miliardë lekë, rreth 631 
milionë lekë (ose rreth 2%) më shumë se në të njëjtën periudhë të një viti më parë. 

pjesën kryesore me rreth 66.9% të totalit të aktiveve jobanka e zotërojnë institucionet 
që kryejnë kryesisht aktivitet kreditues, ndjekur ato që kryejnë veprimtari të qirasë 
financiare me rreth 31.5% dhe me peshë më të ulët renditen institucionet e 
mikrokredisë dhe ato të faktoringut, respektivisht me rreth 1.2% dhe 0.4%. Aktiviteti 
kreditues edhe pse me ritme pozitive rritjeje paraqet një tendencë në rënie, e cila 
ka nisur që në gjysmën e dytë të vitit 2010. 

Burimi: Banka e Shqipërisë. 

Grafik 3.1. Ecuria e aktiveve dhe portofolit të kredisë për 
institucionet financiare jobanka.

Niveli i kapitalizimit tek institucionet financiare jobanka, i matur si raport i llogarisë 
së kapitalit me totalin e aktiveve në tremujorin e tretë të vitit 2012, ka shënuar rritje 
në nivelin 38.7% nga 35.7% që shënonte një vit më parë. 

cilësia e portofolit të kredisë për institucionet financiare jobanka ka vijuar rënien 
referuar një viti më parë. Raporti “hua me probleme / totali i huasë” është ngjitur 
në nivelin 10.4% nga 8.1% për të njëjtën periudhë të një viti më parë. përkeqësimi 
i cilësisë së kredisë, reflekton ngadalësimin e përgjithshëm të rritjes ekonomike, e 
cila ka ndikuar në aftësinë paguese të kredimarrësve.

Institucionet financiare jobanka shënuan rritje të rezultatit financiar pozitiv në 
tremujorin e tretë të vitit 2012, i cili rezultoi 719.7 milionë lekë, krahasuar me 
181.8 milionë lekë të regjistruar në të njëjtën periudhë të një viti më parë. Niveli i 
të ardhurave për të njëjtën periudhë rezultoi rreth 5.8 miliardë lekë, duke shënuar 
një rritje vjetore me rreth 4.5% (ose 250 milionë lekë). kontributin kryesor në këtë 
rritje e dhanë kryesisht të ardhurat nga komisionet me 63.9%, duke zbutur në këtë 
mënyrë efektin negativ të rënies së të ardhurave nga interesat, të cilat zbritën me 
9.4 milionë lekë.

AktIvItEtI I SHoqëRIvE të kuRSIm-kREDItIt

veprimtaria e shoqërive të kursim-kreditit gjatë tremujorit të katërt të vitit 2012, ka 
vijuar të zgjerohet mbështetur kryesisht në ecurinë e portofolit të kredisë. megjithatë, 
ato kanë thelluar humbjen financiare, ndërkohë që cilësia e portofolit të kredisë 
ka vijuar të ulet. 

tabelë 3.1 Ecuria e disa treguesve të aktivitetit të shoqërive të kursim-kreditit dhe 
unioneve të tyre.

  H1-2010  H2-2010  H1-2011  H2-2011  H1-2012  H2-2012 
 Totali i aktiveve (mln lek)  9,378.00  9,705.00  9,649.57  9,808.68  9,901.69  10,559.99 
 Teprica e kredisë (mln lek)  7,125.00  7,072.00  6,946.58  7,118.68  7,261.55  7,122.11 
 Teprica e kredisë/totalit të aktiveve (%)  75.90  72.80  71.99  72.58  73.34  67.44 
 Kredi me probleme (mln lek)  237.10  357.90  315.11  315.65  389.20  450.96 
 Kredi me probleme/tepricës së kredisë (%)  3.30  5.06  4.54  4.40  5.36  6.33 

Burimi: Banka e Shqipërisë.

Burimi:Banka e Shqipërisë. 

Grafik 3.2 Ecuria e mjaftueshmërisë së kapitalit dhe raportit të huave 
me probleme, në përqindje. 

Shoqëritë e kursim-kreditit bashkë me unionet e tyre kanë thelluar humbjen financiare 
në nivelin 40 milionë lekë, ndërkohë që një vit më parë këto shoqëri rezultuan me 
fitim në nivelin 7.1 milionë lekë. ky rezultat negativ është kryesisht rrjedhojë e rritjes 
së provigjioneve për kreditë të një prej unioneve financiare, ndërkohë që krahas 
këtij zhvillimi evidentohet edhe rritje në shpenzimet administrative.

AktIvItEtI I SHoqëRIvE të SIGuRImIt DHE SHoqëRIvE të 
pENSIoNEvE pRIvAtE SupLEmENtARE

tregu i sigurimeve për vitin 2012III paraqet një përmirësim të aktivitetit të tij ku 
evidentohet rritje e të ardhurave nga primet e shkruara bruto si dhe rritje në treguesit 
e performancës financiare RoE dhe RoA. megjithatë, u evidentua ngadalësim në 
termat e kapitalizimit dhe mbulimit të humbjeve të mundshme nga aktiviteti i tyre. 
tregu vijon të mbetet i orientuar tek sigurimet e jojetës. 

Në vitin 2012, të ardhurat nga primet e shkruara bruto të sigurimit arritën rreth 8,951 
milionë lekë ose 7.4% më shumë se një vit më parë. Gjatë vitit u evidentua një 
rënie e numrit të kontratave të sigurimit të lidhura me rreth 19% krahasuar me një 
vit më parë. tregu vijon të mbetet i orientuar tek sigurimet e jojetës, të cilat sollën 
rreth 89.8% të vëllimit të përgjithshëm të primeve. Nga këndvështrimi i ndarjes së 
tregut sipas llojit të sigurimit të detyrueshëm dhe vullnetar, primet e shkruara bruto 
të sigurimit vullnetar zënë 48.8% dhe ato të detyrueshme zënë 51.1% të totalit të 
tregut. Gjatë vitit 2012, dëmet e paguara në tregun e sigurimeve arritën në rreth 
2,823 milionë lekë ose 27.7% më shumë se një vit më parë. Si rezultat i kësaj rritjeje, 
raporti dëme/prime, i cili mat dhe depërtimin e tregut të sigurimeve në sistemin 
financiar shënoi një rritje të qenësishme në nivelin 31.5% nga 26.5%.

Aktivet e sektorit të sigurimeveIv për tremujorin e tretë të vitit 2012, rezultuan rreth 
20.8 miliardë lekë, me një rritje prej 2.6 miliardë lekësh (ose 14.1%) referuar të 
njëjtës periudhë të një viti më parë. peshën kryesore në totalin e aktiveve të shoqërive 
të sigurimit vijon ta zotërojë zëri “depozita, certifikata depozitash dhe llogari në 
banka” me rreth 41.2%.

treguesi që mat aftësinë e shoqërive të sigurimit për të 
përballuar humbjet përfaqësohet nga raporti “kapitali 
/ rezerva teknike”, i cili për tremujorin e tretë të vitit 
2012 zbriti në nivelin 138.2% nga 158.4% në të njëjtën 
periudhë të një viti më parë. Rënia e treguesit ka ardhur 
si rezultat i rritjes më të madhe të rezervave teknike, që 
është deri diku tregues i një pritshmërie më të madhe të 
ekspozimit ndaj rreziqeve gjatë kryerjes së veprimtarisë së 
sigurimeve në vend. Shoqëritë e sigurimit paraqesin një 
nivel më të lartë të rezultatit financiar, i cili në tremujorin 
e tretë të vitit 2012 rezultoi 647 milionë lekë nga 540.4 
milionë lekë një vit më parë. performanca më e lartë 
është reflektuar edhe në treguesit e kthimit RoA dhe RoE, 
të cilët u ngjitën respektivisht në nivelet 3.3% dhe 6.1%, 
nga 3.1% dhe 5.6% që shënonin një vit më parë. 

Në tremujorin e tretë të vitit 2012, një ecuri pozitive shfaqi 
aktiviteti i shoqërive të pensioneve private suplementare, 
aktivet e të cilave u ngjitën në nivelin 248.6 milionë lekë 
nga rreth 154.9 milionë lekë që rezultonte në të njëjtën 
periudhë të një viti më parë. 

Grafik 3.3. Pesha e zërave të aktiveve të shoqërive të 
sigurimit, në përqindje.

Burimi: Autoriteti i Mbikëqyrjes Financiare.

Në gjysmën e parë të vitit 2012, ka nisur veprimtarinë fondi i investimit “Raiffeisen 
prestigj”, i cili u licencua në fund të vitit 2011. Në fund të vitit 2012, ky fond investimi 
kishte një vlerë aktivesh prej 15.2 miliardë lekësh, duke përbërë 1.2% të sistemit 
financiar në tërësi.

I të dhënat e fundit të raportuara pranë Bankës së Shqipërisë i takojnë tremujorit të tretë 
të vitit 2012.

II Dy institucione të reja u licencuan për të zhvilluar aktivitetin e tyre si jobanka. Aktualisht, 
vetëm një prej tyre ka raportuar për herë të parë në tremujorin e tretë 2012, pranë Bankës 
së Shqipërisë.

III mbështetur në publikimin statistikor “mbi tregun e sigurimeve, viti 2012”, Autoriteti i 
mbikëqyrjes Financiare (AmF), publikim i datës 24 janar 2013.

Iv Sipas raportimit më të fundit të bilancit të shoqërive të sigurimit pranë Bankës së Shqipërisë. 

6.1 ECURIA E AKTIV-PASIVEVE DHE PËRBËRJA E TYRE

Aktivet e sektorit bankar u zgjeruan në fund të vitit 
2012, por me ritme më të ngadalësuara krahasuar 
me një vit më parë. Në ecurinë e aktiveve, shfaqet 
mbizotërues kontributi i “veprimeve me thesarin dhe 
ndërbankare”, ndërkohë që ka ardhur gjithnjë e në 
rënie kontributi i aktivitetit kreditues (përfaqësuar nga 
“veprimet me klientët”), si pasojë e ngadalësimit të 
rritjes ekonomike, rënies së kërkesës për kredi dhe 
të një sjelljeje më të kujdesshme nga ana e bankave 
në akordimin e kredisë. Bankat kanë rritur investimet 
në letra me vlerë, veçanërisht në tremujorin e fundit 
të vitit, ndonëse norma e rritjes vjetore është e 
ulët. Në financimin e aktivitetit bankar (në pasiv të 
bilancit të bankës), kontributi ka ardhur tërësisht 
nga aktiviteti depozitues (përfaqësuar nga “veprime 
me klientët”), edhe pse ky zë ashtu si pjesa tjetër 
e aktivitetit të sektorit bankar, ka shfaqur norma 
rritjeje më të ulëta.

Totali i aktiveve të sektorit bankar përbën rreth 87.9% të PBB-së së vendit. 
Në gjysmën e dytë të vitit 2012, u evidentua një ngadalësim në ritmet e rritjes 
së aktiveve të sektorit bankar krahasuar me një vit më parë. Konkretisht, ato 
u zgjeruan me rreth 6.1%, ndërkohë që një vit më parë rritja rezultoi 13.1%. 
Ecuria historike e aktiveve të sektorit bankar paraqitet e luhatshme, rrjedhojë 
kjo e ndryshimeve në kontributin e zërave kryesorë të aktivit (Grafik 6.1.1).

Në ecurinë e aktiveve, shfaqet mbizotërues kontributi i zërit “veprime me 
thesarin dhe ndërbankare” i cili shënoi një rritje vjetore me rreth 14.7%, nga 
12.5% që rezultonte një vit më parë21. Kombinimi jo i favorshëm i faktorëve të 
kërkesës dhe ofertës për kredi u përkthye në një kontribut në rënie të aktivitetit 
kreditues (përfaqësuar nga “veprimet me klientë”22), i cili ka regjistruar 
normat më të ulëta historike në fund të vitit 2012. Ngadalësimi në rritjen e 
portofolit të kredisë, u shoqërua me ritme më të ulëta të rritjes së nivelit të 

21 Ecurinë pozitive të këtij zëri e ndikoi kryesisht zëri “marrëdhënie me bankat, institucionet e 
kreditit dhe institucionet e tjera financiare”, i cili rezultoi 163.7 miliardë lekë, nga 117.6 miliardë 
lekë një vit më parë. kategoritë “depozita në bankat, institucionet e kreditit dhe institucionet 
e tjera financiare” dhe “hua” rezultuan nxitësit kryesorë të transaksioneve ndërbankare gjatë 
vitit 2012. 

22 Zëri “veprime me klientët” në aktivin e bilancit të bankave përfaqëson kreditë e sektorit bankar 
për subjektet rezidente dhe jorezidente, pa përfshirjen e interesave të përllogaritura.

6. SEKTORI BANKAR

 Grafik 6.1.1  Kontributi i zërave të aktiveve në rritjen 
e aktiveve, në pikë përqindje.

Burimi: Banka e Shqipërisë. 

provigjioneve, megjithatë ato shënuan një rritje vjetore me rreth 25.5% nga 
57.3% që rezultoi një vit më parë. Sektori bankar ka rritur investimet në letra 
me vlerë, kryesisht në ato me të ardhura fikse duke ndikuar pozitivisht në 
ecurinë totale të aktiveve.

Në financimin e aktivitetit bankar (në pasiv të 
bilancit të bankës), vërehet se kontributi ka ardhur 
kryesisht nga aktiviteti depozitues (përfaqësuar nga 
“veprime me klientët”23), i cili përbën rreth 82.3% 
të totalit të detyrimeve. Ky konsiderohet si zhvillim 
pozitiv, i cili ndikon në qëndrueshmërinë e gjendjes 
së likuiditetit të sektorit bankar. Megjithatë, ky burim 
i rëndësishëm financimi ka shfaqur tendencë rënëse 
duke ndjekur në këtë mënyrë prirjen e zhvillimit të 
ekonomisë së vendit. Bankat kanë ruajtur raportin 
e përdorimit të kapitalit të tyre (zëri “burime të 
përhershme”) për financimin e veprimtarisë, duke iu 
përshtatur njëkohësisht kërkesave për shtim kapitali 
nga autoriteti mbikëqyrës, në kuadër të respektimit 
të normave rregullative.

Sektori bankar shqiptar mbetet i mbizotëruar 
nga pesë bankat më të mëdha. Së bashku ato zotërojnë 67.8% të portofolit 
të kredisë dhe rreth 74.4% të depozitave. Kjo nënkupton që këto banka 
luajnë një rol të rëndësishëm në kreditimin e ekonomisë dhe një funksion të 
rëndësishëm në ecurinë dhe qëndrueshmërinë e sistemit financiar shqiptar.

6.2 POZICIONI I SEKTORIT BANKAR NDAJ JOREZIDENTËVE 

Investimet e sektorit bankar në mjete të subjekteve jorezidente janë zgjeruar, 
ku evidentohet kryesisht rritje e vendosjeve në formën e llogarive rrjedhëse 
dhe depozitave. Nga ana tjetër, sektori ka ulur më tej përdorimin e linjave të 
kreditit me grupet bankare zotëruese. Këto zhvillime tregojnë për një situatë 
të përmirësuar të likuiditetit në sektorin bankar. 

Investimet e sektorit bankar në mjete të subjekteve jorezidente rezultuan 
rreth 250 miliardë lekë, në rritje me rreth 16.5% krahasuar me gjysmën e parë 
të vitit dhe rreth 36.3% në terma vjetorë. Investimet në formën e vendosjeve 
pranë institucioneve jorezidente u rritën ndjeshëm në nivelin 140.6 miliardë 
lekë nga 98.2 miliardë lekë një vit më parë, kryesisht si rezultat i rritjes së 
llogarive rrjedhëse dhe të depozitave. Tek investimet me jorezidentët, ato me 
grupin bankar zotërues përbëjnë rreth 1/3 e vlerës. Në përgjithësi, aktivet me 
jorezidentët përbëjnë 21% të totalit të aktiveve, duke shfaqur rritje me rreth 
4.7 pikë përqindje referuar një viti më parë.

23  Zëri “veprime me klientët” në pasivin e bilancit të bankave përfaqëson depozitat e subjekteve 
rezidente dhe jorezidente, pa përfshirjen e interesave të përllogaritura. 

Grafik 6.1.2 Financimi me bazë vjetore i aktiveve të 
sektorit bankar, në pikë përqindje.

Burimi: Banka e Shqipërisë. 

Përsa i përket detyrimeve të sektorit bankar 
ndaj jorezidentëve, ato u vlerësuan në masën 
80.2 miliardë lekë, duke përbërë 6.7% të totalit të 
detyrimeve, peshë e cila përgjatë gjithë vitit 2012 
nuk ka pësuar luhatje të qenësishme. Në këto 
detyrime, pjesën dërrmuese e zënë detyrimet ndaj 
grupeve bankare zotëruese. 

Vlera e linjave të kreditit të përfituara nga grupet 
bankare zotëruese ka shënuar rënie, dhe kjo prirje 
është shfaqur edhe në ecurinë e pjesës së përdorur 
dhe të papërdorur të linjave të kreditit.

 

tabela 6.2.1 Angazhimet e marra nga bankat mëma dhe bankat e tjera të grupit.
mln lek Totali i linjës Pjesa e përdorur Pjesa e papërdorur
Dhjetor 2011 63,422.40 16,903.90 46,518.50
Qershor 2012 55,510.84 13,750.17 41,760.67
Dhjetor 2012 49,045.40 10,116.90 38,928.50

Burimi: Banka e Shqipërisë.

Nga analiza e mësipërme, ku evidentohet që aktivet e sektorit bankar ndaj 
jorezidentëve janë pothuaj tre herë më të larta se detyrimet ndaj jorezidentëve, 
vlerësohet se varësia e sektorit bankar në vend nga grupet bankare zotëruese 
është e ulët. Megjithatë, në banka të veçanta kjo varësi është më e ndjeshme 
dhe kërkon një monitorim të kujdesshëm.

Grafik 6.2.1. Pozicioni i sektorit bankar ndaj 
jorezidentëve, në përqindje.

Burimi: Banka e Shqipërisë. 

Hapësirë informuese 4. Ekspozimi i sektorit bankar ndaj jorezidentëve.I

Shënim: kjo hapësirë informuese synon të japë një panoramë më të gjerë mbi 
karakteristikat e ekspozimit të sektorit bankar ndaj jorezidentëve. për shkak se këto 
të dhëna disponohen në format të dhënash operative, duhet të konsiderojmë një 
diferencë nga të dhënat e bilanceve të certifikuara të paraqitura më sipër në tekst. 

pozicioni neto i ekspozimit ndaj jorezidentëve. Sektori 
bankar paraqitet me një pozicion neto pozitiv. ky pozicion 
ka shfaqur një rritje të theksuar krahasuar me fundin e 
vitit paraardhës, veçanërisht për pozicionin neto në rastin 
e marrëdhënies me grupet bankare zotëruese. 

Struktura e maturimit të ekspozimeve me afat. pretendimet 
ndaj jorezidentëve maturohen kryesisht në një afat të 
shkurtër. Në fund të vitit 2012, pretendimet jorezidente 
me afat maturimi deri në një muaj zinin 76.3% të 
pretendimeve, ndërkohë që detyrimet me të njëjtin afat 
maturimi zinin 8.7% të detyrimeve me afat. Në anën e 
detyrimeve, pesha më e madhe zihet nga ato detyrime 
të cilat maturohen për më tepër se 6 muaj, me 86.1% 
të totalit.

përbërja sipas monedhave. Në fund të vitit 2012, 
pretendimet ndaj jorezidentëve paraqiten kryesisht në 
euro, në masën 76.6% dhe në dollarë amerikanë në 
masën 17.7%. Edhe në anën e detyrimeve, monedha më 
e përdorur është ajo evropiane për 99.1% të detyrimeve, 

të cilat janë kryesisht ndaj grupeve bankare zotëruese.

përbërja e ekspozimit sipas origjinës së kapitalit. Në totalin e pretendimeve ndaj 
institucioneve jorezidente, pretendimet e bankave greke zënë 21% të totalit, 
pretendimet e bankave italiane zënë 13.9%, ato të bankave franceze zënë 6.1% dhe 
ato të bankave me kapital shqiptar zënë 5.8% të totalit të pretendimeve jorezidente. 
këto pretendime paraqiten më të larta se një vit më parë për të gjitha këto grupe. 
E njëjta prirje vlen edhe në krahasim me gjashtëmujorin e kaluar, me përjashtim të 
bankave me origjinë franceze. prirja është e njëjtë edhe në rastin e pretendimeve 
ndaj grupeve bankare zotëruese.

Ritmet rënëse të detyrimeve ndaj jorezidentëve janë reflektuar nga rënia e tyre për 
bankat italiane dhe franceze, krahasuar me gjashtëmujorin e kaluar dhe fundin e 
një viti më parë. Në fund të muajit dhjetor 2012, pesha e detyrimeve të bankave 
franceze ndaj detyrimeve totale jorezidente ishte 56.3%, ajo e bankave greke ishte 
23% dhe ajo e bankave italiane ishte 13.4%. pozicioni neto i ekspozimit vijon të 
mbetet negativ për bankat me origjinë franceze, ndonëse paraqet përmirësim 
krahasuar me periudhat paraardhëse të marra në shqyrtim. Ndërkohë, grupet e tjera 
paraqesin një pozicion neto pozitiv në rritje krahasuar me periudhat e mëparshme.

I kjo hapësirë informuese bazohet në të dhëna operative të raportuara nga sektori bankar 
mbi marrëdhënien me institucionet jorezidente.

Grafik 4.1 Ekspozimi i sektorit bankar ndaj 
jorezidentëve.

Burimi: Banka e Shqipërisë,  Departamenti i Stabilitetit Financiar.

6.3 TEPRICA E KREDISË

Rritja e kredisë për ekonominë u ngadalësua ndjeshëm dhe qëndron poshtë 
vlerave historike. Ky ngadalësim reflekton kryesisht dobësinë e kërkesës për 
kredi si rezultat i pasigurisë së agjentëve ekonomikë për zhvillimet e ardhshme 
ekonomike. Gjithashtu, bankat kanë shfaqur një kujdes më të madh në 
procesin e përzgjedhjes së klientëve dhe në zbatimin e procedurave të dhënies 
dhe të monitorimit të kredisë. 

Aktiviteti kreditues, në fund të vitit 2012, arriti në 42.8% të PBB-së së vendit 
duke u ngjitur kështu në nivelin 577.8 miliardë lekë24. Rritja vjetore e stokut të 
kredisë shënon 2%, ndërkohë që një vit më parë rezultonte 15.3%. 

Sipas afatit të maturimit, kreditimi paraqet një zhvendosje drejt maturitetit 
afatgjatë. Gjatë gjashtëmujorit të dytë të vitit, stoku i kredisë afatgjatë u rrit 
me 8 miliardë lekë (ose 3.1%). Ndërkohë, rritja e stokut të kredisë afatshkurtër 
është pothuaj e papërfillshme dhe kredia afatmesme ka rënë me rreth 2.2 
miliardë lekë ose 1.9%. Kredia afatgjatë në fund të vitit mban rreth 47% të 
portofolit të kredisë. 

Sipas monedhës, kredia në valutë vijon të bjerë, ndërsa ajo në monedhën 
vendase është rritur me ritme më të larta. Më konkretisht, kredia në valutë 
ka rënë me 11 miliardë lekë ose me 2.9% dhe kredia e dhënë në lekë është 
rritur me 16.9 miliardë lekë ose me 9%. Në gjysmën e parë të vitit 2012, 
kredia në valutë ra me 0.7 miliardë lekë ose 0.2%, ndërsa rritja e kredisë në 
lekë shënonte 6.4 miliardë lekë ose 3.5%. Në fund të vitit, kredia në valutë 
përfaqëson rreth 65% të portofolit të kredisë nga 68% që shënonte një vit më 
parë. 

24  Duke përfshirë edhe interesat e përllogaritura.

Burimi: Banka e Shqipërisë. 

Grafik. 6.3.1 Norma vjetore e rritjes së kredisë sipas afatit të 
maturimit dhe monedhës.

Sipas subjekteve kredimarrëse, rritja më e shpejtë 
e kredisë evidentohet për individët - edhe pse në 
vlera modeste, përkatësisht me 1.7 miliardë lekë 
ose 1.1%, ndërkohë që kredia akorduar bizneseve 
është rritur me vetëm 0.6 miliardë lekë ose 0.1%. 
Një gjashtëmujor më parë, rritja e kredisë për 
individët ishte më e ulët me rreth 1 miliardë lekë 
ose 0.7%, ndërsa bizneset u kredituan me rreth 5.2 
miliardë lekë, me një rritje prej 1.3%. Sektori publik 
vijon të kreditohet me ritme të qëndrueshme. Këtë 
gjashtëmujor, kredia e akorduar për sektorin publik 
u rrit me 3.7 miliardë lekë ose 16.8%, kundrejt 1.5 
miliardë lekë ose 7.4% një periudhë më parë.

Sipas sektorëve të ekonomisë, këtë gjashtëmujor 
kredia është akorduar kryesisht për prodhimin 
e energjisë elektrike për rreth 8.6 miliardë lekë, 
si dhe për blerjen dhe zhvillimin e pasurive të 
paluajtshme për rreth 3 miliardë lekë. Ndërkohë, 
sektorët të cilët kanë ndjerë një tkurrje të kredisë 
janë ndërtimi me rreth 7.7 miliardë lekë, tregtia 
me rreth 3 miliardë lekë dhe industria me rreth 
1 miliard lekë. Kontributi i sektorëve kryesorë në 
ecurinë e kredisë paraqitet në grafikun në vijim.

Burimi: Banka e Shqipërisë. 

Grafik 6.3.3 Ndryshimi mujor (boshti në të majtë) dhe ecuria vjetore 
(boshti në të djathtë) e kredisë dhënë biznesit, e kredisë konsumatore 

dhënë individëve dhe e kredisë hipotekare dhënë individëve.   

Grafik 6.3.4. Ecuria e kredisë për subjektet private 
dhe sektorët me kontributin në rritje.

Burimi: Banka e Shqipërisë.

Grafik 6.3.2. Struktura e portofolit të kredisë për 
ekonominë vendase.

Shënim: Të dhënat e grafikut i referohen kredisë për subjektet rezidente, e 
cila në fundin e vitit 2012 zinte 99.7% të totalit të kredisë për bizneset 
(përfshi këtu edhe ndërmarrjet me kapital shtetëror) dhe 95.2% të totalit 

të kredisë për individët.
Burimi: Banka e Shqipërisë.

Sipas qëllimit të përdorimit, kredia për bizneset është orientuar drejt 
investimeve për pasuri të paluajtshme, ndërkohë që kredia për blerje pajisjesh 
ka shënuar rënie. Kredia në formën “overdraft” që mbizotëron në përdorimin 
nga bizneset, vijon të shfaqë prirje të lehtë rënëse, fenomen i cili vërehet edhe 
tek individët. Kategoritë e tjera në shpërndarjen e kredisë tek individët nuk 
shfaqin ndryshime strukturore. 

Burimi: Banka e Shqipërisë. 

Grafik 6.3.5. Shpërndarja e tepricës së kredisë për biznesin dhe 
individët sipas qëllimit të përdorimit. 

Hapësirë informuese 5. kredia e re.

Në gjashtëmujorin e dytë 2012, sektori bankar dha kredi të re në masën 142 miliardë 
lekë, duke e përmirësuar portofolin me 15.7 miliardë lekë ose 12.4% krahasuar me 
një gjashtëmujor më parë, ndërkohë që krahasuar me gjashtëmujorin e dytë të vitit 
2011, kredia e re evidentohet të ketë rënë me 6.5 miliardë lekë ose 4.4%. për të 
njëjtën periudhë, sektori bankar mblodhi kredi në masën 139 miliardë lekë, 22.5 
miliardë lekë (19.3%) më shumë se në fund të qershorit 2012 dhe 22.3 miliardë 
lekë (19.1%) më shumë se gjatë të njëjtës periudhë të një viti më parë. Raporti 
i kredisë së mbledhur me kredinë e dhënë përfaqëson treguesin e përdorimit të 
kredisë nga banka. për gjashtëmujorin e dytë të vitit 2012, ky raport u llogarit në 
nivelin 97.8%, nga 92.2% që shënonte një gjashtëmujor më parë dhe 78.6% referuar 

fundit të vitit 2011. 

Sipas grupeve të përdoruesve, gjatë periudhës, subjektet 
private kanë përfituar rreth 123 miliardë lekë ose rreth 
86.6% të kredisë së re, ndërkohë që individët përfituan 
rreth 19 miliardë lekë ose rreth 13.4% të totalit të kredisë 
së re. Grafiku 5.1 paraqet ecurinë e kredisë së re për këto 
subjekte dhe treguesin e përdorimit të kredisë.

Shpërndarja e kredisë së re sipas qëllimit të përdorimit, 
evidenton një rritje të kredisë afatshkurtër të përdorur 
për qëllime të papërcaktuara, sikundër është kategoria 
“overdraft”, ndërkohë që kategoria tjetër që përmbush po 
nevoja afatshkurtra operative për ndërmarrjet – kredia për 
kapital qarkullues – ka shënuar rënie. për individët vijon 
të tkurret kredimarrja për ushtrim aktiviteti, ndërkohë që 
evidentohet zgjerim i kredisë së re për konsum të mallrave 
jo të qëndrueshme. 

Grafik 5.1. Kredia e re dhe raporti i përdorimit të 
kredisë.

Burimi: Banka e Shqipërisë.

Grafik 5.2. Shpërndarja e kredisë së re për biznesin dhe individët 
sipas qëllimit të përdorimit. 

Shpërndarja e kredisë së re sipas sektorëve kryesorë të 
ekonomisë paraqitet në grafikun 5.3. Evidentohet zgjerim 
i kredisë së re për sektorin e “prodhimit, shpërndarjes së 
energjisë elektrike, gazit dhe ujit” me rreth 14.3 miliardë 
lekë ose 190%, ndërkohë që ka rënie për sektorin e 
“tregtisë”, me rreth 5.9 miliardë lekë ose 12%. 

Shpërndarja e kredisë së re sipas monedhave, evidenton 
rimëkëmbjen e kredisë akorduar në monedhën evropiane, 
ndërkohë që rritjen më të madhe vijon ta paraqesë kredia 
në monedhën vendase. Gjatë gjashtëmujorit, rritja e 
kredisë se re në euro ishte 5.4 miliardë lekë ose 9.6%, 
dhe rritja e kredisë së re në lekë ishte 19 miliardë lekë 
ose 37.1%, referuar një gjashtëmujori më parë. kredia e 
re në dollarë amerikanë është tkurrur gjatë gjashtëmujorit 
me 8.8 miliardë lekë ose 47.3%. 

•	 EcuRIA E NoRmAvE të INtERESIt pëR 
kREDItë E REjA

Gjatë gjashtëmujorit të dytë të vitit 2012, vërehet një prirje e lehtë rënëse në normat 
e interesit të kredisë së re në të tre monedhat kryesore. Norma mesatare e interesit 
për kreditë e reja në lekë rezultoi 10.62%, ose 0.8 pikë përqindje më e ulët se një 
gjashtëmujor më parë. 

tek bizneset, rënia më e madhe e normës së interesit vërehet tek kredia e re 
dhënë në formën “overdraft”, me rreth 1.2 pikë përqindje, në nivelin 9.66%. tek 
individët, më të favorshme janë paraqitur kushtet për kredinë e re në lekë dhënë 
për investim në “pasuri të paluajtshme”, norma mesatare për të cilin ka rënë me 
0.9 pikë përqindje në nivelin 8.43%.

pavarësisht ecurisë rënëse të normave mesatare të Euribor-it në tregjet 
ndërkombëtare, në tregun vendas tendenca nuk ka patur të njëjtin intensitet. Gjatë 
periudhës, norma mesatare e interesit për kredinë e dhënë në monedhën evropiane 

Grafik 5.3. Shpërndarja e kredisë së re sipas 
sektorëve të ekonomisë.

Burimi: Banka e Shqipërisë.

Grafik 5.4. Ecuria e normës së interesave për kreditë e reja në lekë dhe valutë. 

ka shënuar rënie me rreth 0.2 pikë përqindje krahasuar me një gjashtëmujor më 
parë, në nivelin 7.06%. kredia e re dhënë në formën “overdraft” për biznesin është 
regjistruar me kushte më të përshtatshme, pasi ka rënë me 0.6 pikë përqindje. tek 
individët, regjistrohet rritje në normën e interesit për kredinë e re dhënë për ushtrim 
aktiviteti, ndërsa të gjitha kategoritë e tjera janë përfaqësuar me rënie të normave 
të interesit. 
 
Norma mesatare e interesit për kredinë e re dhënë në dollarë amerikanë, ka 
shënuar një rritje të lehtë me 0.1 pikë përqindje në nivelin 7.01%, ndërkohë që 
brenda kategorive për biznesin, kredia e re në dollarë për investime në pasuri të 
paluajtshme është shtrenjtuar me 2.1 pikë përqindje. Në këto nivele është shtrenjtuar 
edhe kredia e re dhënë individëve në formën “overdraft”, me 2.5 pikë përqindje.

6.4 ECURIA E DEPOZITAVE

Depozitat e sektorit bankar kanë vijuar të rriten me 
ritme të kënaqshme gjatë periudhës, megjithatë me 
ecuri të ngadalësuar kundrejt 2 viteve paraardhëse. 

Depozitat vijojnë të mbeten të përqendruara në 
bankat më të mëdha të sektorit bankar, por shkalla 
e përqendrimit të tyre shënon rënie në terma 
vjetorë25. Totali i depozitave, në gjysmën e dytë të 
vitit 2012, ka shënuar rritje me 3.1% në krahasim 
me muajin qershor 2012 dhe me 7.3% krahasuar 
me një vit më parë, duke u ngjitur në nivelin 992 
miliardë lekë26. 

Depozitat e individëve, të cilat përfaqësojnë rreth 
88% të totalit të depozitave, u rritën me një normë 
më të ulët vjetore prej 8.9%, kundrejt rritjes 13.1% 
një vit më parë. Depozitat e bizneseve, të cilat në 
gjashtëmujorin e parë të vitit shfaqën rënie, këtë 
gjashtëmujor u rikthyen në terma pozitivë rritjeje - 
edhe pse vlerësohen 3% më të ulëta se një vit më 
parë. 

25 të matura me indeksin Herfindahl, shkalla e përqendrimit të depozitave ka rënë në 1542, 
nga 1581 një vit më parë. pavarësisht rënies së indeksit, sektori bankar shfaq përqendrim në 
mbledhjen e depozitave.

26 Duke përfshirë edhe interesat e përllogaritura.

Grafik 6.4.1. Ecuria e depozitave totale dhe sipas 
monedhës, në milionë lekë dhe në përqindje.  

Burimi: Banka e Shqipërisë.

Grafik 6.4.2. Norma vjetore e rritjes së depozitave, 
në përqindje. 

Burimi: Banka e Shqipërisë

Në strukturën e depozitave vërehet një zhvendosje 
e rëndësishme drejt depozitave me afate më të 
gjata maturimi. Kjo ecuri mund të reflektojë prirjen 
e publikut për kursim dhe një nevojë për norma 
kthimi më të larta për këto kursime. Kjo prirje, 
gjithashtu rrit qëndrueshmërinë e depozitave si 
burim financimi për veprimtarinë e bankave. 

Lidhur me strukturën e depozitave sipas 
monedhës, vërehet se në fund të vitit 2012, 
depozitat në lekë dhe ato në valutë zënë thuajse 
të njëjtën peshë në totalin e depozitave, secila me 
vlerë rreth 500 miliardë lekë. Kundrejt një viti më 
parë, depozitat në valutë kanë një peshë lehtësisht 
më të madhe në totalin e depozitave. 

Grafik 6.4.3. Struktura e depozitave të sektorit 
bankar sipas maturimit.

Burimi: Banka e Shqipërisë.

Hapësirë informuese 6. Depozitat e reja me afatI.

Depozitat e reja me afat në monedhën vendase pësuan rënie në gjashtëmujorin 
e dytë të vitit 2012. Gjatë kësaj periudhe u pranuan 273 miliardë lekë depozita 
të reja me afat në lekë, ose rreth 18% më pak se në gjashtëmujorin e dytë të vitit 
2011. kjo rënie ka ardhur në një kohë kur norma mesatare e interesit për depozitat 
në lekë ka pësuar ulje në 4.6%, nga 5.1% në pjesën e dytë të vitit 2011. për sa i 
takon strukturës së maturimit të depozitave të reja në lekë, gjatë periudhës vërehet 
rënie me rreth 12.5 pikë përqindje në peshën e depozitave të reja me afat maturimi 
1 muaj, në nivelin 19%, dhe rritje e peshës së depozitave të reja me afat maturimi 
12 muaj me rreth 9.8 pikë përqindje, në nivelin 47%. 

Depozitat e reja me afat në usd të pranuara nga sektori bankar, në gjashtëmujorin 
e dytë të vitit 2012 ishin 422 milionë usd, rreth 13.4% më pak se një vit më parë. 
Struktura e depozitave ka shfaqur një rritje me 6.2 pikë përqindje të peshës së 
depozitave me afat 12 muaj dhe një rënie me 8.9 pikë përqindje të peshës së 

Grafik 6.1. Ecuria e depozitave të reja me afat sipas 
monedhave.

Burimi: Banka e Shqipërisë.
Shënim: Depozitat në lekë boshti në të majtë, depozitat 

Grafik 6.2. Normat e interesit për depozitat e reja 
me afat, në përqindje.

Burimi: Banka e Shqipërisë.

depozitave me afat maturimi 1 muaj. Gjatë periudhës, norma mesatare e interesit 
për depozitat e reja në usd, ka qenë 1.8%, krahasuar me 1.5% në të njëjtën periudhë 
të vitit të kaluar.

Depozitat e reja me afat në euro të pranuara nga sektori bankar ishin 1.92 miliardë 
euro, duke rënë me 8% në krahasim me gjashtëmujorin e dytë të vitit 2011. Norma 
mesatare e interesit ka mbetur thuajse e pandryshuar, në 2.6%. Në lidhje me 
strukturën e maturimit të depozitave të reja në monedhën evropiane, vërehet rritje 
e peshës të depozitave me afat maturimi 12 muaj me 8.8 pikë përqindje, në nivelin 
43.5%, ndërsa pesha e depozitave me afat maturimi 1 muaj ka rënë me 6.8 pikë 
përqindje, duke zbritur në nivelin 20%. 

I Në analizën e treguesve të depozitave të reja duhet marrë parasysh fakti se një pjesë e 
konsiderueshme e fluksit të depozitave të reja vjen nga rinegocimi i kontratave ekzistuese. 

 

6.5 REZULTATI FINANCIAR DHE EFICIENCA E BURIMEVE

Rezultati neto i sektorit bankar ishte pozitiv në 
fund të vitit 2012, në vlerën 3.8 miliardë lekë, 
5.3 herë më i lartë se një vit më parë. Fitimi nga 
aktivitetet kryesore bankare – të ardhurat nga 
interesat dhe veprimtaritë e tjera – shfaqen të 
pandryshuara kundrejt një viti më parë. Thuajse 
i gjithë ndryshimi në rezultatin neto të sistemit 
bankar vendas vjen nga rënia e konsiderueshme 
e shpenzimeve për provigjione në tërësi – diktuar 
kryesisht nga përmirësimi i çmimit të letrave me 
vlerë në portofolet e bankave, gjë që ka ndikuar në 
uljen e masës së provigjionimit për këto investime. 
Efekt të mëtejshëm pozitiv në rezultatin neto ka sjellë 
gjithashtu edhe rritja e nivelit të shlyerjeve, të cilat 
kanë zbutur efektin gërryes të fitimit të shkaktuar 
nga përkeqësimi i portofolit të kredive. Për më tepër, 
edhe pse në masë më të vogël, ndikim pozitiv dhanë 
të ardhurat e jashtëzakonshme27. 

Krahasuar me fundin e vitit 2011, niveli i marzhit neto nga interesat tregoi 
rënie, duke shfaqur rritjen e kostove të financimit të aktiveve që sjellin të 
ardhura, kundrejt rënies së të ardhurave që sjellin këto aktive. 

27 Rritja e të ardhurave të jashtëzakonshme është ndikuar kryesisht nga ekzekutimi i kolateraleve 
të lëna pranë bankave për garantimin e kredive të marra.

Grafik 6.5.1. Ecuria e përbërësve të humbjeve nga 
huatë, në përqindje ndaj tepricës së kredisë.

Burimi: Banka e Shqipërisë.

tabelë 6.5.1. tregues të përfitueshmërisë nga veprimtaria kryesore në përqindje 
(kumulative).
Treguesit Dhjetor `08 Dhjetor `09 Dhjetor `10 Dhjetor `11 Dhjetor `12
Të ardhurat nga interesat/aktivet që sjellin të ardhura 8.06 8.10 8.11 7.78 7.73
Shpenzime për interesa/aktive që sjellin të ardhura 3.94 4.06 3.78 3.57 3.72
Marzhi Neto nga Interesat (MNI) 4.13 4.04 4.32 4.20 4.01

Burimi: Banka e Shqipërisë.

Në fund të vitit 2012, aktivet mesatare që sjellin të ardhura u ngjitën 
në nivelin 977.5 miliardë lekë, duke përfaqësuar rreth 85.7% të vlerës së 
përgjithshme të aktiveve mesatare të sektorit bankar. Ky tregues shënoi rritje 
me 14.8 miliardë lekë ose 1.5% kundrejt muajit qershor 2012 dhe me 53.2 
miliardë ose 5.7% kundrejt një viti më parë. Raporti “Pasive mesatare që 
shkaktojnë shpenzime/Aktive mesatare që sjellin të ardhura” është në nivelin 
99.7%, thuajse i pandryshuar kundrejt muajit qershor 2012, dhe rreth 6 pikë 
përqindje më i lartë se një vit më parë.

Të ardhurat neto të veprimtarisë së sektorit bankar, rezultojnë 39.3 miliardë 
lekë, të pandryshuara kundrejt së njëjtës periudhë të një viti më parë, rezultatet 
neto nga interesat dhe nga veprimtaritë e tjera shfaqin rritje të papërfillshme. 
Kostot operative të veprimtarisë shënuan vlerën 25.9 miliardë lekë ose 6% 
më të larta se një vit më parë. Si rezultat, raporti i kostove operative ndaj të 
ardhurave neto qëndron në nivelin 52.8% nga 50.1% për të njëjtën periudhë 
të një viti më parë.

Raporti i shpenzimeve të përgjithshme të veprimtarisë ndaj të ardhurave u 
ul në 88.4%, krahasuar me 94.1% në muajin dhjetor 2011, rrjedhojë e rënies 
së shpenzimeve për provigjione me rreth 4 miliardë lekë. 

 Përfitueshmëria e sistemit bankar shfaqet e përmirësuar në krahasim 
me vitin e kaluar. Kthimi nga kapitali (RoE) u vlerësua në 3.8% nga 0.8% një 
vit më parë. Megjithatë një rritje e RoE-s nuk tregon domosdoshmërisht një 
sistem financiar më të fortë (pasi rritja e tij mund të vijë si rezultat i rritjes së 
aktiveve me rrezik). Një analizë më të detajuar të faktorëve që kanë ndikuar 
në përmirësimin e RoE-s e jep zbërthimi i përbërësve28 të saj:

Ndryshimi i RoE-s gjatë vitit 2012, është shkaktuar thuajse ekskluzivisht 
nga marzhi i fitimit (raporti I në zbërthim) dhe nga rritja e levës financiare 
(raporti IV) e cila, nga pikëpamja e stabilitetit e ekspozon më shumë sistemin. 
Të ardhurat e rregulluara me rrezik (raporti II) dhe niveli i rrezikut (raporti III) 
kanë rënë. 

28 Shpjegimi më i detajuar i përbërësve të RoE-s mund të gjendet në Raportin e Stabilitetit 
Financiar, 6m–I 2012.

Kthimi nga aktivet (RoA) rezultoi 0.33%, rreth 5 herë më i lartë se një vit 
më parë.

Sipas grupeve të bankave, ecuria e këtyre dy treguesve paraqitet në grafikun 
në vijim.

Grafik 6.5.2. Ecuria dhe përbërja e ROE-s, e 
linearizuar.

Burimi: Banka e Shqipërisë.

Grafik 6.5.3.  Ecuria e RoE-s dhe RoA-s 

Burimi: Banka e Shqipërisë.

Grafik 6.5.4. Ecuria e RoE-s dhe RoA-s sipas grupeve të bankave, në përqindje.

Hapësirë informuese 7. Zbërthimi i kostos së ndërmjetësimit ex-post financiar në 
sektorin bankar shqiptar.

Në këtë hapësirë informuese synohet të analizohen faktorët që shkaktojnë ndryshimin 
e marzhit neto të interesave në sektorin bankar shqiptar. marzhi neto i interesit, i 
matur si diferenca ndërmjet normave të interesit të kredisë dhe atyre të depozitave, 
është pranuar gjerësisht si përafrues i kostos së ndërmjetësimit financiar në një 
ekonomi të caktuar. Analizat empirike sugjerojnë se marzhi i interesit është gjerësisht i 
lidhur me efikasitetin e sektorit bankar. përcaktuesit e marzhit të interesit klasifikohen, 
në tre kategori treguesish, që lidhen me: modelin e biznesit të vetë bankës, modelin 
e biznesit të sektorit bankar dhe ato të përcaktuara nga gjendja e ekonomisë. 

Studimet akademike kanë treguar se kostot e larta të ndërmjetësimit financiar mund 
të përbëjnë një pengesë të rëndësishme për nivelin e thellimit të ndërmjetësimit 
financiar në një ekonomi. Nga ana tjetër, nivelet e larta të marzhit mund të jenë 
tregues i problemeve strukturore (potencialisht sistemike), si për shembull, mungesa e 
konkurrencës; rreziku i lartë i tregut dhe i kredisë; mungesa e ekonomive të shkallës 
të cilat shkaktojnë kosto të larta operacionale; kuadër institucional jo i favorshëm; 
si dhe prani e një kuadri të shtrënguar rregullativ që pengojnë mirëfunksionimin e 
aktiviteteve në tregjet financiare (poghosyan, 2012)I.

për sektorin bankar shqiptar, spread-i ndërmjet normave të interesit të kredisë dhe 
normave të depozitave, ka pësuar rënie në harkun kohor të tre viteve të fundit, 
mesatarisht me 0.5 pikë përqindje për vitin 2012, spread-i u vlerësua mesatarisht 
në 5.4% ose 0.2 pikë përqindje më i ulët ndaj një viti më parë (grafik 7.1). 

Në vijim, llogaritet ex-post norma e ndërmjetësimit financiar, si dhe kostoja e 
ndërmjetësimit ex-post e zbërthyer në katër komponentët e saj me qëllim analizimin 
e kontributit të tyre në përcaktimin e normës së interesit për kredi për periudhën 
2006-2012, –rezultatet paraqiten në tabelën 7.1. për zbërthimin e kostos së 
ndërmjetësimit financiar janë përshtatur metodologjitë e propozuara nga Randall 
(1998)II dhe Hansen & Rocha (1986)III, si dhe studimi i kallucit (2010)Iv. Aplikimi 
i këtyre qasjeve mundëson llogaritjen e normës së ndërmjetësimit duke e lidhur 
atë vetëm me operacionet bankare të kreditimit. Llogaritja bazohet në koncepte 
të kontabilitetit ku të hyrat nga operacionet bankare të kreditimit barazohen me 
shpenzimet për kreditim dhe fitimin që realizohet nga banka për periudhën e caktuar. 
kështu, komponentët e marzhit të interesave janë zbërthyer duke u mbështetur në 

Burimi: Banka e Shqipërisë. 
*Shënim: Grafiku në të djathtë paraqet mesataren e spread-it në 

 harkun kohor 2008-2010, www.dataworldbank.org 

Grafik 7.1. Ecuria e normave të interesit të kredive dhe depozitave
 dhe spread-i i tyre, në përqindje.

pasqyrat financiare të të ardhurave dhe shpenzimeve, si dhe në bilancin kontabël 
të bankave të sistemitv. 

Duke aplikuar formulën (1), marzhi është zbërthyer si diferencë ndërmjet të ardhurave 
dhe kostove të sistemit të realizuara nga aktiviteti kreditues, dhe raportet e përftuara 
paraqiten në tabelën 7.1. kështu, norma e ndërmjetësimit e cila mbartet nga 
huamarrësi përbëhet nga norma e kreditimit (interesat e arkëtuara nga aktiviteti 
kreditues) si dhe nga pagesa e tarifave dhe komisioneve, të cilat së bashku 
pasqyrojnë të ardhurat që përfton banka nga veprimtaria e kreditimit (si në tabelën 
7.1.). kjo e ardhur duhet të mbulojë kostot që mbartin bankat, e që zbërthehen 
në: kostot e financimit, kostot operacionale, kostot e rrezikut dhe ato rregullative; 
si dhe të kënaqë aktivitetin bankar me një marzh të caktuar fitimi. mbetja reflekton 
gabimet që rezultojnë nga kombinimi i të dhënave të pasqyrës të të ardhurave (të 
dhënave fluks) dhe të dhënave stok të bilanceve të konsoliduara, si dhe supozime 
të thjeshtëzuara lidhur me raportet e llogaritura. 

tabela 7.1. Zbërthimi i kostos së ndërmjetësimit për sektorin bankar shqiptar.
Përshkrimi 2006 2007 2008 2009 2010 2011 2012 Mesatarja
Norma e ndërmjetësimit ex-post 10.0% 10.3% 10.0% 9.3% 9.4% 9.0% 8.8% 9.6%
-Norma e kreditimit 9.4% 9.6% 9.4% 8.7% 8.7% 8.3% 8.2% 8.9%
-Tarifat dhe komisionet 0.6% 0.6% 0.7% 0.6% 0.7% 0.7% 0.6% 0.6%

Kosto ex-post 8.2% 8.5% 9.7% 10.6% 10.2% 10.7% 10.2% 9.7%
Kosto e financimit 2.8% 3.3% 3.9% 4.1% 3.8% 3.5% 3.5% 3.6%
Kosto operacionale 2.4% 2.4% 2.5% 2.6% 2.5% 2.3% 2.2% 2.4%
Kosto e rrezikut 1.7% 1.4% 2.4% 3.0% 2.9% 3.9% 3.5% 2.7%
Kosto rregullative 1.3% 1.3% 0.9% 0.9% 1.0% 1.0% 0.9% 1.0%
 -Taksat 0.4% 0.4% 0.2% 0.1% 0.2% 0.2% 0.1% 0.2%
-Rezervat e detyrueshme 0.9% 0.8% 0.8% 0.8% 0.8% 0.8% 0.8% 0.8%
Tregues shtesë
Mbetja 1.8% 1.8% 0.3% -1.3% -0.8% -1.8% -1.4% -0.2%
Fitimi 1.4% 1.5% 0.9% 0.4% 0.7% 0.1% 0.3% 0.7%

Burimi: Banka e Shqipërisë.

kompoNENtët E koStoS

kosto e financimit:IE/D. Burimi kryesor i financimit të aktivitetit kreditues janë 
depozitat. Shpenzimet e bankave në formën e pagesave të interesave për depozitat 
e klientëve do të ndikojnë në nivelin e marzhit. 

kosto operative: oc/L. ky komponent mat ndikimin e eficiencës së bankës tek 
marzhi. Bankat më eficiente mund të ruajnë kosto operative më të ulëta në krahasim 
me bankat e tjera më pak eficiente. 

kosto e fondit të provigjioneve: prov/L. ky komponent është përafrues për matjen 
e efektit të rrezikut të kredisë në marzhin e interesave. Sa më i lartë të jetë portofoli 
i kredive me probleme të një banke, aq më shumë fonde rezervë do të transferojë 
banka me qëllim krijimin e rezervave të përshtatshme për mbulimin e humbjeve 
të pritshme. këto fonde amortizohen në kohë duke rritur shpenzimet për një kohë 
relativisht të gjatë, duke ndikuar kështu në nivelin e marzhit. 

kosto rregullative (taksa dhe rezerva e detyruar): Nivelet e larta të rezervës së 
detyruar i ngarkojnë bankat me kosto shtesë. Bankat duhet t’u paguajnë depozituesve 
një normë tregu dhe nga ana tjetër duhet të mbajnë një pjesë të këtyre depozitave 
në bankën qendrore me një normë interesi më të ulët sesa ajo e tregut (rezerva e 
remuneruar). Zakonisht, bankat parapëlqejnë që t’i kalojnë këto kosto shtesë tek 
klientët e tyre përmes zgjerimit të marzhit.

Fitimi: p/L. Bankat synojnë të ruajnë një nivel të kënaqshëm të rezultatit financiar. për 
këtë arsye faktori i fitimit konsiderohet si faktor shtesë në kostot totale. Në industritë 
bankare me shkallë të ulët konkurrueshmërie, bankat kanë mundësi të kërkojnë 
nivele të rezultatit financiar që tejkalojnë nivelin normal përmes zgjerimit të marzhit.

REZuLtAtEt
Normat e ndërmjetësimit, të studiuara në harkun kohor 2006-2012, pasqyrojnë 
një tendencë në rënie, sikundër ilustrohet në tabelën 7.1. për vitin 2012, norma 
e kreditimit vlerësohet 8.2%, ndërsa ajo e tarifave dhe komisioneve 0.6%, duke 
dhënë kështu normën e përgjithshme të ndërmjetësimit prej 8.8%, e cila është 
0.2 pikë përqindje më e ulët se një vit më parë dhe njëkohësisht më e ulët se 
mesatarja e viteve të marra në shqyrtim (9.6%). 

Nga ana tjetër, zhvillimet në strukturën e kostove të ndërmjetësimit tregojnë se 
efektin dominues në marzh e mbajnë kostot e financimit dhe kostot e rrezikut. këto 
të fundit kanë rritur peshën në formimin e marzhit gjatë viteve të fundit, si pasojë 
e rritjes së shpenzimeve për provigjione për kreditë, të cilat janë rritur më shpejt 
krahasuar me ecurinë e vëllimit të kredive. Bankat kanë 
ulur kostot operacionale ndërkohë që, kostot rregullative 
mbajnë nivele të ulëta (Grafik 7.2). kostoja e financimit 
ndjek zhvillimet në vëllimin e depozitave (ritëm më i ulët 
rritjeje në vitet e fundit) por nga ana tjetër pasqyron edhe 
nevojat e bankave për të ruajtur prezencën në treg.

Rritja e konkurrencës në treg, pas përfundimit të 
privatizimit të bankave shtetërore, mund të jetë faktor në 
rënien e fitimit të kërkuar, ndërkohë që rritja e kostove të 
rrezikut në dy vitet e fundit, potencialisht ka ndikuar në 
tkurrjen e fitimit në këtë periudhë. Zbatimi i një politike 
monetare lehtësuese nga ana e Bankës së Shqipërisë 
(2011-2012) vërehet të jetë reflektuar lehtësisht në 
normat e kreditimit të ekonomisë. megjithatë, rritja 
e kontributit të kostove në normën e ndërmjetësimit 
financiar sugjeron një sjellje nga ana e bankave e cila 
orientohet drejt transferimit të mëtejshëm të tyre tek 
klientët, por pa mundur të ruajë nivelet e fitimit (siç 
tregohet në tabelën 7.1). monitorimi i vazhdueshëm i 
komponentëve të kostove mbetet objektiv i rregullatorit, 
në këtë rast edhe për zbatim të rregullave të disiplinës së tregut.

I poghosyan, t. (2012) Financial Intermediation costs in Low-Income countries: the Role 
of Regulatory, Institutional, and macroeconomic Factors, ImF, Wp/12/140

II Randall, R. (1998), Interest Rate Spreads in the Eastern caribbean, ImF/ Wp/ 98/59.
III Hanson, j. A. and R. Rocha (1986), High interest rates, spreads, and the cost of 

intermediation, Industry and Finance Series 18, WB.
Iv kalluci, I. (2010) përcaktuesit e marzhit neto të interesave në sistemin bankar shqiptar, BSH.
v Në pasqyrën e konsoliduar të të ardhurave dhe shpenzimeve, fitimi pas taksave (p) 

përcaktohet si shuma e të ardhurave nga interesat (II) dhe të ardhurave jo nga interesat 
(NII), minus shpenzimet e interesit (IE), minus shpenzimet e veprimtarisë (oc), minus 
provigjionet e huave me probleme (prov), minus taksat e paguara: pII+NII-IE-oc-
prov-taksa. ky identitet transformohet më tej duke u pjesëtuar me mesataren e kredisë 
(L) dhe mesataren e depozitave (D) dhe duke u shumëzuar me treguesin e zgjerimit të 
ndërmjetësimit (A) i cili matet si peshë e kredisë ndaj totalit të aktivit e mesatarizuar gjatë 
vitit, si faktor skalar, si në formulën (1):

 

Grafik 7.2. Ecuria e kostove të ndërmjetësimit 
financiar shprehur sipas raporteve të formulës (1),

 në përqindje.  

Burimi: Banka e Shqipërisë.

6.6 KAPITALIZIMI I VEPRIMTARISË

Performanca më e mirë financiare, rritja e 
kapitalit dhe ngadalësimi në zgjerimin e aktiveve të 
ponderuara me koeficientet e rrezikut, kanë forcuar 
më tej aftësinë paguese të sektorit bankar gjatë 
gjashtëmujorit të dytë të vitit 2012. 

Ecuria më e mirë financiare e sektorit bankar 
në vitin e fundit, ka ndikuar në rritjen e kapitalit 
rregullator me rreth 5.7%, në nivelin 104.1 miliardë 
lekë. Struktura e kapitalit rregullator paraqitet e 
favorshme në drejtim të kapacitetit për të mbuluar 
humbjet e mundshme, pasi ai vijon të përbëhet në 
rreth 90% të tij nga kapitali bazë.

Gjatë vitit 2012, sektori bankar i është përgjigjur 
rënies së kërkesës për kredi dhe përkeqësimit të 
mëtejshëm të cilësisë së saj, duke zgjeruar investimet 
në aktive me koeficientë rreziku të ulët (me ponderim 
20%).

Në fund të vitit 2012, ritmet e rritjes vjetore të 
investimeve në aktivet me rrezik të sektorit bankar u 
ngadalësuan në nivelin 1.7%, krahasuar me 7.9% 
që ishin një vit më parë, duke arritur vlerën stok prej 
643.7 miliardë lekësh. Ritmet më të larta të rritjes 
së kapitalit rregullator kundrejt aktiveve me rrezik, 
përmirësuan më tej normën e mjaftueshmërisë së 
kapitalit në fund të vitit 2012 në nivelin 16.2% nga 
15.7% që shënonte në qershor 2012 dhe 15.6% një 
vit më parë. 

Në fund të vitit 2012, niveli i kapitalizimit për të 
gjitha bankat tejkalon normën minimale të lejuar 
prej 12%. Përmirësimi i kapitalizimit të sektorit 
bankar evidentohet nga rritja e peshës së bankave 
që e kanë këtë tregues në intervalin 16%-18% 
(grafiku 6.6.3). 

Në vijim paraqiten në mënyrë të përmbledhur 
vlerat e treguesit të mjaftueshmërisë së kapitalit, 
për sektorin bankar dhe grupet e bankave sipas 
madhësisë së aktivitetit dhe origjinës së kapitalit.

Grafik 6.6.1. Ecuria e kapitalit bazë dhe borxhit të 
varur të sektorit bankar, në miliardë lekë.           

Burimi: Banka e Shqipërisë.

Grafik 6.6.2. Ecuria e përbërësve të normës së 
mjaftueshmërisë së kapitalit.          

Burimi: Banka e Shqipërisë.

Grafik 6.6.3. Aktivet e bankave sipas raportit të 
mjaftueshmërisë së kapitalit.      

Burimi: Banka e Shqipërisë.

tabela 6.6.1. treguesi i mjaftueshmërisë së kapitalit, në përqindje.
 Sektori Grupi 1 Grupi 2 Grupi 3 Italian Francez Grek Shqiptar
Dhjetor 2011 15.6 27.9 14.1 15.5 20.2 12.5 16.6 13.9
Qershor 2012 15.7 28.5 13.4 15.8 20.2 13.2 15.1 14.5
Dhjetor 2012 16.2 25.1 15.1 16.0 19.6 14.7 16.7 13.9

Burimi: Banka e Shqipërisë.

Kapitali i aksionerëve, në fund të muajit dhjetor 
2012, ishte 101.8 miliardë lekë, në rritje me rreth 
4.5 miliardë lekë (ose 4.7%) kundrejt një viti më 
parë. Kapitali i paguar përbën zërin kryesor të 
kapitalit të aksionerëve të sektorit bankar, duke 
zënë 90.7% të tij. Në fund të vitit 2012, kapitali 
i paguar kishte vlerën 92.3 miliardë lekë, nga 
89.6 miliardë në fund të muajit qershor 2012 dhe 
82.8 miliardë lekë në të njëjtën periudhë të një viti 
më parë. Në harkun kohor prej një viti, 8 banka 
të sektorit bankar, të cilat përfaqësojnë 54.3% të 
totalit të sektorit, shtuan kapitalin e paguar në një 
shumë totale prej 9.5 miliardë lekësh.

Treguesi i levës financiare (raporti i totalit të 
aktiveve me kapitalin aksioner) në fund të vitit 
2012 u llogarit në nivelin 11.7 herë, me luhatje të 
papërfillshme në terma gjashtëmujorë dhe vjetorë. 
Në grafikun e mëposhtëm jepet ecuria e treguesit të levës financiare për 
sektorin bankar dhe bankat sipas madhësisë së aktivitetit. Nga grafiku, Grupi 
2 i bankave edhe pse mban nivelin më të lartë të levës financiare (12.2 herë) 
krahasuar me dy grupet e tjera, në fund të vitit 2012 paraqet një prirje rënëse 
si rezultat i ritmit më të lartë të rritjes së kapitalit aksioner kundrejt totalit të 
aktiveve të këtij grupi. 

Grafik 6.6.3. Aktivet e bankave sipas raportit të 
mjaftueshmërisë së kapitalit.      

Burimi: Banka e Shqipërisë.

7.1 RREZIQET E TREGUT

Sektori bankar shqiptar rezulton relativisht i mbrojtur ndaj rrezikut të 
drejtpërdrejtë të lëvizjeve të pafavorshme në kursin e këmbimit dhe në normën 
e interesit, por ndjeshmëria është rritur. Pozicionet e hapura valutore të sektorit 
rezultuan brenda niveleve historike, dhe vlerat   e aktiveve dhe detyrimeve të 
ndjeshme ndaj normës së interesit janë të krahasueshme me njëra-tjetrën. 

7.1.A RREZIKU I KURSIT TË KËMBIMIT

Ecuria e diferencës mes aktiveve në valutë dhe detyrimeve në valutë 
gjatë periudhës, si edhe pesha e pozicionit të hapur valutor ndaj kapitalit 
rregullator, sugjerojnë se lëvizjet e pafavorshme të kursit të këmbimit duhet 
të jenë të konsiderueshme për të patur një ndikim material mbi treguesit e 
kapitalit të sektorit bankar. 

Në fund të gjashtëmujorit të dytë të vitit 2012, 
aktivet në valutë të sektorit bankar shënuan vlerën 
665.7 miliardë lekë, me një rritje prej 3.07% 
krahasuar me një gjashtëmujor më parë dhe 8% 
krahasuar me të njëjtën periudhë të një viti më 
parë. Pesha e aktiveve dhe e detyrimeve në valutë 
kundrejt totalit të aktiveve në fund të dhjetorit 2012 
ishte përkatësisht 56.03% dhe 52.60%. Këto nivele 
vlerësohen lehtësisht në rritje krahasuar me fundin 
e qershorit 2012 dhe me dhjetorin 2011. Diferenca 
ndërmjet aktiveve dhe pasiveve në valutë mbetet 
brenda intervalit historik 0-10%. 

Sektori bankar paraqet një nivel të ulët të 
ekspozimit ndaj rrezikut të drejtpërdrejtë të kursit të 
këmbimit. Në fund të vitit 2012, pozicioni i hapur 
në valutë i sektorit bankar ishte 3.98% e kapitalit të 
tij rregullator. Ky nivel është ndjeshëm më i ulët se 
kufiri maksimal i lejuar prej 30%. 

7. MONITORIMI I RREZIQEVE NDAJ TË CILËVE 
EKSPOZOHET SEKTORI BANKAR

Grafik 7.1.a.1. Pesha e aktiveve dhe detyrimeve në 
valutë ndaj totalit të aktiveve të sektorit bankar, në 

përqindje.   

Burimi: Banka e Shqipërisë.

Sipas grupeve të bankave, bankat e grupit 
3 vazhdojnë të pozicionohen “në blerje” gjatë 
gjashtëmujorit të dytë të vitit, ndërsa bankat e grupeve 
1 dhe 2 në dhjetor 2012 janë pozicionuar “në 
shitje”. Krahasuar me qershorin 2012, për bankat e 
grupit 1 evidentohet zhvendosje e pozicionimit nga 
“blerje” në “shitje”, ndërsa bankat e grupit 2 kanë 
ruajtur të njëjtin pozicion me pothuajse të njëjtat 
vlera si një gjashtëmujor më parë.

Më tej, Indeksi i Modifikuar i Mospërputhjeve 
Valutore29 ka treguar një ekspozim më të ulët të 
sektorit bankar ndaj rrezikut të tërthortë të kursit të 
këmbimit.

Në dhjetor 2012 vërehet një përmirësim i indeksit 
të mospërputhjes valutore krahasuar me qershorin 
e këtij viti, me rreth 0.6 pikë përqindje në nivelin 
11.7%, nga 16.1% që shënonte në dhjetor 2011. 
Gjatë këtij viti evidentohet një tkurrje e pozicionit 
të kredisë së pambuluar30 për rrezikun e kursit të 
këmbimit ndaj portofolit të kredisë në total si dhe 
ndaj atij në valutë. Rënia e tepricës së kredisë në 
valutë e pambuluar nga rreziku i kursit të këmbimit 
ka zbutur ekspozimin e sektorit bankar ndaj rrezikut 
të tërthortë, megjithatë pesha e konsiderueshme që 
ajo vijon të ketë në totalin e portofolit të kredisë 
(rreth 31.3%) e bën sektorin bankar të ndjeshëm 
ndaj lëvizjeve të pafavorshme në kursin e këmbimit.

 

29 ky indeks është një tregues i ri i bazuar në metodologjinë e ofruar nga Romain Ranciere, 
Aaron tornell dhe Athanasios vamvakidis në “A New Index of currency mismatch and Systemic 
Risk”. Indeksi mundëson një matje më të plotë të ekspozimeve, që bankat kanë ndaj kursit 
të këmbimit. Indeksi përllogaritet si: pasive të pambuluara neto në valutë të transformuar / 
totali i aktiveve = {[aktive në jorezidentë në valutë + aktive rezidentë në valutë] – [detyrime 
jorezidentë në valutë + detyrime rezidentë në valutë] – [hua e pambuluar në valutë për individ 
+ hua e pambuluar në valutë për biznese]} / [totali i aktiveve bankare].

30  kredia në një monedhë të ndryshme nga monedha e burimit të të ardhurave të kredimarrësit 
që shërbejnë për shlyerjen e kredisë. 

Grafik 7.1.a.2 Ecuria e pozicioneve valutore neto 
ndaj kapitalit rregullator, në përqindje. 

Burimi: Banka e Shqipërisë.

Burimi: Banka e Shqipërisë.

7.1.B RREZIku I NoRmëS Së INtERESIt

Ekspozimi i sektorit bankar ndaj luhatjeve të 
normës së interesit paraqitet në nivele të kufizuara. 
Madhësia e ekspozimit, e matur si pesha e diferencës 
së aktiveve dhe detyrimeve të ndjeshme ndaj normës 
së interesit në raport me totalin e aktiveve nuk është 
në vlera të konsiderueshme.

Në fund të vitit 2012, diferenca midis aktiveve 
dhe pasiveve të ndjeshme ndaj normës së interesit, 
për maturime deri në 12 muaj, rezulton negative 
dhe në rritje kundrejt një viti më parë, në nivelin 
83.4 miliardë lekë ose 7% e totalit të aktiveve. 
Për maturimet 1 dhe 3 muaj, këto diferenca janë 
pozitive dhe në vlera më të ulëta – përkatësisht 5.5 
miliardë lekë dhe 43.2 miliardë lekë. Ndonëse këto 
nivele konsiderohen të përballueshme, thellimi i 
mëtejshëm i diferencës negative do të ekspozonte 
sektorin bankar ndaj kostove shtesë në rastin e 
rritjes së normës së interesit.

Grafik 7.1.a.4. Indeksi i mospërputhjes valutore i 
modifikuar, në përqindje.

Burimi: Banka e Shqipërisë.

Burimi: Banka e Shqipërisë.

Hapësirë informuese 8. Ndryshimi midis normave të interesit të kredive dhe 
depozitave të reja.

Në gjashtëmujorin e dytë të vitit 2012, sjellja e normave 
të interesit sipas monedhave kryesore për kreditë dhe 
depozitat nuk ishte e njëtrajtshme. Sektori bankar 
paraqitet më pak i ekspozuar ndaj rrezikut të tërthortë 
të normës së interesit kryesisht për portofolin në lekë, 
ku spread-i ka shënuar rënie – pasojë e rënies më 
të madhe të normave të interesit të kredisë për këtë 
monedhë. Ndërkohë, në të dy monedhat e tjera spread-i 
është zgjeruar lehtësisht, si rezultat i rënies së normës së 
depozitave për këto dy monedha. 

Në një horizont kohor njëvjeçar, evidentohet ekspozim 
më i ulët ndaj rrezikut të tërthortë të normës së interesit 
për të tre monedhat, ku spread-i ka shënuar rënie. Gjatë 
vitit 2012, diferenca e normave mesatare të ponderuara 
të interesit të kredisë dhe depozitave ka shënuar rënie 
për të tre monedhat kryesore krahasuar me një vit më 
parë. Evidentohet kryesisht ngushtim i spread-it për 
monedhën amerikane dhe evropiane respektivisht me 
0.95 pikë përqindje dhe 0.6 pikë përqindje, duke zbritur 
në nivelet 4.4% dhe 4%. Gjithashtu, spread-i i monedhës 
vendase ka ndjekur ecurinë e dy monedhave të tjera 
duke shënuar një rënie të lehtë krahasuar me një vit më 
parë, me rreth 0.3 pikë përqindje në nivelin 5.4%. Ecuria 
e spread-it është ndikuar kryesisht nga rënia e normave 
të interesit të kredisë për të tre monedhat, ndërkohë që 
norma mesatare e depozitave nuk paraqet luhatje të 
qenësishme referuar një viti më parë. 

Grafik 8.1. Ecuria e diferencës së normave të kredive 
dhe depozitave, në përqindje.

Burimi: Banka e Shqipërisë.

7.2 RREZIKU I KREDITIT

Çdo investim i burimeve financiare të bankave, edhe në kushte normale 
të zhvillimeve ekonomike, përmban në vetvete një nivel të caktuar të rrezikut 
të humbjes. ky lloj rreziku konceptohet i plotë në rastin e aktivitetit kreditues, 
veçanërisht në kushtet e pasigurisë për zhvillimet ekonomike. Në rastin e 
sektorit bankar në vend, kreditimi i publikut dhe i institucioneve financiare zë 
rreth 50% të aktiveve të sektorit, dhe dominon treguesin e aktiveve me rrezik. 

Shtrëngimi i mëtejshëm i kushteve të kreditimit mund të jetë i dëmshëm. Gjatë 
gjashtëmujorit të dytë 2012, teprica e kredisë së sektorit bankar u rrit vetëm me 
1% (ose 5.9 miliardë lekë) duke përfunduar në një rritje vjetore prej 2% - niveli 
më i ulët historik. përveç kërkesës së ulët nga sektori privat, kushtet e kreditimit 
në Shqipëri duket të jenë shtrënguar, sikundër evidentohet edhe në rënien e 
aktiveve të ponderuara me rrezik ndaj totalit të aktiveve (grafik 7.2.1). Çdo 
shtrëngim i mëtejshëm në kushtet e kredidhënies do të përcillte sinjale negative 
në ambientin makroekonomik, çka mund të dëmtonte më tej qëndrueshmërinë 
e sistemit financiar. për këtë arsye kërkohet një politikë që synon të ekuilibrojë 
nivelin e financimit nga publiku me atë të kreditimit drejt tij.

Gjatë gjysmës së dytë të vitit 2012, aktivet e ponderuara me rrezik u rritën 
në terma absolutë me 0.6% ose 4 miliardë lekë ndaj gjysmës së parë të tij, 
duke u vlerësuar në rreth 644 miliardë lekë në fund të vitit (ose 1.7% në terma 
vjetorë). Aktivet me koeficient rreziku 20% kanë rritur peshën e tyre duke u 
zgjeruar me 4 pikë përqindje ose me 56.8 miliardë lekë. Aktivet me koeficient 
rreziku 150% janë tkurrur me 2 pikë përqindje për një shumë prej rreth 15 
miliardë lekësh. Aktivet që konsiderohen pa rrezik rezultuan 457.7 miliardë 
lekë, dhe kanë një rritje vjetore prej 7.4 miliardë lekësh ose 1.7%. Rritja e 
aktiveve me rrezik me ritëm më të ulët se rritja e totalit të aktiveve, ka sjellë 
rënien e peshës së aktiveve me rrezik në 54.2% të totalit të aktiveve në fund 
të vitit 2012.

Peshën më të lartë të aktiveve me rrezik ndaj 
totalit të aktiveve vijojnë ta kenë bankat e Grupit 2 
me rreth 65.03%. 

Rreziku i kredisë dominon profilin e rrezikut me 
gjithë huadhënien e kujdesshme të bankave.

Rreziku i kredisë me origjinë në portofolin 
e huadhënies së bankave mbetet rreziku më i 
rëndësishëm dhe me ndikim të drejtpërdrejtë për 
stabilitetin financiar të sektorit bankar. megjithë 
kontraktimin në kreditim dhe tendencat e kohëve të 
fundit nga ana e bankave për të pozicionuar një 
pjesë të mirë të fondeve të tyre në aktive të sigurta, 
rreziku i kredisë mbetet dominues në profilin e 
rreziqeve të sektorit bankar dhe gjatë gjashtëmujorit 
të dytë të vitit ky rrezik është rritur. 

Burimi: Banka e Shqipërisë. 

Grafik 7.2.1. Ecuria e aktiveve me rrezik. 

Grafik 7.2.2. Ecuria e aktiveve me rrezik sipas 
grupeve të bankave, në përqindje.

Burimi: Banka e Shqipërisë.

Rritja nën potencial e prodhimit prej disa vitesh, 
si dhe problemet strukturore në sektorë të caktuar 
të ekonomisë vazhdojnë të kushtëzojnë kapacitetin 
e ripagimit të borxhit të huamarrësit, duke çuar në 
rritje të huave me probleme.

Gjatë gjysmës së dytë të vitit 2012, huatë me 
probleme të sektorit bankar u ngjitën në nivelin 
130 miliardë lekë, nga 121 miliardë lekë që ishin 
një gjashtëmujor më parë dhe 106 miliardë lekë në 
gjysmën e dytë të vitit 2011. Megjithatë, ritmi i rritjes 
së huave me probleme nga tremujori në tremujor 
është ngadalësuar. Stoku i huave me probleme në 
tremujorin e katërt të vitit u përmirësua lehtë me 
0.95%. Ngadalësimi i huave me probleme reflekton 
shtimin e përpjekjeve të bankave për arkëtime nga 
huamarrësit. 

Në fund të periudhës, raporti i huave me probleme ndaj totalit të huave u 
ngjit në nivelin 22.5% nga 21.1% në gjysmën e parë të vitit 2012 dhe 18.8% 
në të njëjtën periudhë të një viti më parë. 

Rritja e huave me probleme është shoqëruar me zgjerimin e kategorisë së 
kredive të humbura.

Gjatë vitit 2012 evidentohet një prirje rritëse në klasat me cilësi më të ulët 
(Grafik 7.2.4). Kështu, gjatë gjysmës së dytë të vitit 2012, kredia në klasën 
“standard” ka shënuar një rënie me rreth 7.1 miliardë lekë ose me 1.8%, 
duke u zhvendosur drejt klasave të tjera me cilësi më të ulët. Kështu, klasa “në 
ndjekje” është rritur me 3.7 miliardë lekë ose 8.4%, klasa “nënstandard” është 
rritur me rreth 1.5 miliardë lekë ose 2.7%, klasa “të dyshimta” është rritur me 
1.7 miliardë lekë ose 5.9%. Rritja më e madhe e kredisë në vlerë absolute 
gjatë gjashtëmujorit të dytë 2012, u evidentua në klasën “kredi të humbura”, 
me 6.2 miliardë lekë ose 16.4%. Në totalin e kredisë së klasifikuar, kredia 
“standarde” ka humbur peshë me rreth 2.8% krahasuar me një gjashtëmujor 
më parë, duke zbritur në nivelin 69.2%. 

Rritja e peshës së kredive të humbura në grupin e kredive me probleme, rrit 
varësinë e bankave në mirëfunksionimin e procesit të ekzekutimit të kolateralit, 
duke evidentuar rëndësinë e miratimit të ndryshimeve ligjore që përfshihen së 
fundi në Kodin Civil dhe Kodin e Procedurës Civile. Por zgjerimi i kredive të 
humbura, ul pritshmëritë për rikuperimin e kredive me probleme nga aktiviteti 
ekonomik, rrit persistencën dhe ndikimin negativ të tyre në bilancin e bankave 
dhe shtron nevojën për ndërmarrjen e veprimeve me natyrë strukturore. Këto 
të fundit, duhet të synojnë vendosjen e kërkesave dhe zbatimin e stimujve 
që mundësojnë largimin e këtyre kredive nga bilanci i bankës në mënyrë të 
qëndrueshme dhe brenda një kohe të përshtatshme. 

Grafik 7.2.3. Ndryshimi absolut tremujor i vëllimit të 
huave me probleme dhe ecuria e raportit të huave 

me probleme ndaj totalit të kredisë 
(boshti në të djathtë).

Burimi: Banka e Shqipërisë.

Provigjionet për rrezikun e kreditit u rritën me 7.4 miliardë lekë ose 11.4% 
ndaj gjysmës së parë të vitit. Raporti i mbulimit me provigjione të huave me 
probleme në dhjetor 2012 arrin në nivelin 55.4%, nga 53.6% që shënonte 
në qershor 2012 dhe 51.8% në dhjetor 2011. Përmirësimi i këtij raporti ka 
ardhur si rezultat i rritjes me një ritëm më të lartë të provigjioneve (rreth 11.4%) 
në krahasim me rritjen e huave me probleme (7.8%). 

Nga ana tjetër, me prirje rritëse shfaqet edhe raporti “Provigjione / Teprica 
e kredisë” që në dhjetor 2012 arriti nivelin 12.5%, krahasuar me 11.3% në 
qershor 2012 dhe 9.6% në dhjetor 2011.

Mbulimi me kolateral31 i portofolit të kredisë shënoi një rënie të lehtë, në 
nivelin 78%, nga 78.7% në gjysmën e parë të vitit 2012. Edhe për portofolin 
e kredisë me probleme, mbulimi me kolateral zbriti në masën 81.1%, nga 
84.6% që vlerësohej në qershor 2012. 

31 kolaterali në formën e pasurive të paluajtshme (rezidenciale, tregtare ose tokë), cash etj.

Grafik 7.2.4. Ecuria e klasave të portofolit të kredisë, 
në përqindje.

Burimi: Banka e Shqipërisë.

Burimi: Banka e Shqipërisë.

Grafik 7.2.6. Ecuria e kredise sipas llojit te kolateraleve.

Grafikët në vijim tregojnë përbërjen e kredisë sipas llojit të kolateralit dhe 
ecurinë përkatëse të cilësisë së kredisë. Vërehet se kredia e kolateralizuar 
me “kolateral tjetër” është rritur gjatë vitit të fundit, ndërkohë që cilësia e 
saj është përkeqësuar këtë gjashtëmujor me rreth 1.6 pikë përqindje, duke 
bërë që raporti të ngjitet në nivelin 20.4%. Një ecuri të mirë ka patur kredia 
e kolateralizuar me “cash”, stoku i së cilës u rrit me 9.5% krahasuar me një 
periudhë më parë. Kjo ecuri e mirë vërehet edhe në përmirësimin e cilësisë 
së kësaj kredie. Cilësia e kredive që kanë si kolateral pasuritë e paluajtshme 
tregtare është përkeqësuar lehtësisht gjatë periudhës, ndërsa ajo e kredive 
që kanë si kolateral pasuritë e paluajtshme rezidenciale është përmirësuar në 
vlera modeste.

Megjithatë, mbetet për diskutim nëse ky nivel mbulimi me provigjione dhe 
kolateral do të jetë i mjaftueshëm në një ekonomi të ngadalësuar. Mbulimi 
me kolateral, edhe pse lehtësisht në rënie, vlerësohet i kënaqshëm. Megjithatë 
vlerësimi i pasurive të paluajtshme dhe i llojeve të tjera të kolateralit (të 
ndryshme nga ato cash) mund të jetë problematik në një situatë me një 
kuadër jo të plotë ligjor dhe që vështirëson infrastrukturën e ekzekutimit të 
kolateraleve për kredinë bankare. 

Sinjale të tjera nga zhvillimet në strukturën e huave me probleme, të 
përshkruara më sipër, mund të tregojnë disa rreziqe. Gjatë vitit 2012, pjesa e 
kredive me probleme e kategorizuar si “e humbur” është rritur. Një perspektivë 
e paqartë ekonomike mund të sjellë zhvendosje të mëtejshme drejt klasës 
“të humbura” dhe si rrjedhojë nevojën për provigjionime shtesë ose fshirje 
kredish duke ndikuar kështu negativisht përfitueshmërinë e sistemit.

Aftësia e sektorit bankar për të mbuluar me kapital kreditë me probleme 
ka rënë, pasi raporti “hua me probleme neto / kapital rregullator” u ngjit 
në fund të dhjetorit 2012 në nivelin 55.6%, nga 52% që ishte në të njëjtën 
periudhë të një viti më parë. Rritja e këtij treguesi tregon se bankat duhet të 
gjejnë mënyra për fuqizimin e kapitalit rregullator, për të përballuar rënien 
e cilësisë së kredisë dhe rritjen e provigjioneve për rrezikun e kreditit. Këto 
mënyra mund të përfshijnë fillimisht kufizimin në shpërndarjen e fitimit dhe 
injektimin e kapitalit shtesë.

Sektori bankar vijon të paraqitet më i ekspozuar ndaj rrezikut të kreditit në 
portofolin e kredisë afatgjatë, në portofolin e kredisë në valutë dhe në atë 
për bizneset. “Huatë me probleme bruto ndaj totalit të huave” për të treja 
këto kategori u rritën përkatësisht në nivelet 31.6%, 24.7% dhe 25.9%, nga 
28.8%, 22.6% dhe 23.8% të llogaritura një gjashtëmujor më parë, duke qenë 
mbi nivelin mesatar të kredive me probleme.

Përsa i përket sektorëve të ekonomisë, cilësia e portofolit të kredisë është 
në rënie thuajse në të gjithë sektorët më përfaqësues për ekonominë e vendit 
(Grafik 7.2.7). Nga grafiku më poshtë, vihet re që sektorët më të ekspozuar 
ndaj rrezikut të kredisë janë ata të “ndërtimit”, “tregtisë” dhe “industrisë 
përpunuese”. Raporti “hua me probleme ndaj tepricës së kredisë” për këto 
klasa shënon në fund të vitit 2012 respektivisht: 32.2% , 29.2% dhe 27.2%. 

Krahasuar me një gjashtëmujor më parë, raporti 
i kredive me probleme për sektorin e “Industrisë 
përpunuese” ka shënuar rritje me rreth 4.1 pikë 
përqindje, për “tregtinë” ka shënuar rritje me rreth 
3.7 pikë përqindje, ndërsa për “ndërtimin” ka 
shënuar rritje me rreth 2.7 pikë përqindje.

Teprica e kredisë në valutë kur të ardhurat e 
huamarrësit janë në lekë, ka pësuar rënie të lehtë 
gjatë gjashtëmujorit të dytë të vitit 2012 për rreth 
0.8% në nivelin 180.9 miliardë lekë, duke zbritur në 
31.3% të tepricës së kredisë dhe 48.5% të tepricës 
së kredisë në valutë. 

Sipas monedhave, rreth 84% e tepricës së 
kredisë të pambuluar është në euro dhe rreth 
15.9% është në monedhën amerikane. Në fund 
të periudhës, raporti “hua me probleme në valutë, 
ku kredimarrësi është i pambuluar nga rreziku i 
kursit të këmbimit / teprica e kredisë në valutë, ku 
kredimarrësi është i pambuluar nga rreziku i kursit 
të këmbimit” është ngjitur në nivelin 24.4%, duke u 
rritur me rreth 0.8 pikë përqindje krahasuar me një 
gjashtëmujor më parë dhe me 5.3 pikë përqindje 
krahasuar me të njëjtën periudhë të një viti më 
parë. Sipas monedhës, vlera më e madhe e raportit 
“hua me probleme (euro, usd), ku kredimarrësi 
është i pambuluar nga rreziku i kursit të këmbimit 
/ teprica e kredisë (euro, usd), ku kredimarrësi 
është i pambuluar nga rreziku i kursit të këmbimit”, 
evidentohet për kredinë në usd32. 

32 më konkretisht, sipas monedhave i njëjti tregues në euro, në dhjetor 2012 rezultoi 24.1%, 
nga 22.8% në qershor 2012 dhe 20.4% në dhjetor 2011. Ndërsa në monedhën amerikane 
(usd), ky tregues rezultoi 26.2% në dhjetor 2012, nga 24.7% në qershor 2012 dhe 11.1% në 
dhjetor 2011.

Grafik 7.2.7. Cilësia e portofolit të kredisë sipas 
sektorëve të ekonomisë, në përqindje.

Burimi: Banka e Shqipërisë.

Grafik 7.2.8. Pesha e tepricës së kredisë së 
pambuluar në valutë, në përqindje.

Burimi: Banka e Shqipërisë.

Hapësirë informuese 9. Shpërndarja e bankave sipas 
raporteve të mbulimit të kredive me probleme nga 
provigjionet. 

Harta e shpërndarjes së bankave lidhur me mbulimin 
me provigjione të huave me probleme (grafiku 9.1) 
evidenton se shumica e bankave qëndrojnë në intervale 
mbulimi më të larta se 50%. megjithatë ka edhe disa 
banka, në të cilat ky tregues është më i ulët se raporti 
50% (duke qenë poshtë mesatares së sistemit prej 
55%). Gjithsesi, prirja rritëse e fondit të provigjioneve 
dhe prania e konsiderueshme e kolateraleve, forcojnë 
qëndresën e sektorit bankar ndaj rrezikut të kreditit. 

kombinimi i një raporti të lartë të “huave me probleme 
/ tepricës së kredisë” me një nivel të ulët mbulimi me 
provigjione, mund të paraqesë një nivel më të lartë 
rreziku. ky rrezik paraqitet grafikisht nëpërmjet bankave 
nën kategorinë 4, dhe sikundër shihet në të ndodhen 
3 banka. 

Diagrama e paraqitur në grafikun 9.2 tregon kombinimin 
pikësor të raporteve: “hua me probleme / teprica e 
kredisë” dhe “hua me vonesë / teprica e kredisë”, për 
bankat e sektorit. Sikundër evidentohet vizualisht në 
këtë diagramë, bankat e sektorit qëndrojnë thuajse në 
drejtëzën “45 gradë”, duke treguar se pjesa më e madhe 
e kredive me vonesë janë në kategorinë e huave me 
probleme, pra me vonesë mbi 90 ditë. Në kategorinë e 
tretë ndodhen bankat të cilat të paraqesin ekspozimin më 
të madh ndaj rrezikut të kredisë domethënë bankat që 
kanë një nivel të lartë të raportit të huave me probleme 
dhe peshë më të madhe të huave me vonesë ndaj 
tepricës së kredisë. 

Nga ana tjetër, kategoria e dytë përfaqëson ato banka 
të cilat kanë treguar rezultate më të mira përsa i përket 
cilësisë së portofolit.

 

I Hua me vonesë konsiderohet kredia e cila nuk shlyhet në ditën e maturimit të këstit. Edhe 
kthimi i huave një ditë më vonë se afati përfundimtar i shlyerjes quhet “hua me vonesë”. 

Grafiku 9.2 Rreziku i kredisë në bilancin bankar për 
çdo bankë të sistemit.

Burimi: Banka e Shqipërisë.
Shënim: Në kategorizimin e kombinimeve pikësore për çdo bankë 
është marrë parasysh niveli i sistemit për raportin e  huave me 

probleme (22.5%). 

Grafiku 9.1. Raporti i mbulimit me provigjione i 
huave me probleme, për çdo bankë të sistemit.

Burimi: Departamenti i Stabilitetit Financiar.
Shënim: Në kategorizimin e kombinimeve pikësore për çdo bankë 
janë marrë parasysh niveli i sistemit për provigjione ndaj huave me 
probleme (55%) dhe niveli i raportit të huave me probleme (22.5%). 

kategoria e huave me probleme nuk përfshin kreditë me vonesë nga 1-90 ditë.

7.3 RREZIKU I LIKUIDITETIT

Rreziku i likuiditetit për sektorin bankar vlerësohet 
të jetë në nivele të moderuara. Treguesit e likuiditetit 
të sektorit bankar pasqyrojnë stabilizim në nivele të 
qëndrueshme. Depozitat vijojnë të mbeten burimi 
kryesor i financimit dhe norma e tyre e rritjes 
vlerësohet e kënaqshme. Aktivet likuide të sektorit 
bankar në monedhën vendase dhe në monedhë 
të huaj janë mbi nivelet minimale rregullative. 
Mospërputhja e maturimit midis aktiveve dhe 
detyrimeve është ngushtuar më tej krahasuar 
me periudhat e mëparshme, duke kontribuar në 
përmirësimin e administrimit të rrezikut të likuiditetit.

Aktiviteti i sektorit bankar shqiptar financohet në 
mënyrë të konsiderueshme nga depozitat e klientëve, 
të cilat mbulojnë mbi 1.7 herë vlerën e kredive.

Në fund të vitit 2012, bankat paraqiten likuide 
duke siguruar respektimin e normave rregullative për 
treguesin “aktive likuide / detyrime afatshkurtra”, si 
në monedhën vendase ashtu dhe në valutat euro dhe 
usd33. Në fund të vitit 2012, ky raport në monedhën 
vendase u llogarit në nivelin 45.8% nga 43% që 
regjistronte një vit më parë, ndërkohë ai në valutë u 
llogarit në nivelin 27.5% nga 22.8% një vit më parë.

Në fund të vitit 2012, aktivet likuide përfaqësonin 
36.7% të totalit të detyrimeve afatshkurtra dhe 
29.4% të totalit të aktiveve, krahasuar me 33.1% 
dhe 26.5% një vit më parë. Përmirësimi i treguesve 
të likuiditetit është evidentuar gjithashtu edhe në 
grupet e bankave sipas madhësisë së aktivitetit dhe 
origjinës, ku mund të përmendim Grupin 1 dhe 
Grupin 3 për nivelet më të larta të regjistruara si 

dhe Grupin italian, ndërkohë që evidentohet ngadalësim për Grupin shqiptar. 
Në tabelën e mëposhtme paraqitet treguesi “aktive likuide / totali i aktiveve” 
sipas grupeve.

tabela 7.3.1 treguesi i likuiditetit për grupet e bankave, në përqindje.
Grupi 1 Grupi 2 Grupi 3 Grupi italian Grupi francez Grupi grek Grupi shqiptar

Dhjetor 2011 28.7 26.6 26.4 31.1 25.5 26.6 20.9
Qershor 2012 29.5 27.2 29.5 35.2 26.4 29.6 21.3
Dhjetor 2012 30.9 27.5 29.9 36.9 26.0 27.2 20.8

Burimi: Banka e Shqipërisë.

33 mbështetur në disa ndryshime në rregulloren “për administrimin e likuiditetit”, u ripërkufizuan 
disa zëra të aktiveve likuide, u rrit kufiri minimal i treguesit rregullator të aktiveve likuide ndaj 
pasiveve afatshkurtra në nivelin 25%, si dhe filloi zbatimi i dy kufijve të ndarë për treguesin 
në monedhën vendase dhe në valutë të huaj në nivelin minimal prej 20%.

Grafik 7.3.1. Ecuria e raportit depozita ndaj kredi, 
në përqindje.

Burimi: Banka e Shqipërisë.
 

135.00 

140.00 

145.00 

150.00 

155.00 

160.00 

165.00 

170.00 

175.00 

Jan 0
9

M
ar 0

9
M

aj 0
9

Kor 0
9

Sht 0
9

N
ën 0

9
Jan 1

0
M

ar 1
0

M
aj 1

0
Kor 1

0
Sht 1

0
N

ën 1
0

Jan 1
1

M
ar 1

1
M

aj 1
1

Kor1
1

Sht 1
1

N
ën 1

1
Jan 1

2
M

ar 1
2

M
aj 1

2
Kor 1

2
Sht 1

2
N

ën 1
2

Grafik 7.3.2. Aktive likuide ndaj detyrimeve 
afatshkurtra sipas monedhës, në përqindje.

Burimi: Banka e Shqipërisë.

Pavarësisht se financimi nga bankat mëma mbetet një burim i rëndësishëm 
për disa banka, në dhjetor të vitit 2012, linjat e kredisë kanë shënuar rënie 
të qenësishme referuar një viti më parë. Konkretisht këto fonde, në fund të 
vitit 2012 shënonin rreth 49 miliardë lekë, nga 63.4 miliardë lekë në dhjetor 
2011. Në përgjithësi, niveli i likuiditetit të sektorit bankar mbetet në nivele të 
kënaqshme.

Në fund të vitit 2012, diferenca në maturim 
midis aktiveve dhe detyrimeve është ngushtuar më 
tej krahasuar me një gjashtëmujor më parë dhe me 
një vit më parë, duke ekspozuar më pak sektorin 
bankar ndaj rrezikut të likuiditetit. Ky zhvillim pozitiv 
ka ardhur si rezultat i rritjes së maturimit të mbetur 
të depozitave, për shkak të investimit të kursimeve 
nga publiku në periudha më të gjata kohore. 

Në fund të vitit 2012, aktivet e sektorit bankar 
kishin një afat maturimi mesatar të mbetur prej 27.6 
muajsh shumë pranë nivelit të një gjashtëmujori 
më parë dhe në rënie referuar një viti më parë, i 
llogaritur në nivelin 28.7 muaj. Ndërkohë, detyrimet 
e sektorit bankar paraqitën një afat maturimi 
mesatar të mbetur prej 12.5 muajsh nga 11.7 muaj 
në qershor 2012 dhe 12.3 muaj në fund të dhjetorit 
2011. 

Diferenca në maturim midis aktiveve dhe 
detyrimeve është ngushtuar më tej në nivelin 15.1 
muaj, nga 15.9 muaj në qershor 2012 dhe 16.4 
muaj një vit më parë. Ky ngushtim ka ardhur 
kryesisht si rezultat i rritjes së maturimit të mbetur 
të zërit kryesor të detyrimeve, depozitave, me rreth 
0.97 muaj me një gjashtëmujor më parë dhe 0.25 
muaj me një vit më parë. Nga ana tjetër, maturimi 
mesatar i mbetur i kredive ka shënuar një rritje të 
lehtë me një gjashtëmujor më parë, në nivelin 41.5 
muaj, megjithatë ky maturim ka rënë me rreth 0.76 
muaj referuar një viti më parë. Në terma vjetorë, 
rënia e maturimit të mbetur të kredive, nënkupton 
hezitimin e bankave për të akorduar kredi për një 
periudhë më të gjatë kohore. Megjithatë ky hezitim 
duket se është materializuar më shumë në vendimin 
e bankave për të akorduar më pak kredi sesa duke 
i dhënë ato me një afat më të shkurtër kohor.

Grafik 7.3.3. Maturimi mesatar i mbetur i aktiveve 
dhe detyrimeve, në muaj.

Burimi: Banka e Shqipërisë.

Grafik 7.3.4. Maturimi mesatar i mbetur i depozitave 
dhe kredive, në muaj.

Burimi: Banka e Shqipërisë.

7.4 VLERËSIM I QËNDRUESHMËRISË SË SEKTORIT BANKAR 
SIPAS USHTRIMIT TË PROVËS SË REZISTENCËS34

Nëpërmjet provës së rezistencës ose analizës “stress-test”, vlerësohet 
stabiliteti i sistemit financiar dhe mjaftueshmëria e kapitalit për sektorin 
bankar për një periudhë kohore deri në fund të vitit 2014. Prova e rezistencës 
vlerëson ndikimin e situatave makroekonomike në gjendjen financiare të 
sektorit bankar, duke përjashtuar mundësinë e rritjes së kapitalit të paguar 
gjatë periudhës së marrë në konsideratë. Në praktikë, situata zakonisht 
përkeqësohet gradualisht dhe bankat kanë kohë të marrin masat e nevojshme, 
duke injektuar kapital. Kjo analizë përmban tre skenarë: skenarin bazë dhe dy 
versione të skenarëve të rënduar35.

\
Skenari bazë bazohet në parashikimin e treguesve ekonomikë dhe financiarë 

mbështetur kryesisht në ecurinë e tyre historike. Skenarët e rënduar të analizës 
supozojnë një situatë “të stresuar” me një probabilitet të ulët ndodhjeje36, 
duke u mbështetur në dy goditje të mundshme në ekonominë shqiptare: 

a) përgjysmim i rritjes vjetore të kreditimit (gjë që supozon njëkohësisht dhe 
rritje të normave të interesit të tregut) në krahasim me periudhën e mëparshme 
(skenari R1);

b) përgjysmim i rritjes vjetore të kreditimit dhe njëkohësisht nënçmim i 
monedhës vendase me 10% (skenari R2).

tabelë 7.4.1. Supozimet për ndërtimin e stress test-it.
Skenari bazë Skenarët e rënduar

Skenari R1 Skenari R2
2013 2014 2013 2014 2013 2014

Vlera në terma mesatarë
Rritja vjetore e PBB-së, në % 1.43 1.26 1.13 0.99 1.29 -0.1
Rritja vjetore e normave të interesit, në pp 0 0.5pp 0.5pp 1pp 0.5pp 1pp
Mbiçmimi i Lekut kundrejt dy monedhave 
kryesore (EUR dhe USD), në % 1.7 0 1.7 0 -10% -10%

Rritja vjetore e parashikuar 
për tepricën e kredisë, në % 4 4 2 2 2 2

 Burimi: Supozime të Departamentit të Stabilitetit Financiar dhe projeksione të Departamentit 
të kërkimeve, Banka e Shqipërisë.

34 prova e rezistencës nuk përfaqëson një mënyrë parashikimi. Në mënyrë të qëllimshme, skenarët 
përmbajnë zhvillime negative dhe ekstreme, por me një probabilitet të ulët ndodhjeje, për 
të provuar rezistencën e sektorit bankar ndaj tyre. megjithëse bankat nxiten që të vlerësojnë 
kapacitetin e gjendjes së tyre financiare për të përballuar ndikimin e këtyre skenarëve, ato nuk 
duhet t’i konsiderojnë këta skenarë si ngjarje të pritshme nga ana e Bankës së Shqipërisë për të 
ardhmen. Skenarët janë të ndryshueshëm përgjatë kohës, në varësi të zhvillimeve ekonomike 
dhe financiare. Nga ana tjetër, skenarët nuk marrin në konsideratë veprimet që mund të 
kryejnë bankat për të forcuar në vazhdimësi situatën e tyre financiare dhe qëndrueshmërinë 
ndaj rreziqeve.

35 Skenarët, nuk marrin në konsideratë efektin e mundshëm të masave për nxitjen e kreditimit, 
të miratuara nga këshilli mbikëqyrës i Bankës së Shqipërisë në datën 27 mars 2013

36 Departamenti i kërkimeve, Banka e Shqipërisë.

Vlerësimet për treguesin e cilësisë së portofolit 
të kredisë deri në fund të vitit 2013 dhe në fund 
të vitit 2014, sipas skenarit bazë dhe skenarëve të 
rënduar paraqiten në grafikun në vazhdim (grafik 
7.4.1).

Ndikimi i ecurisë së mësipërme të cilësisë së 
portofolit të kredisë (krahas ecurisë së elementëve 
të tjerë) në treguesit e kapitalit të sektorit bankar 
pasqyruar në vijim (Tabela 7.4.2). Rezultatet janë 
paraqitur në terma të mjaftueshmërisë së kapitalit 
për sektorin bankar në tërësi dhe të bankave 
individuale, respektivisht në fund të viteve 2013 
dhe 2014.

tabelë 7.4.2 a) Rezultatet për fundin e vitit 2013.
Skenari bazë Skenari R1 Skenari R2

Banka Sektori Banka Sektori Banka Sektori
Kapitali Rregullator   I kapitalizuar   I kapitalizuar   I kapitalizuar 
 Nënkapitalizim modest 1/ Po Po Po
 Nënkapitalizim i rëndë 2/ Jo Jo Jo
Kapital bazë (Kapitali bazë / Totalin e 
aktiveve me rrezik)       

 Nënkapitalizim modest 3/ Po I kapitalizuar Po I kapitalizuar Po I kapitalizuar
 Nënkapitalizim i rëndë 4/ Jo Jo Po

1/ = Nën 12%; 
2/ = Nën 6%;
3/ = Nën 6%;
4/ = Nën 3%. 
Burimi: Departamenti i Stabilitetit Financiar.

tabelë 7.4.2 b) Rezultatet për fundin e vitit 2014.
Skenari bazë Skenari R1 Skenari R2

Banka Sektori Banka Sektori Banka Sektori
Kapitali Rregullator   I kapitalizuar   I kapitalizuar   I kapitalizuar 
 Nënkapitalizim modest 1/ Po Po Po
 Nënkapitalizim i rëndë 2/ Jo Jo Po
Kapital bazë (Kapitali bazë / 
Totalin e aktiveve me rrezik)       

 Nënkapitalizim modest 3/ Po I kapitalizuar Po I kapitalizuar Po I kapitalizuar
 Nënkapitalizim i rëndë 4/ Po Po Po

1/ = Nën 12%; 
2/ = Nën 6%;
3/ = Nën 6%;
4/ = Nën 3%. 
Burimi: Departamenti i Stabilitetit Financiar.

Grafik 7.4.1. Ecuria aktuale dhe e parashikuar e 
raportit të kredive me probleme.

Burimi: Departamenti i Stabilitetit Financiar.

 Rezultatet e ushtrimit “stress-test” tregojnë se në tërësi sektori bankar 
mbetet i qëndrueshëm në rast realizimi të supozimeve të ngritura për treguesit 
përkatës. Në të gjitha rastet, për skenarët e supozuar, niveli i kapitalizimit 
të sektorit mbetet mbi nivelin minimal të kërkuar. Gjithsesi, si në rastin e 
skenarit bazë ashtu edhe për skenarët e rënduar, banka të veçanta dhe sektori 
bankar mund të kenë nevojë për kapital shtesë. Në kushtet e presioneve nga 
zhvillimet ndërkombëtare dhe situatës ekonomike jo të favorshme në vend, 
bankat duhet të monitorojnë me kujdes veprimtarinë e tyre për të ruajtur një 
nivel të përshtatshëm kapitalizimi.

Burimi: Banka e Shqipërisë, Departamenti i Stabilitetit Financiar. 

Grafik 7.4.2. Shpërndarja e dendurive të vlerave të raportit të kredive me 
probleme për tremujorin e fundit të viteve 2013 dhe 2014, të simuluara 
me metodën Monte Carlo sipas skenarit bazë dhe skenarëve të rënduar. 

37EcuRIA E INDEkSIt të FoRtëSISë FINANcIARE të SEktoRIt BANkAR

Sektori bankar ka treguar rezultate pozitive përsa 
i përket ecurisë së treguesve që matin shëndetin 
financiar të tij, gjë e cila është reflektuar në vlerën 
në rritje të indeksit të fortësisë financiare në fund të 
vitit 2012, në nivelin 87.1 nga 85.8 që llogaritej 
një vit më parë. Ecuria pozitive e indeksit u ndikua 
nga efekti i kombinuar i nënindekseve që e përbëjnë 
atë, më konkretisht: nënindeksi i përfitueshmërisë, 
i likuiditetit, i mjaftueshmërisë dhe një ekspozim 
më i ulët ndaj rrezikut të normës së interesit. Dy 
nënindekset e tjera, ai i cilësisë së portofolit të 
kredisë dhe ai që mat ekspozimin ndaj rrezikut të 
kursit të këmbimit kontribuan negativisht në ecurinë 
e indeksit agregat të fortësisë financiare.

Cilësia e aktiveve të sektorit bankar ka vijuar të 
bjerë përgjatë vitit 2012, rënie e cila u reflektua 
në ecurinë e nënindeksit përkatës, i cili ra në 67.6 
nga 70.4 që ishte një vit më parë. Të tre treguesit 
përbërës në ndërtimin e këtij nënindeksi kanë 
shënuar rritje, ku veçojmë kryesisht rritjen e raportit 
“Hua me probleme bruto ndaj tepricës së kredisë”, 
i cili në fund të vitit 2012 shënoi vlerën 22.5% 
nga 18.8% një vit më parë. Në grafikun 1.2., 
paraqitet ecuria e përbërësve të standardizuar si 
dhe nënindeksi i cilësisë së aktiveve.

Nënindeksi i likuiditetit edhe pse paraqet një 
tendencë rënëse në fundin e vitit 2012, ka regjistruar 
një vlerë më të lartë krahasuar me një vit më parë, 
konkretisht 94 nga 88.6 që llogaritej në dhjetor 2011. 
Treguesi që ka ndikuar më shumë në rritjen e vlerës së 
nënindeksit është “aktive me maturim deri në 3 muaj/
detyrime deri në 3 muaj”, i cili u ngjit në 82% nga 77.2% që ishte një vit më parë.

37 Banka e Shqipërisë përllogarit Indeksin e Fortësisë Financiare si një mesatare e peshuar 
e treguesve përbërës të shëndetit financiar të bankave. Indeksi kombinon gjashtë fusha të 
treguesve të shëndetit financiar: cilësia e aktiveve, likuiditeti, përfitueshmëria, rreziku ndaj kursit 
të këmbimit, mjaftueshmëria e kapitalit dhe rreziku ndaj normës së interesit. metodologjia e 
ndërtimit të Indeksit të Fortësisë Financiare është prezantuar në Raportin e Stabilitetit Financiar 
për gjashtëmujorin e parë të vitit 2010.

SHTOJCË 1. INDEKSI I FORTËSISË FINANCIARE37

Grafik 1.1. Ecuria e nënindeksit të cilësisë së 
aktiveve sipas përbërësve, në vlerë. 

Burimi: Banka e Shqipërisë, Llogaritje të 
Departamentit të Stabilitetit Financiar.

Grafik 1.2. Ecuria e nënindeksit të likuiditetit sipas 
përbërësve të tij, në vlerë.

Burimi: Banka e Shqipërisë, Llogaritje të 
Departamentit të Stabilitetit Financiar.

 

-

20.00 

40.00 

60.00 

80.00 

100.00 

120.00 

-

1.00 

2.00 

3.00 

4.00 

5.00 

6.00 

7.00 

8.00 

9.00 

10.00 

3M
4:05

3M
2:06

3M
4:06

3M
2:07

3M
4:07

3M
2:08

3M
4:08

3M
2:09

3M
4:09

3M
2:10

3M
4:10

3M
2:11

3M
4:11

3M
2:12

3M
4:12

Nënindeksi i rrezikut të likuiditetit
Aktive likuide/totali i aktiveve
Aktive deri në 3 muaj/pasive deri në 3 muaj



Raporti i Stabilitetit Financiar për gjashtëmujorin e dytë të vitit 2012 Raporti i Stabilitetit Financiar për gjashtëmujorin e dytë të vitit 2012

86 Banka e Shqipërisë Banka e Shqipërisë 87

Në fund të vitit 2012, nënindekset që përfaqësojnë 
rreziqet e tregut38, përkatësisht ekspozimi ndaj 
rrezikut të normës së interesit dhe luhatjeve të 
kursit të këmbimit, paraqitën efekte të kundërta në 
ecurinë agregate të indeksit të fortësisë financiare. 
Konkretisht, nënindeksi i rrezikut të normës së 
interesit u ngjit në 98.7 nga 92.5 një vit më parë, si 
rezultat i rënies së raportit “diferenca aktive-detyrime 
të ndjeshme ndaj normës së interesit (në monedhë 
të huaj) deri në një muaj/Kapitalit aksioner”, duke 
ulur në këtë mënyrë ekspozimin ndaj rrezikut të 
normës së interesit të sektorit bankar. Ndërkohë, 
nënindeksi i rrezikut të kursit të këmbimit ka rënë në 
nivelin 114.7, nga 122.4 që rezultonte një vit më 
parë, si pasojë e rritjes së treguesit përbërës “zërat 
brenda bilancit (pa përfshirë ato jashtë bilancit)/
kapitalit rregullator” i cili në fund të vitit 2012 u 
llogarit në nivelin 6.5% nga 3.7% që ishte një vit më 

parë. Megjithatë, në tërësi ekspozimi i sektorit bankar ndaj rreziqeve të tregut 
mbetet në nivele të moderuara.

Nënindeksi i përfitueshmërisë shënoi një përmirësim të dukshëm në 
harkun kohor dhjetor 2011- dhjetor 2012, duke regjistruar vlera më të larta. 
Konkretisht, në fund të vitit 2012, nënindeksi u ngjit në nivelin 77.1 nga 
71.2 që rezultoi një vit më parë. Megjithatë, ky nivel vijon të mbetet poshtë 
mesatares historike39 prej 88.5. Ecuria e nënindeksit të përfitueshmërisë u 
përcaktua nga dy treguesit kryesorë të performancës “rezultati neto/totalit të 
aktiveve” si dhe “rezultati neto/kapitalit aksioner” të cilët u ngjitën përkatësisht 
në nivelet 0.32% dhe 3.7% nga 0.1% dhe 0.73% një vit më parë. 

38 të dy këto nënindekse llogariten në përpjestime të zhdrejta. metodologjia më e gjerë është 
e publikuar në raportin e gjashtëmujorit të parë të vitit 2010.

39 Dhjetor 2005 - dhjetor 2012.

Grafik 1.3. Ecuria e nënindekseve të rreziqeve të 
tregut.

Burimi: Banka e Shqipërisë, Llogaritje të 
Departamentit të Stabilitetit Financiar.

Grafik 1.4. Ecuria e nënindeksit të performancës dhe 
mjaftueshmërisë së kapitalit.

Burimi: Banka e Shqipërisë, Llogaritje të 
Departamentit të Stabilitetit Financiar.

Grafik 1.5. Ecuria e Indeksit të Fortësisë Financiare.

Burimi: Banka e Shqipërisë, Llogaritje të 
Departamentit të Stabilitetit Financiar.

Përmirësimi i nënindeksit të mjaftueshmërisë së kapitalit u ndikua kryesisht 
nga rritja e nivelit të kapitalizimit të sektorit bankar në fund të vitit 2012, në 
nivelin 16.2% nga 15.5% një vit më parë. Kjo ecuri solli që vlera e nënindeksit 
të rritet lehtësisht në nivelin 70.3 nga 69.9 një vit më parë, duke vijuar të 
mbetet ende nën mesataren historike prej 84.5.

Efekti agregat i nënindekseve të analizuara më lart ka sjellë që në dhjetor 
2012, Indeksi i Fortësisë Financiare (IFF) të shënojë një rritje në nivelin 87.1 
nga 85.8 që llogaritej në dhjetor 2011, duke na paraqitur në këtë mënyrë një 
situatë më të përmirësuar të sektorit bankar. 

tabelë 1.1 Ecuria e nënindekseve të fortësisë financiare.

Nënindekset Cilësia
e aktiveve

Rreziku 
i likuiditetit

Rreziku
i kursit të këmbimit Përfitueshmëria Mjaftueshmëria 

e kapitalit
Rreziku

i normës së interesit

Indeksi i
Fortësisë

Financiare
Dhjetor ‘05  100.00  100.00  100.00  100.00  100.00  100.00  100.00 
Mars ‘06  98.60  100.63  104.98  106.07  100.00  100.18  101.75 
Qershor ‘06  97.24  99.88  152.64  100.70  94.70  91.53  106.12 
Shtator ‘06  98.60  97.49  108.98  100.15  94.70  97.12  99.51 
Dhjetor ‘06  98.60  92.07  114.86  100.50  94.70  91.90  98.77 
Mars ‘07  98.31  95.36  110.98  104.87  89.40  96.50  99.24 
Qershor ‘07  98.31  90.57  142.42  106.37  89.40  94.48  103.59 
Shtator ‘07  98.02  91.84  103.67  105.87  100.27  97.60  99.54 
Dhjetor ‘07  97.73  88.06  144.81  104.33  89.40  94.53  103.15 
Mars ‘08  96.39  90.71  104.93  97.47  89.40  97.20  96.02 
Qershor ‘08  92.64  80.89  146.50  99.57  89.40  87.16  99.36 
Shtator ‘08  92.90  85.55  120.26  98.12  89.40  90.50  96.12 
Dhjetor ‘08  85.91  78.38  128.64  90.05  89.40  100.15  95.42 
Mars ‘09  84.88  78.64  146.50  72.78  89.40  102.68  95.81 
Qershor ‘09  84.08  73.60  124.85  73.31  89.40  111.38  92.77 
Shtator ‘09  83.02  79.14  120.95  73.25  88.89  108.63  92.31 
Dhjetor ‘09  82.00  77.82  131.23  78.58  86.82  112.70  94.86 
Mars ‘10  80.34  86.94  118.33  84.95  85.53  104.82  93.48 
Qershor ‘10  80.06  77.92  109.61  86.73  86.32  107.77  91.40 
Shtator ‘10  78.05  89.27  129.95  81.93  80.50  108.71  94.74 
Dhjetor ‘10  77.74  80.56  112.34  84.80  79.37  95.60  88.40 
Mars ‘11  77.11  83.65  124.50  75.73  74.49  93.69  88.19 
Qershor ‘11  72.64  70.16  117.58  74.73  67.06  102.73  84.15 
Shtator ‘11  70.92  84.63  128.53  73.62  67.77  100.57  87.67 
Dhjetor ‘11  70.40  88.56  122.40  71.24  69.96  92.46  85.84 
Mars ‘12  68.93  97.99  106.85  85.47  70.33  105.67  89.21 
Qershor ‘12  68.38  85.32  102.99  79.18  68.03  102.00  84.32 
Shtator ‘12  66.70  100.30  96.96  77.96  66.88  102.92  85.28 
Dhjetor ‘12  67.65  94.04  114.70  77.10  70.32  98.69  87.09 

Burimi: Banka e Shqipërisë, llogaritje të Departamentit të Stabilitetit Financiar.

tabelë 1.2 Ecuria e treguesve të shëndetit financiar.
Në % 2007 2008 2009 2010 2011 2012Treguesit me bazë kapitalin
(i) Kapitali rregullator ndaj aktiveve të ponderuara me rrezik 17.1 17.2 16.2 15.4 15.6 16.2
(ii) Kapitali bazë ndaj aktiveve të ponderuara me rrezik 16.0 16.3 15.3 14.5 14.3 14.6
(iii)Kapitali aksioner ndaj totalit të aktiveve 7.6 8.6 9.6 9.4 8.7 8.6
Cilësia e aktiveve       
(iv) Hua me probleme neto ndaj kapitalit rregullator 11.2 25.7 28.2 35.9 52.2 55.6
(v) Hua me probleme bruto ndaj tepricës së kredisë 3.4 6.6 10.5 14.0 18.8 22.5
Përfitueshmëria       
(vi) Kthimi nga kapitali (RoE-me bazë vjetore) 20.7 11.4 4.6 7.6 0.8 3.8
(vii) Kthimi nga aktivet (RoA-me bazë vjetore) 1.6 0.9 0.4 0.7 0.1 0.3
Rreziku i tregut (kursi i këmbimit)       
(viii) Pozicioni i hapur neto në valutë të huaj ndaj kapitalit rregullator 1.7 4.3 3.9 5.0 3.9 4.0
(ix) Pozicioni i hapur neto në valutë të huaj ndaj kapitalit bazë 1.8 4.5 4.1 5.3 4.3 4.4
Likuditeti i sektorit       
(x) Aktive likuide ndaj totalit të aktiveve 49.8 42.8 27.6 25.9 26.5 29.4
(xi)Aktive likuide ndaj totalit të pasiveve afatshkurtra 55.6 104.7 32.6 30.6 33.1 36.7
(xii) Depozitat e klientëve ndaj totalit të kredisë 215.5 162.6 154.3 166.4 163.2 171.6

Burimi: Banka e Shqipërisë.

2.1 INDEKSI I RREZIKUT TË STRESIT TË SISTEMIT FINANCIAR 
PËR SHQIPËRINË (IRSF)

Matja e rrezikut sistemik40 dhe analiza e tij mbeten të rëndësishme në 
vendimmarrjen makroprudenciale, duke ndihmuar në identifikimin dhe 
vlerësimin e kërcënimeve të cilat kanosin stabilitetin financiar të një vendi.

Për këtë qëllim, më poshtë paraqitet indeksi i rrezikut41 sistemik i cili mat 
nivelin e stresit financiar për ekonominë vendase, nëpërmjet informacionit mbi 
segmente të ndryshme të sistemit financiar, të agreguar në një tregues të vetëm. 
Treguesit e përdorur janë grupuar në katër nënindekse, duke përfaqësuar 
segmente të rëndësishme të sistemit financiar në ekonomi: sektorin bankar, 
tregun e parasë, tregun e këmbimeve (kursi i këmbimit) dhe tregun e shtëpive. 
Këto nënindekse synojnë të sigurojnë informacion të ndryshëm dhe plotësues 
mbi nivelin e stresit financiar në segmente të ndryshme të tregut. Ata gjithashtu 
paraqiten të peshuar, për të reflektuar kontributin e tyre në sistemin financiar 
dhe në aktivitetin ekonomik në vend.

40 Rrezik sistemik është quajtur materializimi i goditjeve kur mungesa e stabilitetit financiar merr 
përmasa të tilla të cilat dëmtojnë funksionimin e sistemit financiar deri në masën që mirëqenia 
dhe rritja ekonomike preken në mënyrë materiale (Hollo et al, 2011).

41 Një prezantim i detajuar i metodologjisë së përdorur për ndërtimin e Indeksit të Rrezikut Sistemik 
paraqitet në materialin “Një indeks për rrezikun sistemik financiar në Shqipëri”, vasilika kota 
dhe Arisa Saqe, Departamenti i Stabilitetit Financiar, Banka e Shqipërisë, prezantuar në 
Workshop-in e 5-të të kërkimeve në Evropën juglindore, tiranë, 10-11 nëntor 2011.

SHTOJCË 2. RREZIKU SISTEMIK NË SHQIPËRI

Burimi: Departamenti i Stabilitetit Financiar.

Grafik 2.1. Indeksi i rrezikut sistemik financiar. 

Më grafikun 2.1., paraqitet Indeksi i Rrezikut Sistemik Financiar (IRSF), 
sipas kontributit të secilit nënindeks (majtas) në nivelin e përgjithshëm të tij, 
si edhe sipas vlerësimit të korrelacioneve (djathtas), duke përdorur variancë-
kovariancat përkatëse të secilit nënindeks. Sipas këtij indeksi dallohen 
periudhat kryesore me një nivel më të lartë të stresit financiar. Përveç gjendjes 
së theksuar të stresit duke filluar nga fundi i vitit 2008 për shkak të krizës 
financiare, fundi i vitit 2012 ka paraqitur një nivel të dallueshëm stresi në 
sektorin financiar. Ngadalësimi i kreditimit, nënçmimi (relativ) i kursit të 
këmbimit dhe rënia në çmimet e banesave, konsiderohen si faktorë që shtojnë 
stresin financiar në ekonomi, duke kontribuar në rritjen e nivelit të këtij indeksi, 
veçanërisht prej bashkëveprimit të këtyre segmenteve të ndryshme të sistemit 
financiar me njëri-tjetrin. 

Përfshirja në këtë indeks e tregut të shtëpive, edhe pse jo pjesë e sistemit 
financiar, synon vlerësimin e ekspozimit të drejtpërdrejtë dhe të vulnerabilitetit 
që ky treg përcjell në tregjet e tjera të sistemit financiar në vend. Në rast të 
mospërfshirjes së tij, ecuria e indeksit të rrezikut sistemik financiar paraqitet 
në grafikun e mëposhtëm. 

Në rastin e përfshirjes së tregut të shtëpive, krahasuar me periudhën e 
mëparshme, ekspozimi ndaj rrezikut ka shfaqur rënie për gjashtëmujorin e 
dytë të vitit 2012. Në këtë mënyrë, vërehet që tregu i shtëpive përçon presion 
në nivelin e stresit të sistemit financiar, për shkak të bashkëveprimit të tij me 
segmentet e këtij sistemi. Gjithsesi, kontribues të rëndësishëm në këtë vlerësim 
të rrezikut sistemik, mbeten sektori bankar dhe kursi i këmbimit, me një peshë 
të konsiderueshme në nivelin e stresit financiar në vend.

Burimi: Departamenti i Stabilitetit Financiar.

Grafik 2.2. Indeksi i stresit të sistemit financiar pa përfshirjen 
e nënindeksit të tregut të shtëpive. 

2.2 REZULTATET E VROJTIMIT “RREZIKU SISTEMIK NDAJ 
SISTEMIT BANKAR SHQIPTAR”

Kuantifikimi i perceptimeve të bankave lidhur me rreziqet që mund 
të kërcënojnë veprimtarinë e sektorit bankar, shfrytëzohet nga Banka e 
Shqipërisë si një mjet shtesë për vlerësimin e qëndrueshmërisë së sistemit dhe 
si një burim informacioni për ndërmarrjen e politikave makroprudenciale. Në 
këtë kuadër, Banka e Shqipërisë që prej marsit 2012, mbledh me frekuencë 
tremujore nga të gjitha bankat që operojnë në territorin e vendit, perceptimin 
mbi rreziqet me nivelin më të lartë të ndikimit në qëndrueshmërinë e sistemit 
financiar në rast të materializimit të tyre. 

Vrojtimi i fundit u zhvillua në muajin janar 2013 dhe mbledh opinionin për 
tremujorin e fundit të vitit 2012. Pas përpunimit të të dhënave rezulton se:

•	 5 rreziqet sistemike të perceptuara nga bankat si rreziqet me nivelin më 
të lartë të ndikimit në sistemin financiar, në rast të materializimit të tyre 
janë: 1) Përkeqësimi i ekonomisë së brendshme; 2) Rritja e rrezikut të 
kreditit të bizneseve; 3) Transferimi i goditjeve nga ekonomia e jashtme; 
4) Paqëndrueshmëria e borxhit publik; 5) Vështirësia në ekzekutimin 
e kolateraleve. Krahasuar me rezultatet e vrojtimit të kaluar, në këtë 
vrojtim vihet re një rritje e shqetësimit të bankave lidhur me “rrezikun 
e kreditit nga sektori i biznesit” dhe “paqëndrueshmërinë e borxhit 
publik”. 

•	 3 rreziqet sistemike më pak shqetësuese për sistemin bankar për 
momentin, të renditura sipas frekuencës së përzgjedhjes së tyre nga 
bankat, rezultojnë: 1) Rreziku i inflacionit në vend; 2) Problemet në 
funksionimin e sistemit të pagesave; 3) Probleme të funksionimit të 
tregut ndërbankar.

•	 Dy rreziqet sistemike të konsideruara nga bankat si më të vështira 
për t’u menaxhuar në nivel banke, janë: “Përkeqësimi i ekonomisë së 
brendshme”, për shkak të natyrës së gjerë dhe komplekse të saj dhe 
“Vështirësitë në ekzekutimin e kolateraleve”, që sipas bankave lidhet 
me mangësitë ligjore e rregullative që vonojnë procesin e ekzekutimit 
të kolateralit.

•	 Rreth 48% e sektorit bankar percepton një probabilitet të lartë të 
ndodhjes së një rreziku të rëndësishëm sistemik në afat të shkurtër (deri 
në 12 muaj), dhe kjo frekuencë është rritur krahasuar me vrojtimet e 
kaluara. Kur këndvështrimi shtrihet në periudhën afatmesme (1-3 vjet), 
perceptimi mbi probabilitetin e ndodhjes së një rreziku sistemik zbutet 
disi dhe 56% e sektorit e konsideron atë në nivelin mesatar. 

•	 Rreth 50% e sektorit bankar mendon se probabiliteti i ndodhjes së një 
rreziku sistemik është rritur në periudhën afatshkurtër deri në 1 vit dhe 
kjo përqindje rritet në 63% kur horizonti kohor shtrihet në periudhën 
afatmesme 1-3 vjet. 

Ndër strategjitë kryesore të cilësuara nga bankat si mënyra për zbutjen e 
rrezikut sistemik në periudhën afatshkurtër rezultojnë: “forcimi i sistemeve të 
brendshme të kontrollit”, “shtrëngimi i kushteve të kreditimit”, “pakësimi i 
ekspozimeve, veçanërisht në valutë”. Me shtrirjen e horizontit kohor në afat të 
mesëm, bankat e vënë theksin në strategji më afatgjata si ato të “diversifikimit 
të aktivitetit” dhe “orientimit drejt sektorëve strategjikë”.

Burimi: Departamenti i Stabilitetit Financiar.

Grafik 2.2.1. Probabiliteti  i ndodhjes së një rreziku të 
rëndësishëm sistemik (strukturë në %).

Burimi: Departamenti i Stabilitetit Financiar.

Grafik 2.2.2. Ndryshimi i probabilitetit të ndodhjes së një 
rreziku sistemik (strukturë në  %). 

Pavarësisht rritjes së rreziqeve të perceptuara, shumica e bankave deklarojnë 
se kanë besim të mjaftueshëm në sistemin financiar në vend si në periudhën 
afatshkurtër dhe në atë afatmesme. Kështu, në vrojtimin e janarit 2013, 
gjithsej 15 banka (që në total zotërojnë rreth 94% të aktiveve të sektorit) nga 
16 banka të përgjigjura, deklarojnë nivele besimi nga “besim i plotë” në 
“besim të mjaftueshëm”, në periudhën afatshkurtër.

Kur gjykimi shtrihet për periudhën afatmesme, ky perceptim mbetet i 
ngjashëm, ku 15 banka (89.3% e aktiveve të sektorit) nga 16 të përgjigjura 
deklarojnë “shumë besim” dhe “besim të mjaftueshëm”.

Të pyetura se si ka ndryshuar niveli i besimit në sistemin financiar në vend 
gjatë 6 muajve të kaluar (duke patur si referencë muajin dhjetor 2012), 15 
nga 16 banka të përgjigjura kanë deklaruar se niveli i besimit të tyre nuk 
ka ndryshuar, pasi sistemi vazhdon të mbetet i mirëkapitalizuar dhe likuid, 
ndërsa 1 bankë ka deklaruar rënie të nivelit të besimit.

Burimi: Banka e Shqipërisë, Departamenti i Stabilitetit Financiar.

Grafik 2.2.3. Besueshmëria e bankave në sistemin financiar shqiptar.

Afat maturimi - përfaqëson jetën e mbetur të një instrumenti financiar.

Aftësi paguese - është vlerësimi mbi mundësinë e shlyerjes së borxhit nga 
një kredimarrës.

Aktiv me rrezik – çdo instrument financiar me rrezik të ndryshëm nga zero. 

Aktive të ponderuara me rrezik – janë aktivet e një banke që sipas 
karakteristikave vlerësohen të kenë rrezik tregu, operacional ose kredie sipas 
rregulloreve të mjaftueshmërisë së kapitalit.

Anëtar në një fond pensioni - është personi fizik, në emër dhe në përfitim 
të të cilit është hapur një llogari pensioni në fondin e pensionit dhe që ka 
të drejtën e përfitimit në të ardhmen nga fondi i pensionit sipas kontratës 
së fondit të pensionit, me shoqërinë administruese, në masën e zotërimit të 
kuotave.

Bazel III - është një kuadër rregullator ndërkombëtar mbi mjaftueshmërinë 
e kapitalit të një institucioni financiar, dhe që zëvendëson Bazel II në këtë 
fushë. Krahasuar me Bazel II, kërkesat për kapital janë më të mëdha dhe 
njëkohësisht rregullon menaxhimin e likuiditetit të bankës. Ky kuadër do të 
zbatohet gradualisht deri në vitin 2019.

Bilanci i pagesave - është një pasqyrë statistikore e transaksioneve 
ekonomike të një vendi me botën që e rrethon dhe përbëhet nga llogaria 
korrente, llogaria kapitale dhe llogaria financiare.

Bono thesari - është një instrument financiar afatshkurtër i garantuar nga 
qeveria që e emeton.

Burime të përhershme (kapitali) - është ai zë i bilancit të një banke që 
rezulton nëse nga aktivet zbriten detyrimet.

Deficit tregtar - është një tregues ekonomik i cili mat bilancin tregtar negativ 
të një vendi, pra kur importet e tij tejkalojnë eksportet. Një deficit tregtar 
përfaqëson një dalje të monedhës vendase në tregjet e huaja. 

Dëm i paguar - është shuma e paguar për një humbje financiare ose 
jofinanciare, sipas një kontrate sigurimi, me ndodhjen e ngjarjes së siguruar.

FJALORTH

Eksporte neto - është vlera e eksporteve të një vendi pasi i janë zbritur 
importet. Përdoret për të llogaritur Produktin e Brendshëm Bruto të një vendi.

Fond investimi - është një institucion që financohet nga kapitali i shumë 
investitorëve dhe këto fonde i përdor për blerje kolektive letrash me vlerë, 
ndërkohë që çdo investitor është zotërues i pjesës së investimit individual. 

Grup bankar zotërues - është një grup bankar ndërkombëtar që operon në 
Shqipëri.

Hua me probleme (cilësia e kredisë / rreziku i kredisë) - është ajo kredi që 
ka një probabilitet të lartë të mos ripaguhet sipas termave të kontratës. 

Indeksi i Herfindahlit - është një tregues që përcakton nivelin e përqendrimit 
për një veprimtari të caktuar. Vlerat e treguesit luhaten nga 0 në 1, ku vlera 
0 tregon për përqendrim më të ulët dhe vlera 1 është treguesi i përqendrimit 
maksimal të operatorëve përkatës për veprimtarinë që matet. Një indeks nën 
0.01 tregon një ambient shumë konkurrues, nën 0.15 pak të përqendruar, 
0.15-0.25 përqendrim të moderuar dhe mbi 0.25 përqendrim të lartë. 

Institucion financiar jobankë - është subjekti që licencohet nga Banka 
e Shqipërisë për të kryer disa veprimtari në fushën e kredidhënies, por që 
ndalohet të grumbullojë depozita monetare dhe fonde të tjera të ripagueshme 
nga publiku.

kapital bazë - është treguesi që përbëhet nga disa zëra të bilancit të bankës 
si kapitali i nënshkruar, rezervat, fitimet e pashpërndara, etj. Konsiderohet 
si treguesi bazë i fortësisë financiare të një banke nga këndvështrimi i një 
rregullatori.

kapital rregullator - është treguesi që përbëhet nga kapitali bazë, kapitali 
shtesë dhe nga një sërë përllogaritjesh të tjera të zërave të bilancit. Përdoret 
për të matur mjaftueshmërinë e kapitalit.

kërkesë agregate - është kërkesa totale për mallra dhe shërbime me një 
çmim të caktuar, në një periudhë të caktuar, në një ekonomi të caktuar. 

klasifikim i kredisë - është metodologjia sipas së cilës bankat bazuar në 
aftësinë paguese të kredimarrësit klasifikojnë kreditë në 5 klasa më qëllim 
provigjionimin e tyre.

kredi e pambuluar nga rreziku i kursit të këmbimit - është kredia dhënë 
në një monedhë të ndryshme nga monedha e burimit të të ardhurave të 
kredimarrësit, që shërbejnë edhe për shlyerjen e kredisë.

kredi hipotekare - është kredia që merret nga individi me qëllim investimin 
në pasuri të paluajtshme.

kredi konsumatore - është kredia që merret nga individi për plotësim nevoja 
konsumi.

kurs nominal efektiv i këmbimit (NEER) - është vlera mesatare e ponderuar e 
monedhës së një vendi ndaj monedhave të vendeve të tjera të cilat këmbehen 
brenda një grupi vendesh me një karakteristikë të përbashkët (p.sh. partnerë 
tregtarë), me peshat e rëndësisë që secili vend ka ndaj vendeve me monedhat 
e tjera. Rëndësia përcaktohet nga krahasimi i bilanceve tregtare relative, në 
terma të monedhës së një vendi me të gjitha monedhat e tjera brenda grupit.

kurs real efektiv i këmbimit (REER) - është vlera mesatare e ponderuar e 
monedhës së një vendi ndaj monedhave të vendeve të tjera të cilat këmbehen 
brenda një grupi vendesh me një karakteristikë të përbashkët (p.sh. partnerë 
tregtarë) të korrigjuara me inflacionin, me peshat e rëndësisë që secili vend 
ka ndaj vendeve të monedhave të tjera. Rëndësia përcaktohet nga krahasimi 
i bilanceve tregtare relative, në terma të monedhës së një vendi me të gjitha 
monedhat e tjera brenda grupit.

Leva financiare - është shuma e borxhit të përdorur për të financuar aktivet 
e një institucioni. 

Likuiditet – është masa e aftësisë së një institucioni për të shlyer detyrimet 
afatshkurtra. Mund të përshkruajë edhe shpejtësinë me të cilën mund të 
kthehet një aktiv në para.

Linjë kredie - është një marrëveshje kredimarrjeje ku kredimarrësi mund të 
tërheqë shuma të pjesshme, pa kaluar totalin e shumës së miratuar të linjës.

mjaftueshmëria e kapitalit - është raporti mes kapitalit rregullator dhe 
aktiveve të ponderuara me rrezik i shprehur në përqindje. Ky raport nuk duhet 
të bjerë nën nivelin 12%.

mjete të subjekteve jorezidente - janë detyrime në bilancin e bankës, 
pronësia e të cilave i takon subjekteve që nuk janë rezidente në territorin e 
Shqipërisë.

Ndërmjetësim financiar - është procesi i kanalizimit të fondeve nga agjentët 
që kanë suficit drejt atyre që kanë deficit.

Nënkapitalizim - është situata në të cilën institucioni nuk ka mjaftueshëm 
kapital për të vazhduar aktivitetin e tij normal.

Norma bazë (repo) - është norma me të cilën banka qendrore riblen 
instrumente qeveritare nga bankat tregtare dhe që përcaktohet nga niveli i 
ofertës për para që kërkohet të mbahet në ekonomi në kuadër të zbatimit të 
politikës monetare. 

Normë kthimi (yield) - është norma e kthimit të një investimi, shprehur në 
përqindje.

obligacion - është një instrument financiar afatgjatë (mbi 1 vit) i garantuar 
nga qeveria/subjekti që e emeton.

pagë mesatare - është raporti i fondit të pagave bruto ndaj numrit të 
punonjësve.

pBB (produkti i Brendshëm Bruto) - është vlera e të gjitha mallrave dhe 
shërbime të prodhuara në një vend për t’u përdorur për konsum, eksport dhe 
investime gjatë një periudhe, zakonisht një vit ose një tremujor.

pension privat suplementar - është një grup aktivesh në pronësi të anëtarëve 
të fondit të pensionit.

politikë makroprudenciale - është një paketë masash për të identifikuar, 
monitoruar dhe parandaluar rreziqet që kërcënojnë stabilitetin në një sistem 
financiar.

pozicion financiar debitor i bizneseve - është diferenca midis depozitave dhe 
kredive të bizneseve në sistem. Në kushtet kur kjo diferencë është negative, 
atëherë bizneset janë debitorë të sistemit. 

pozicion financiar kreditor i individëve - është diferenca midis depozitave të 
individëve dhe kredive të individëve në sistem. Në rast se kjo diferencë është 
pozitive, atëherë individët janë ‘kreditorë’ ndaj sistemit financiar. 

prim i shkruar bruto për sigurimin vullnetar / të detyrueshëm - nënkupton 
primin e regjistruar në llogaritë e shoqërisë së sigurimit, sipas një kontrate 
sigurimi përpara zbritjes së komisioneve, shpenzimeve të marrjes në sigurim 
dhe primeve të çeduara në risigurim.

prim rreziku - është kthimi marxhinal mbi normën pa rrezik të një instrumenti 
financiar. 

primi i sigurimit -nënkupton shumën e paguar menjëherë ose në mënyrë 
periodike nga i siguruari siguruesit ose nga një person që vepron në emër të 
tij, me qëllim sigurimin ndaj një rreziku të përcaktuar në kontratën e sigurimit 
ose të risigurimit.

provë rezistence - është analiza e disa skenarëve për të vlerësuar 
qëndrueshmërinë e bankës ndaj ngjarjeve negative dhe të papritura. 

Rëndësi sistemike - është situata e një aktori tregu, pjesë e infrastrukturës 
financiare, problemet e të cilit mund të sjellin pasoja të rënda për të gjithë 
sistemin financiar duke shkaktuar kosto të larta për shoqërinë. 

Rezerva teknike për shoqëritë e sigurimit - janë shumat që kompanitë e 
sigurimit vendosin mënjanë nga fitimet me qëllim mbulimin e pretendimeve 
të mundshme. 

Rezultati / marzhi neto nga interesat – Të ardhurat nga interesat e huadhënies 
minus shpenzimet për interesat e financimit, sikundër janë depozitat.

RoA - është treguesi i kthimit nga aktivet, dhe shërben për të kuptuar 
përfitimin që gjeneron institucioni nga investimet e saj në aktive.

RoE - është treguesi i kthimit nga kapitali, dhe shërben për të kuptuar sa 
përfitim gjeneron institucioni nga investimi i aksionarëve/kapitalit të derdhur.

Rrezik i tërthortë i kredisë - është rreziku me të cilin ekspozohet banka si 
rrjedhojë e dhënies së një kredie në një monedhë të ndryshme nga ajo e 
burimit të të ardhurave të kredimarrësit për ripagimin e kredisë.

Rrezik sistemik - është quajtur materializimi i goditjeve kur mungesa 
e stabilitetit financiar merr përmasa të tilla cilatë dëmtojnë funksionimin e 
sistemit financiar derisa preken në mënyrë materiale mirëqenia dhe rritja 
ekonomike (Hollo et al, 2011).

Rreziku i kredisë - është rreziku i paaftësisë paguese të borxhmarrësit dhe 
që ndikon negativisht në kapitalin e bankës.

Rreziku i likuiditetit - është rreziku i pamundësisë së shlyerjes së detyrimeve, 
si pasojë e mungesës së likuiditetit.

Rreziku i tregut - është rreziku që një luhatje e pafavorshme në tregjet 
financiare, si ndryshimi në normat e interesit, ndryshimi në kurset e këmbimit 
dhe në çmimin e instrumenteve financiare, të sjellë humbje. 

Shoqëri sigurimi - është një person juridik me seli qendrore në territorin e 
Republikës së Shqipërisë, i licencuar për të ushtruar veprimtari sigurimi.

Shoqëri kursim-krediti - është personi juridik që përbëhet nga bashkime 
vullnetare të individëve, të personave fizikë ose juridikë, të cilët depozitojnë 
paratë e tyre në shoqëri dhe që përdoren nga shoqëria për dhënien e kredive 
anëtarëve të shoqërisë.

Shpenzime korrente - janë zë i shpenzimeve të bilancit publik në periudhën 
fiskale të analizuar, të cilat i referohen një periudhe afatshkurtër. Ndër to 
përfshihen: shpenzimet e personelit, interesat, shpenzimet operative dhe të 
mirëmbajtjes, subvencionet, shpenzime të tjera sociale, etj.

Shpenzime operative - janë zë i shpenzimeve në pasqyrat financiare të 
bankës, të cilat ndodhin si rrjedhojë e veprimtarisë së vazhdueshme të saj. 
Ndër to përfshihen: shpenzimet e personelit, amortizimi i pajisjeve, shpenzime 
të tjera të veprimtarisë, etj.

Sigurimi - është transferimi i një rreziku të mundshëm, të një humbjeje 
financiare ose të një dëmi material nga i siguruari tek siguruesi sipas një 
kontrate sigurimi. 

Sistemet AIpS dhe AEcH - Dy sisteme ndërbankare pagesash, në pronësi 
dhe të operuar nga Banka e Shqipërisë: një sistem pagesash për shlyerje ne 
kohë reale (AIPS) dhe një sistem për klerimin e pagesave me vlera të vogla 
(AECH). Në AIPS procesohen të gjitha pagesat ndërbankare në lekë me vlerë 
më të madhe se 1.5 milionë lekë, ndërsa AECH është një sistemi klerimi i 
pagesave me vlerë më të vogël se 1.5 milionë lekë.

Skenar i rënduar - është ai skenar i provës së rezistencës, në të cilin 
supozohet një situatë “e stresuar” me një probabilitet të ulët ndodhjeje, duke 
u mbështetur në goditje të mundshme në ekonominë vendase (për shembull, 
ngadalësim i mëtejshëm i kreditimit, rritje e normave të interesit të tregut, 
nënçmim i monedhës vendase).

Spread - është diferenca midis dy normave të interesit në një treg financiar.

Stimul fiskal - është masë e marrë nga qeveria, e cila përfshin rritjen e 
shpenzimeve publike dhe uljen e taksave me qëllim nxitjen e aktivitetit 
ekonomik të vendit.

të ardhura operative - janë zë i të ardhurave në pasqyrat financiare të 
bankës dhe janë rrjedhojë e veprimtarisë së vazhdueshme të saj. Ndër to 
përfshihen: të ardhurat neto nga interesi, të ardhurat neto nga komisionet 
dhe shërbimet bankare, të ardhura neto nga veprimtari të tjera të bankës, etj.

treg ndërbankar - është tregu në të cilin aktorët janë bankat dhe institucionet 
financiare dhe shkëmbimet janë në formën e instrumenteve financiare apo të 
këmbimit valutor.

treg primar (i emetimit të titujve të borxhit të qeverisë) - është tregu në të 
cilin blihen instrumente financiare të sapoemetuara.

treg sekondar - është tregu në të cilin investitorët blejnë instrumente 
financiar nga investitorë të tjerë e jo nga emetuesi i tyre.

tregjet e kapitalit - janë tregjet në të cilat sigurimi i fondeve mundësohet 
nga shitblerja e instrumenteve financiare. Si rrjedhojë, këto tregje përbëhen 
nga tregu primar dhe ai sekondar.

treguesi i besimit konsumator - është një tregues i cili matet nëpërmjet 
vrojtimeve dhe përdoret për të përcaktuar gatishmërinë e konsumatorit për 
të shpenzuar. 

treguesi i përdorimit të kredisë - përfaqëson raportin e kredisë së mbledhur 
me kredinë e dhënë.

vendosje pranë institucioneve jorezidente - janë aktivet në bilancin e bankës 
pranë subjekteve që nuk janë rezidentë në territorin e Shqipërisë.

veprim lehtësues i politikës monetare - është politika e një banke qendrore 
për t’i mbajtur normat e interesit të ulëta, duke kontrolluar kështu ofertën 
e parasë. Sa më të ulëta normat e interesit në treg, aq më pak inkurajohet 
publiku që të kursejë, duke kontribuar kështu në rritjen e konsumit, dhe nga 
ana tjetër, aq më tërheqëse është kredimarrja, duke sjellë kështu rritje të 
investimeve. Rritja e konsumit dhe investimeve sjell rritje ekonomike për 
vendin.

